Xtascujutcan Apoéstoles

Uma likalhtahuaka huantu lichuhuinan xtascujutcan apéstoles hué na
tzoknit San Lucas y ldmpara huatiyd ama Evangelio huantu lichuhuinan
xlatamat Jesucristo. Catihud huanti limapacuhuiy uma libro: “Xtasctjut
Espiritu Santo”, porque nac uma likalhtahuaka lichuhuinan lacu Espiritu
Santo xcamaktayay nac xlatamatcan amakolh xapulh canajlanin huanti aya
xtalipahuan Cristo y lacu xcamatlahuiy lhuhua laclanca xtascujutcan. Na
antiya nac uma libro lichuhuindn lacu amakolh apdstoles San Pedro y San
Pablo akstitum xtascujniménalh Cristo y tancs xtamalulokmanalh xtachu-
huin nac xlacatincan cristianos huanti ni xtalakapasa. Masqui xlicana pi
huatunin umakolh apéstoles xtascujmanalh, pero mékat tuncén xtasiyuy
pi hud Espiritu Santo luu xcamauxcanima, porque nac uma likalhtahuaka
lihuacay itat ciento lata tataksa xtacuhuini Espiritu Santo lata lcu lichu-
huinan huantu xtlahuama nac xlatamatcan huanti xtalipahuan Cristo.

Nac uma libro hué luu lichuhuinama amakolh cristianos huanti luu man
xtatalatapulinit Jestis nac xtasctijut y na xtaucxilhménalh acxni makni-
calh nac cruz xahué lacu xastacna xlatamaparay acxni lacastacudnalh nac
calinin, lichuhuinan lacu xlacdn canihua xtadn tamaluloka pi xlicana amé
xtalacastacudn, nac Jerusalén, nac xapulataman Judea, acalistan atzind
maékat tdalh nac Samaria, y hasta nac xlihuak cachiquin huantu xcama-
peksiy Roma.

akaptin. Huix catziya lata lacu x1a

Jestis huan xlacata pi juerza
namin Espiritu Santo

Amigo Teéfilo: Ama libro

huantu pulh ctitzokli y cti-
malakachananichan, anté aquit
clichuhuinama lata tacu titldhualh
Jestis uti nac caquilhtamacd y lata
ticu ticalimakalhchuhuinilh cris-
tianos chunaté lata timatztquilh
xtascijut 2-3hasta amé quilhta-
maci acxni titatalhmdnilh alh nac

maknicalh, pero x14 lacastacuanalh
nac calinin y tipuxam quilhtamact
latamalhct y ankalhin catasiytnilh
xapostoles laqui xlacan kalhtum
natamaluloka pi xlicana lama xas-
tacnd. Acxni nia xan nac akapdn
x14 lihuana camakalhchuhuinilh
xapOstoles huanti man xcalac-
sacnit, camacatzinilh lata lacu
nakantaxtuy nac xlatamatcdn ama
xtapéksit Dios huantu x14 xminit

309

El Nuevo Testamento en el totonaco de Coyutla © La Liga Biblica 2006



Hechos 1

malacatzuquiy nac caquilhtamac;
y Espiritu Santo huak xcamaakatak-
sniy huantu xcahuanima.

4Maktum quilhtamact acxni x1a
catasiyunipd chiné cahudnilh
xapostoles:

—iNinaj nicu napindtit, ni catax-
titit nac xacachiquin Jerusalén!
Anté catamakxtéktit hasta acxni
nakantaxtuy huantu malacnunit
Quintlat Dios, y na huatiyd amé
huantu aquit ccalitachuhuinanitan.
5Cumu la catziyétit xlacata pi Juan
Bautista caj chiichut tiliakmunda-
nulh, pero nipara tzind makas
quilhtamac huixinin nalitamunu-
yatit xlitlihueke Espiritu Santo.

Jests an nac akaptn
6Maktumlitim acxni x14 cata-
siyunipé xapdstoles xlacdn chiné

takalhisquilh:

—Quimpuchinacdn, ¢pi lancha
huix malakchipininita quilhtamaca
lata nacalakmaxtuya xlihuak cris-
tianos ud xalac Israel lata amakolh
romanos quincamapeksiyan xlacata
pi quecstucan nactapeksiydhu?

7Jesus cakélhtilh:

—Xlicana ccahuaniyén pi hui-
xinin ni camininiydn nacatziyatit
tlicuya hora namakantaxtiy Dios
huantu x14 aya lihuana laclhca-
huilinit huantu natlahuay. 8Pero
acxni huixinin namaklhtinanatit
Espiritu Santo entonces nakalhiyatit
litlihueke laqui naquilalichu-
huinaniydhu quintachuhuin. Ua
nac Jerusalén namatzuquiyétit,

y acalistdn napinétit nac lactzu
cachiquinin huantu tahuildnalh nac
xapulataman Judea, nac Samaria, y
hasta chuné cht nalichipinétit nac

amakolh cachiquin huantu tahuila-
nanchd nac xtankén caquilhtamact.
9Acxni chund cahuanikolh, caj
xamaktum tztculh tatalhmaniy nac
xlacatincén caj lata a cakoschd, y
lata xtamakatlima aktum puclhni
akmilikolh y niaj tasiyulh. 1°Pero
lata cacs xtalacanit talhmdan nipara
tacétzilh lacu calakatayacha chatiy
lacchixcuhuin xlacan luu snapapa
clhakatcan huantu xtalilhakananit
y anté calakatayachi antani xlacén
xtayanalh. 11Y chiné cahuanilh:
—Lacchixcuhuin xalac Galilea,
étacu tlahuayétit chunact laca-
pinitétit nac akaptn? Huixinin
ucxilhnitétit lata Jesds anit nac
akapun, pero nitu capuhuantit
porque chund cumu la ucxilhtit anit,
pi chunalitim naucxilhparayatit
namimparay amaktum.

Matias lacsaccan laqui
nascuja cumu la apéstol
xpalakxoko Judas Iscariote

12 Amakolh apéstoles anté xta-
tamacxtuminitanchd nac aktum
kestin huanicdn Monte de los
Olivos, max cumu caj akcuquitzis
minuto tatldhualh tdchalh nac
xacachiquin Jerusalén acxni tatds-
pitli. 13 Acxni chi tdchalh nac amé
chiqui antanicu xtalaktuncuhuiy,
tatahuécalh nac xliquilhmactiy piso.
Anta ua xtahuilanalh Pedro, Juan,
Santiago, Andrés, Felipe, Bartolomé,
Mateo, Santiago huanti xkahuasa
Alfeo, Simén huanti xapulh xcata-
tapeksiy amakolh lacchixcuhuin
huanti xcahuanicin cananistas,
xahua Judas xtaSantiago. 14Xlacan
ankalhind xtatamacxtumiy laqui
limacxtum natakalhtahuakaniy

Dios, na ankalhin xtamin xlita-
lakapasni Jests xahua Maria xtzi
y lhuhua makapitzin lacchajan
huanti xtamaktayanit Jesds acxni
xcatalamajca.

15 Ankalhin chuné xtatamac-
xtumiy xtakalhtahuakaniy Dios,
maktum quilhtamact macxtum xta-
huilanalh huanti xtalipahuan Jess
max cumu aktum ciento akalha-
puxam cristianos, Pedro tdyalh y
chiné catakalhchuhuinalh:

16__Natalanin, xlicana pi juerza
xlikantaxtut xuanit huantu Dios aya
xlaclhcahuilinit, porque caj calaca-
pastactit lata xamakan quilhtamact
Espiritu Santo malacpuhuénilh rey
David xlacata catzokli nac likalh-
tahuaka huantu xamaj akspulay
Judas Iscariote huanti capuxct-
nilh amakolh lacchixcuhuin huanti
tachin talelh Jests. 1’ Tamé Judas
na antd ut xquincatatapeksiyan
y na hué xlakchanit naquincata-
makantaxtiydn eé tascdjut, 18pero
cumu hua macamastalh Quimpu-
chinacdn, maxquicalh tumin, y ama
tumin huantu limaskahuica litam4-
hualh lakatum ptcuxtu. Pero iticu
cht limacuanilh porque sacstu
tapixchitahudcalh y acalistdn cha
acxni tamékosli ras papankli y
taxtunikolh xpaluhua! *®Huantu
akspidlalh Judas Iscariote tuncan
tacatzilh cristianos huanti tahuila-
nalh nac Jerusalén y amd ptacuxtu
talimapacthuilh Acéldama, eé
tachuhuin huamputtn: pucuxtu
huantu pasanit kalhni. 2°Porque
nac xalibro Salmos chiné tatzoknit
xpalacata huanti chund tldhualh,
lacatum chiné hudn:

Caj chunatd catdyalh xchic,

Hechos 1

y niaj ti catdhui anta.
Y chiné huamparay lacatum:
Y tunu huanti calakatdyalh
xtascadjut.

21’Hué chund ccalihuaniyan
porque lhuhua cristianos tahui-
lanalh nac quilakstipancén huanti
xquincatalapulaydn acxni xlama
Jests; 22xlacan na taucxilhnit lata
lacu tilatdmalh chunatd lata Juan
Bautista tiakmunuchd hasta acxni
xla ampd nac akapin. Cumu cha
macxtum huilanahu, aquit clacpu-
huén pi fuerza nalacsacahué huanti
naquincatalatapuliyan laqui naquin-
catamalulokan xlacata pi Jesus
lacastacuananit y lama xastacna.

23 Amakolh cristianos taldcsacli
chatiy lacchixcuhuin huanti atzint
tlak lactalipahu, chatum xuanican
José huanti na xlilakapascan Bar-
sabés, y chatum xuanicdn Matias.
24 Acalistan cha tzdculh takalhta-
huakaniy Dios y chiné tahudnilh:

—Quimpuchinacan Dios, huix
huak catziya huantu hui xta-
lacapastacnicén cristianos nac
xnacujcan, lata xlichatiy eé lac-
chixcuhuin huix xquilamacatzinihu
xaticu luu lacsacnita 2°laqui x14
nalitanuy apéstol y namakantaxtiy
amad tascdjut huantu ni makan-
téaxtilh Judas acxni tldhualh
talakalhin, laktzankalh y alh
patindn nac pupatin antanicu xlak-
chan naén.

26 Acalistan acxni takalhtahuaka-
nikolh Dios, taméacalh suerte para
xaticu nalakchdn nascuja cumu la
apéstol. Huata hua lakchalh Matias,
y acxnitiyd chi amd quilhtamaca
x14 tziculh catascuja xakalhaca-
huitu apéstoles.

Huanti talipahuan Jests
calakmin Espiritu Santo
Acxni cht ldkchalh xpax-

cuajcén judios huantu

xuanican Pentecostés, xlihuak
huanti xtalipahuan Jesis mac-
xtum xtahuilédnalh antani
xtatamacxtumiy nac chiqui. ?Caj
xamaktum takdxmatli lata maca-
sanalh nac akapin xtachuna
cumu la a caminchd lipecua uin.
3Acxni tuncan catasiytnilh cumu
la simékat xla lhctyat y tztculh
taakpitziy. 4Y chatunu calakmilh
Espiritu Santo nac xlatamatcan
xlihuak amakolh cristianos, y na
acxnitiya tzaculh talichuhuindn
tipakatzi tachuhuin huantu xcama-
catziniy chuné natachuhuinn.

5Nac Jerusalén xtaminit tala-
kachixcuhuiy Dios lhuhua judios
huanti xtaminitancha canihua
xalanin lata xlicalanca caquilh-
tamacu. 6 Acxni takdxmatli ama
huantu lipecua macasanalh lali-
huén tatamacxtimilh lhuhua
cristianos nac ama chiqui, pero
luu cacs talacdhua acxni xlacan
takdxmatli pi amakolh huanti xtali-
pahudn Jests xtalichuhuinaménalh
tipakatzi tachuhuin huantu xlacan
xtalichuhuinén. “Ni xtacanajla-
putdn huantu xtakaxmatmdnalh y
chiné xtalahuaniy:

—¢Lécu la eé quitaxtuy? Umakélh
lacchixcuhuin huak xalac Galilea,
8pero, ¢lacu chi tlan talichuhuindn
amé tachuhuin huantu aquinin
lichuhuinanédhu lata akatunu quin-
cachiquincén? °Porque luu lhuhua
cristianos huanti layandhu mini-
tanchdhu lakamakatni cachiquinin;

makapitzin taminitanché nac
Partia, Media, xalac Elam, Mesop-
otamia; makapitzin xalac Judea
o xalac Capadocia, Ponto, Asia,
10Frigia, Panfilia, Egipto; makapi-
tzin xalac Libia antanicu mapeksiy
ama cachiquin huanican Cirene, y
hasta makapitzin taminitancha nac
Roma y chuni tipalhuhua quinta-
chuhuincén. ! Lhuhua makapitzin
cristianos huanti taminit ud judios
porque luu chuné talacachinit,
pero na taminit makapitzin huanti
ni judios pero chid na chunatiya
talakachixcuhuiy Dios cumu la tat-
lahuay judios, huinti taminitancha
nac Creta xahua nac Arabia. iPero
hué la am4 nipara tzina licanaj-
laputu lata xlacan talichuhuinan
nac quintachuhuincédn amé lanca
liccnit tasctjut huantu Dios tla-
huama nac xlatamatcan!

12Huak akatiyuj xtalamé-
nalh y ni xtacanajlaputin, aya
xtalakalhasquimparay:

—Pero, ¢lacu? éTiacu la eé
laputin?

13Pero huinti caj xcalikalhka-
manén y chiné xtahuén:

—IiNi cacatlahuanitit cuenta,
tamakolh lacchixcuhuin caj
takachiy!

Pedro calimakalhchuhuiniy
cristianos huantu kantaxtunit
nac xlatamatcan

14 ata xtahuildnalh amakolh
kalhacutiy apdstoles huakaj tata-
yalh nac xlacatincén cristianos y
Pedro chiné calimakalhchuhuinilh:

—iCatlahuétit litlan caquilakaxmat-
nfhu huantu naccahuaniyan huixinin
huanti ut huilatit nac Jerusalén,

xahua huixinin huanti tanitampitit
alacatunuj cachiquin! ®*Makapitzin
la huixinin huanatit pi aquinin mat
caj ckachiyédhu; pero, élacu chuné
lihuanétit si lanchd cajcu camak-
najatza hora xalacatzisa? 1®Huata
huixinin cacatzitit pi lancht kantax-
tuma huantu makan quilhtamact
timacatzininalh profeta Joel nac
likalhtahuaka acxni chiné tzokli xpa-
lacata huantu xamaj lay acalistan:

17 Chiné huan Dios:

Acxni nalakchdn amd ahuata
quilhtamact

aquit naccamaxquiy xlihuak
cristianos quiEspiritu.

Lakahuasin xahua lactzumajan
huanti mincamancén

natalichuhuinan huantu aquit
quintalacapastacni.

Lakahuasan huanti cajcu tastac-
ménalh xlacdn lhuhua huantu
naccalimalacahuaniy,

y lakkolutzinni catuhud huantu
aquit naccalimamanixniy.

18 Xlihuak cristianos lacchixcu-
huin chu lacchajan huanti
quintalipahuan

naccamacaminiy quiEspiritu
acxni amd quilhtamaca

laqui caj xman aquit
naquintalichuhuindn.

19 Nac akaptn lhuhua lic4cnit ta-
sctjut nacmaucxilhninén,

y tutzd nac catiyatni lhuhua
licatzin natasiyuy

cumu la kalhni lhctayat, chu
lhuhua jini cumu la tzitzeke
puclhni.

20 Amé quilhtamac chichini
nalakapucsuanankoy,

papa natasiyuy cumu ldmpara
lan kalhiy kalhni.

Hechos 2

Pus huak eé nakantaxtuy amé
ahuata quilhtamact acxni nia
min nahudn Mimpuchinacdn,

porque acxni namin xlicana
lanca y licdcnit quilhtamact
nahudn.

21 pero latacha ticuya cristianos
natalimakatzankey Dios pi
cacalakalhamalh,

xlicana pi nacalakalhamén
y chuné natalakmaxtuy
xlistacnican.

22Y cumu Pedro titum xyahuanit

xtakalhchuhuin chiné cahuanipa
cristianos:

—iLacchixcuhuin xalac Israel,
cakaxpattit y luu lihuana caakatak-
stit huantu naccahuaniyén! Huixinin
stalanca catziyatit lata lacu tilata-
malh tamd chixcti huanican Jests
xalac Nazaret. Dios xlacsacnit y
xmaxquinit xlitlihueke laqui chuné
nacatlahuay laclanca licacnit tasctjut
nac milakstipancén, y laqui chuna
huixinin naucxilhatit pi x14 xkalhiy
lanca xlitlihueke Dios. 23Hasta lata
makan quilhtamac Dios aya lihuana
xlaclhcahuilinit huantu huixinin
xpimpétit tlahuaniyatit, hua xpala-
cata calimaxquin quilhtamact laqui
namalacapuyétit nac xlacatincan
mapeksinanin romanos, y camaca-
maxquitit huanti luu maklakalhinanin
lacchixcuhuin laqui hua natapekex-
tokohuacay nac cruz, y chuné chi
maknitit. 24Pero caj liaktutu quilhta-
maci Dios malacastacuanilh porque
x14 maxquilh xlimakatlihueke y amé
calinin nilay makatl4jalh. 2°Caj capas-
tactit lata xamakan quilhtamactd acxni
rey David tzokli kampatum Salmo
y antd lichuhuinalh huantu xamaj
akspulay Jests, chiné hua:

Aquit ankalhiné xacucxilha lata
xquimpulanima nac quintiji
Quimpuching;

x1&4 ankalhind quimakta-
yalén laqui nitu akatiyuj
naquintlahuay.

26 Hua xpalacata luu lipaxuhuay
quinacd,

y lacuan tachuhuin clihuédn
quisimékat laqui chuna aquit
clakachixcuhuiydan.

Y masqui nacniy cumu la catihua
chixcd, ccatziy pi huix
naquimalacastacuaniya.

27 Porque aquit ccatziy pi huix ni
caquintiakxtekmékanti acxni
naquimacnucan,

y ni catimasta talacasquin xla-
cata pi nalacpucsantacnuy
xtiyatlihua minkahuasa

huanti huix man lacsacnita xla-
cata nalacscujniyan.

28 Huix quimasiyuninita lacu tlan
nackalhiparay latdmat cumu
la xapulh,

y laqui nackalhiy lanca tapa-
xuhudn acxni nacchan nac
milacatin.

29°Natalan, aquit lacatancs cca-

huaniputunén pi tamé xamakan
rey David xlicana pi tlan tilata-
malh, acalistan nilh, macntcalh,
chuné cumu la camacnucén catihua
cristiano; xahuachi putum aquinin
catziydhu antanicu macnucanit.
Por eso ccalikalhasquinan, {ticu
chincht xlichuhuinama acxni
chuné hua? 3°Tamd rey David
profeta xuanit, y acxni chuna
huantdquilh hud x14 xlichuhui-
nama chatum xlitalakapasni huanti
Dios xmalacnuninit pi acxni xla
naniy juerza nataxtuyachd chatum

huanti natzucuy mapeksinén xpa-
lakxoko. 31 Pus hasta lata xamakén
quilhtamact cumu lampara aya
xucxilhma rey David y xlichuhuina-
majé lata lacu xamaj lacastacuanan
Cristo y hué pi xl4 ni maktum pi
catitacnutdmalh xtiyatlihua nac
xtahuaxni y na nipara catilacpuc-
santdcnulh. 32Pus chd aquinin tlan
cmalulokahu pi hua tama Jests
huanti xamakan quilhtamact
xlichuhuinamaécalh, Dios malacasta-
cuaninit nac calinin, putum aquinin
cucxilhnitdhu pi lama xastacna.
33 Acalistan chd xastacnd matalh-
manicalh lenca nac akaptin lacxtum
natamapeksindn Dios, y antd maka-
maklhtinalh ama Espiritu Santo
huantu Xtlat Dios xmalacnuninitta
namaxquiy laqui x14 cht naquin-
camacaminiyan. Y lanchd hasta
nac milacatincdn man ucxilhnitatit
lata lacu xla4 quincamacamininitan
xlitlihueke Espiritu Santo. 34 Anta
tuncan litaluloka pi chuna porque
nihud David xastacné alh nac
akapun, pero masqui chund x1a
chiné tilichuhuinalh:
Quimpuchinacén Dios chiné
huénilh Quimpuchina:
“Ut caquimpaxtutahuila nac
quimpekstécat
35hasta acxni aquit naccamaka-
tlajakoy xlihuak huanti
tasitziniyén,
y laqui putum
natalakachixcuhuiyan.”
36°X]ihuak huixinin cristianos
xalac Israel huanti lancht qui-
lakaxmatnimanahu, cacatzitit
xlacata pi hua tama Jests huanti
huixinin pekextokohuacétit nac
cruz, aquinin cmalulokdhu pi hua

Dios limaxtunit Quimpuchinacan y
Cristo huanti quincalakmaxtan.

37 Acxni amakolh cristianos
takédxmatli huantu Pedro calima-
kalhchuhuinilh xlacén tzaculh
talipuhudn hasta nac xnacujcén caj
xpalacata huantu xtatitlahuanit, y
chind takalhasquilh Pedro xahua
xamakapitzin apdstoles:

—Natalén, étdacu chinchid aquinin
quilitlahuatcan?

38Pedro cakélhtilh:

—Calakpalitit xalixcajnit mintala-
capastacnican huantu titlahuanitatit
nac xlacatin Dios, y cataakmuntit
nac xtacuhuin{ Jesucristo laqui x1a
nacamatzankenaniyéan xlihuak
mintalakalhincdn y na nacamax-
quiyén Espiritu Santo. 3°Porque
amad Espiritu Santo huantu Dios
timalacnulh xlicana huixinin
ticamalacnunicantit xahua xli-
huak mincamanancdn, y nachuna
nacamaxquicdn amakolh cristianos
xala canihui mékat cachiquin
huanti Dios camalacpuhuaniy
catalipahualh.

40Lhuhua huantu calimakalhchu-
huinilh Pedro xlacata catalakpélilh
laclixcdjnit xtalacapastacnicén, y
chiné cahuanipa:

—Huixinin niaj chund caka-
lhakaxpatmakéantit Dios cumu la
tatlahuay tamakolh laclixcéjnit cris-
tianos huanti lancht talamdnalh
nac caquilhtamacd.

41Pus lhuhua xlacan tacanajlalh
huantu xcahuanima Pedro y tali-
péhualh Jests, y chatunu chatunu
tataakmunulh ama quilhtamacd,
lampara aktutu milh cristianos.

42 Amakolh cristianos huanti aya
xtalipahuanit Quimpuchinacan

Hechos 2

Jests xlacan luu ankalhini xta-
tamacxtumiy laqui apdstoles
natalimakalhchuhuiniy xtachuhuin
Dios y lacxtum natakalhtahuakaniy,
y na luu lacxtum xlalimaktayay
huantu xtakalhiy, nachuné luu mac-
xtum xtatamacxtumiy laqui acxtum
natahuayén.

Xlatamatcan huanti luu
pulh talipahualh Jests

43 Amakolh apéstoles, Dios
camatldhuilh lhuhua laclanca
licacnit tasctjut, y lata xlilhuhua
cristianos cacs xtalilacahudn acxni
xtaucxilha huantu xlacén xtatla-
huay. 44 Amakolh cristianos huanti
aya xtalipahuanit Jests luu lacxtum
xtalalakalhamén, putum xtalay y
para chatum huintd xmaclacas-
quima limacxtum xtalimaktayay.
45Lhuhua xlacan tastalh huantu
xtakalhiy y amé xatumin huantu
tamaklhtinalh tamacaméxquilh
apostoles laqui nacamaakpitzi-
nican cristianos para lata tticu
xtamaclacasquiménalh. 46Xcha-
liydn xchaliydn xtatamacxtumiy
nac lanca pusiculan xalac Jerusalén
laqui macxtum natalakachixcuhuiy
Dios, pero na xtatamacxtumiy nac
akatunu chiqui laqui macxtum ya
tapaxuhuén natalatahuayan cumu
la linatalén. 47Y lata xlacén xtala-
kachixcuhuiy Dios nac xlatamatcén
xlihuak cristianos xalac amé
cachiquin xtaucxilhménalh y xta-
matlantiy huantu xtaucxilhménalh.
Y na xalihuaca lhuhua cristianos
xtalipahudn huantu xlacan
xtalichuhuindn y chaliyan xcapek-
tanutilhay huanti na aya xtzucuy
lipahuén Jess.

Mapacsacan chatum chixci
huanti nilay xtlahuan

Maktum quilhtamact Pedro

y Juan xtaamanalh nac lanca
xpusiculan Dios nac Jerusalén, max
cumu camaktutu hora porque acxni
am4 hora xtatamacxtumiy xlihuak
cristianos huanti aya xtalipahuanit
Jests laqui lacxtum natakalhtahua-
kaniy Dios. 2Chali chali xtahuilay
nac malacchi chatum chixctd huanti
luu chunatuncan luntu xlacachinit.
Luu anta xancan lakaxtekcdn nac
xamalacchi huantu xuanicén La
Hermosa laqui huanti natatanty
nac pusiculan x14 nacasquiniy
limosna. 3Acxni caudcxilhli pi
xtaamdnalh tatanuy nac pusiculan
Pedro y Juan, chiné cahudnilh:

—iXtlahuétit litldn xquilamax-
quihu actzu limosna!

4Xlacén talaklacalh, y Pedro
chiné hudnilh:

—Lihuana caquilalacacacnihu.

5Amé chixct cacs calacacécnilh,
xlacpuhuén pi max namaxquicidn
actzu tumin. $Pero Pedro chiné
huanipa:

—Aquinin nitu ckalhiydhu tumin
para xla oro o xla plata, pero hui
pulactum huantu ckalhiydhu xli-
cana pi luu nalimacuaniyan: nac
xtacuhuini Jesucristo huanti kalhiy
lanca litlihueke clacasquin pi lan-
chuyj tuncén cataya y catldhuanti.

7Acxni chuna huanikolh Pedro
macachipalh nac xmacastacat, laka-
siyu tziculh chexyahuay y xlacni
ama chixct tzdculh talaktlihueklha,
nachund xchaxpén lihuana tatli-
hueklhli. 8Y maktum lata huakaj
téyalh lata kosli y tzticulh tlahuén.

Acalistédn cha Pedro chu Juan taté-
nulh nac pusiculan y ama chixcta
na castalénilh, xtlahuama y xlinc-
xtilhama caj lata xpaxcatcatzinima
Dios. °Xlihuak cristianos huanti
aya xtatanumdnalh nac pusiculan
tadcxilhli lata xtlahuama y tala-
képasli pi hud am4 chixct huanti
ankalhind csquihuayan. 1°Luu cacs
talilacdhua y lan tapécualh porque
ni xtacatziy lacu chuné xquilitax-
tunit nac xlatdmat amé chixcta
cumu xlacéan lihuana xtalakapasa
pi huéd ama ti chali chali xtahuilay
nac xamalacchi pusiculan huanican
La Hermosa.

Pedro liakchuhuinan huanti
mapdacsalh ama chixci luntu
11 Ama chixcd huanti luntu xuanit
ni xcamakxtekma Pedro y Juan
chunatiyd xcastalanitlahudn. Acxni
amakolh cristianos tatcxilhli
lalihuén tzaculh talitamac-
xtumiy antanicu xlacén tatayacha
lacatum antani huanican Pértico
de Salomén laqui nataucxilha ttcu
xquitaxtunit nac xlatdmat. 12 Acxni
Pedro tcxilhli pi luu lhuhua lata
litamacxtumicalh chiné tzdiculh
calimakalhchuhuiniy cristianos:
—¢Tacu xpalacata lilaklhpe-

cuandtit caj xpalacata huantu
lanchd kantaxtunit? Y nachuna
litim, ¢tGcu xpalacata huatiyé
aquinin quilalicacniydhu cumu
ldmpara aquinin cmatlantinitdhu
eé chixcd? ¢Lacpuhuandtit pi max
aquinin ckalhiydhu lanca litlihueke
o lanca quinkasatcan y hud tlan cli-
matlantihu? 13Huata aquit lacatancs
ccahuaniyan pi huatiyd tamd Dios
huanti xDios Abraham, cht huanti

talipahuanit Isaac y Jacob xahua
xlihuak xalakmakan quilitalakapas-
nican, hua limatlantinit eé chixct
laqui huixinin nalakachixcuhuiyétit
xkahuasa Jests, hua ama Jests
huanti huixinin macamastatit nac
xlacatincdn mapeksinanin romanos,
acxni chi Pilato xmakxtekputin
cumu nitu xmaclaniy xtalakalhin
huixinin, ni lacasquintit. 1* Acxni
milichuhuinatcdn xuanit xlacata
nasquindtit pi camakxtékcalh amé
chixct huanti akstitum xlama y
tlan xlema xtalacapastacni, huata
huixinin ni lacasquintit, huata
mejor squintit cacamakxtekni-
cantit huanti xtanuma nac pulachin
chatum maknind. 1°Y hasta chuné
huixinin tlahuatit maknitit ama
chixcd huanti tlan xquincalak-
maxtuniyan quilistacnicén y
quincamaxquiyan latdmat. Pero
masqui chund tlahuétit, Dios mala-
castacudnilh nac calinin y aquinin
cmalulokdhu pi xlicana lama xas-
tacnd. 1%Pus na huatiy4 chd taméa
Jesus huanti matlantinit y malak-
tlihueklhnit nac xlacni eé chixca
huanti luntu xuanit; x1a tatlantilh
porque aquinin clipahuanéhu, cca-
najlaydhu pi xlicana Jests kalhiy
lanca litlihueke, pus hasta cht aya
man ucxilhpatit.

17’Natalén, aquit aya ccatziy pi
masqui huixinin chu xanapuxcun
cura maknitit Jests, caj militon-
tujcdn porque ni xcatziyétit ticu
amé huanti xmaknipétit. 8Pero
huata huantu huixinin tlahua-
nitit chund Dios limakantaxtilh
huantu xamakan quilhtamact
xcalimacatzininitta xprofetas xla-
cata ldcu xdmaj akspulay xtapatin

Hechos 3

Cristo huanti x14 x4maj macamin
laqui nacalakmaxtuy cristianos.
19Hué xpalacata ccalihuaniyén,
calakpalitit xalixc4jnit mintalaca-
pastacnicén y xlihuak minacujcdn
calipahuéntit Dios laqui x14 nacata-
patiyan xlihuak mintalakalhincan.
Para huixinin chund natlahuayatit,
Dios nacamacaminiyan tapaxuhuén
nac milatamatcan 29y nacama-
caminiyan xlimaktiy Jesds huanti
hasta makan quilhtamac lilh-
cahuilinit namin calakmaxtuyan.
21Masqui xlicana pi Jesucristo
ninaj péla catimilh, huata makasct
natilatamayaché nac akaptin
hasta acxni Dios lihuana naca-
caxtlahuakoy huantu xamakan
quilhtamact laclhcahuilinit
chuné cumu la titalichuhuinalh
profetas xamakan quilhtamact.
22Xamakén quilhtamact Moisés
chiné tilichuhuinanché acxni
caxakatlilh quilitalakapasnican:
“iAmaj lakchan quilhtamact acxni
Quimpuchinacin Dios nalacsac-
xtuy chatum talipahu chixct
huanti natzucuyan capuxcuniyan
nac milakstipancan chund cumu
la aquit ccapuxcunimdn lancha!
Xlicana pi luu cakalhakaxpatpitit
huantu nacalimakalhchuhui-
niyan. 22Hud chuné ccalihuaniyan
porque xlihuak amé chixct huanti
ni nakalhakaxmata huantu x14a
nalimapeksindn, xlicana pi ni cati-
maxquilh xlatdmat huata maktum
namalaksputucan.”

24’Hasta nipara tzint akataksatit
huantu lancha kantaxtuma. Tancs
ccahuaniyan pi hud umé chuné
quitaxtuma huantu xamakdan quilh-
tamacd titalichuhuinanché profeta

El Nuevo Testamento en el totonaco de Coyutla © La Liga Biblica 2006



Hechos 3, 4

Samuel, chu xlihuak huanti tamini-
tanché profetas. 2°Dios camacami
profetas laqui nacalimacatziniyan
pi nacamacaminiyan chatum
huanti nacalakmaxtuydn; xlicana
pi huixinin xcalakchanan huantu
xlacin xtalichuhuinaménalh, y na
huixinin calakchanan am4 huantu
xamakan timalacnunicalh kolutzin
Abraham acxni chiné huanilh: “Xli-
huak cristianos xala caquilhtamact
cdmaj calakalhamdn y naccasicu-
lanatlahuay caj xpalacata chatum
militalakapasnican huanti acalistan
natalatamayaché nac caquilhta-
macid.” 26 Acxni Dios macdmilh nac
caquilhtamact Jests pulh huixinin
judios xalac Israel calakmaca-

chin laqui nacasiculanatlahuaydn,
pero mililakpalitcadn xalaclixcéjnit
mintalakapastacnicdn y akstitum
milipahuanatcén.

Pedro y Juan catamacnucan
nac pulachin

Pedro xahua Juan xcatakalh-

chuhuinamajct cristianos
acxni tachilh makapitzin cura chu
xapuxcu maktakalhné xalac pusi-
culan xahua makapitzin saduceos
y tziculh takaxmatniy xtakalh-
chuhuincén. 2Acxni takdxmatli
xcahuanimdcalh pi nin juerza
natalacastacuanén nac calinin
porque hud aya xquincapulani-
nitan Jesus x14 lacastacudnalh nac
calinin y lama xastacnd, xlacén
talisitzilh huantu xquilhuamacalh.
3Y amé xapuxcu policia huanti
xmaktakalhnén nac pusiculan
huakaj cachipédcalh xchatiycan y
titum caléncalh hasta nac pula-
chin, porque acxni cachipacalh aya

xcasmalankama, y antd talakax-
kakatanulh nac pulachin. 4Pero
lhuhua cristianos huanti takaxmat-
nilh xtachuhuincén Pedro y Juan
tacandjlalh, y lata xlilhuhua caj
maya lacchixcuhuin talitakatzilh
chd cumu akquitzis milh huanti
xtalipahuanit Jests.

SLichali putum tatamacxtdmilh
nac Jerusalén xanapuxcun mapek-
sinanin judios xahua lakkolutzinni,
chu xmakalhtahuakenacan judios.
6Na antd xtamaktanumdanalh huanti
luu lanca xapuxcu cura xuanit
xuanican Anas, xahua xlitalaka-
pasni Caifés, Juan y Alejandro,
xahua putum huanti xlitalaka-
pasni ama xapuxcu cura. ' Xlacan
tamapeksinalh xlacata caancalh
catamacxtucan Pedro y Juan nac
pulachin laqui nacamakalha-
palican; acxni chi calichincalh
nac xlacatincén chiné tzticulh
takalhasquin:

—¢Léacu tlan tlahuanitétit eé?
¢Ticu camaxquinitan litlihueke xla-
cata namatlantiyatit eé chixc?

8Cumu Pedro xkalhiy xlitlihueke
Espiritu Santo ni caj quilhpecua
huata x14 chiné cakélhtilh:

—Huixinin xanapuxcun lak-
kolutzinni y xlihuak huixinin
huanti mapeksinanatit nac
quilakstipancén: *huixinin qui-
lamakalhapalimanédhu caj cumu
catziputunatit lata lacu ctlahua-
nitdhu xlacata pi tatlantilh eé
chixcti huanti nilay xtlahudn.
10pys cacatzitit huixinin chu xli-
huak cristianos huanti tahuildnalh
nac xapulataman Israel xlacata
pi eé chixctd huanti lancha ya
nac milacatincén x14 tatlantinit

porque Jesucristo kalhiy lanca
litlihueke, huatiya tamé chixcta
huanti huixinin maknitit acxni
pekextokohuacatit nac cruz, pero
Dios malacastacudnilh nac calinin.
11 Jests litaxtuy cumu la ama lanca
chihuix huantu lichuhuinancén
nac xtachuhuin Dios huantu xli-
tédyat nac xchastin chiqui laqui
hué nachipaxnankoy y nalijaxa
xlihuak xakstin, pero huata hui-
xinin tzapsnanin lakmakantit. Pero
masqui chuna lakmakantit x1a
juerza litaxtunit lanca talipahu
chihuix. 2Porque xmanhué Jests
tlan quincalakmaxtuydn, Dios
nitu macaminit atanuj chixct xla-
cata natalipahuan cristianos nac
caquilhtamacad y nacalakmaxtuy.
13 Acxni amakolh mapeksinanin
tatcxilhli pi nicaj quilhchapécuaj
xtachuhuinén Pedro y Juan, na
tacatzilh pi xlacan ni lakskalala
lacchixcuhuin xtahuanit porque
ni xtakalhtahuakanit nac escuela,
lanaj talilacdhua juerza taakataksli
pi nicaj chunaté xquilanitanchi
Jestis huata x14 lihuana xcamakalh-
chuhuininit xtamakalhtahuakén.
14Xahuachi nilay xtamalaktzeka
para natahuén pi ni xlicana porque
anté xlaya amd chixct huanti xtat-
lantinit. ®®Huata caj tamapeksinalh
xlacata cacatamacxttcalh Pedro
y Juan y sacstucdn mapeksinanin
tzdculh talalitakalhchuhuinén. 16Y
chiné xtahuén:

—¢Tcu nacatlahuaniydhu
umakolh chatiy lacchixcuhuin?
Porque lata xlicalanca ut cxacachi-
quin Jerusalén huakata catzican
pi huatunin tamatlantilh eé chixct
y aquinin nilay namalaktzekdhu

Hechos 4

para nahuandhu pi ni xlicana.
17Huata tu quilitlahuatcén xla-
cata pi niaj catalichuhuinalh tama
Jests, caj cacalimakeklhdhu caca-
huanihu para pi ni takaxmata lan
nacamapatiniydhu.

18Caj lipuntzt catasanicalh Pedro
y Juan, calimapeksicalh xlacata pi
niaj ti catalimakalhchuhuinilh xli-
mapeksin Jesus, y na niaj catdhua
para xlicana hud kalhiy lanca lit-
lihueke. °Pero amakolh Pedro y
Juan chiné takalhtinalh:

—¢Lacu lacpuhuandtit? ¢Pi tatlantiy
nac xlacatin Dios xlacata pi pulh
huixinin naccakalhakaxmatdn huantu
naquilalimapeksiydhu y huata caj
nackalhakaxmatmakandhu huantu
mismo Dios quincalimapeksiyan?

20 Aquinin nilay ctamakxtekniyahu
xlacata niaj naclichuhuinandhu
huantu man cucxilhnitdhu y huantu
ckaxmatninitdhu acxni lacxtum
xquincatalamdn Jesus.

21 Amakolh mapeksinanin lan
talacaquilhnilh y tahuénilh pi para
ni takaxmata huintt nacatlahua-
nican, acalistdn chti camakxtékcalh
porque nitu lanca cuenta huantu
nataliyahuay, xahuachi juerza
xtalaklhpecuaniy lata xlilhuhua
cristianos porque luu lipecua xtali-
chuhuinan y xtapaxcatcatziniy Dios
huantu x14 xmakantaxtinit nac xlata-
matcén; 22porque Dios xmatlantinit
amd chixct huanti aya xlema xliti-
puxam cata lata xluntuhuananit.

Xlihuak huanti talipahuan
Jestis tasquiniy Dios
cacamaxquilh licamama
23 Acxni catamacxticalh nac
pulachin Pedro y Juan lalihuan

taldkalh huanti aya xtalipahuanit
Jests y talitakalhchuhuinalh lata
tlicua xcahuaninit amakolh xana-
puxcun cura xahua lakkolutzinni.
24 Acxni amakolh xtacanajlanincén
takaxmatkolh huantu xlacan tahua,
tuncén tzdculh takalhtahuakaniy
Dios:

—Quimpuchinacan Dios, huix
kalhiya lanca litlihueke porque
tlahuanita akaptn, tiyat, pupuni y
lata tdcu andn. 2Maktum makasé
quilhtamact tilimalacpuhuani
Espiritu Santo kolutzin milacscujni
rey David xlacata catzokchd nac
likalhtahuaka caj lata huantu xta-
yatcadn umakolh cristianos y x14
chiné tzoknit:

¢Ttcu xpalacata talitaaklhuhui-
tamay tamakolh cristianos
huanti ni talipahuén Dios?

Masqui ttcu talacputzama-
nalh huantu natatlahuay nitu
catitamatléntilh.

26 Nac caquilhtamact laclanca
lactalipahu mapeksinanin y
reyes

macxtum tatldhualh xlitli-
huekecan chu xalixcjnit
xtalacapastacnican,
laqui natatalalacataquiy Quim-
puchinacan Dios xahua
amad Cristo huanti x14 man
lacsacnit.
27’Quimpuchinacan, xlicana pi
chund um4 quitaxtunit nac quilak-
stipancan ut nac Jerusalén, porque
ami rey Herodes, chu gobernador
Poncio Pilato, chu xala alacatinuj
cachiquinin cristianos, xahua ut
xalanin, xlacan luu acxtum tali-
cétzilh lata l4cu tamaakspulilh
Minkahuasa Jesas huanti huix

man xlacsacnita laqui hua naquin-
camaakaputaxtiydn. 26 Xlacan
ni xtacatziy huantu xtamakan-
taxtiménalh, pero chuné tancs
talimakantéxtilh huantu hasta
xamakasé quilhtamact huix xlac-
lhcahuilinita pi nakantaxtuy. 2°Chd
huix aya ucxilhparanita lata tama-
kolh lacchixcuhuin huanti tasitziy
quincamakeklhaputunitan, pero
huata aquinin ccamaksquinan
xlacata pi caquilamaxquihu lica-
mama xlihuak aquinin huanti
makantaxtimandhu huantu huix
quilalakayahuanitdhu mintascajut
laqui tlan naclichuhuinandhu
mintachuhuin canihuankochéd y
niti nacpecuaniydhu. 30Y caj lata
mintalakalhamanin caquilamax-
quihu militlihueke laqui aquinin
tlan nacmatlantiydhu tatatlanin
y nactlahuaydhu laclanca licacnit
tasctjut, y chuné xlihuak cristianos
natacatziy pi xatalacsacni milac-
scujni Jests kalhiy lanca litlihueke.
31 Acxni chuné takalhtahuakani-
kolh Dios, nac amé chiqui antanicu
macxtum xtahuildnalh maktum
lata tachiquilh tiyat y huak taca-
tzilh pi Dios xmacamimparanit
Espiritu Santo y niajpara tzind
taquilhpécualh tztculh talichu-
huinan xtachuhuin Dios antanicu
xtzamacan.

Lata tticua xtakalhiy amakolh

cristianos limacxtum talalimaktayay

32Xlihuak cristianos huanti aya
xtalipahuanit Jesuis pulactumé
xtakalhiy xtalacapastacnicén, y
lata tiacu xtakalhiy huak acxtum
talimacén huak xlacdn, y macxtum
xlamaakpitziniy y xcamaxquicén

huantu natalihuayan huanti atzint
xcatzankaniy huantu natamac-
lacasquin. 33 Amakolh apéstoles
kalhtum xtamaluloka pi xlicana
xlacastacuananit Jests nac calinin
y xlama xastacnd, y lhuhua huanti
xtakaxmatniy xtachuhuincén xta-
canajlay huantu xlacédn xtahuén, y
Dios xcasiculanatlahuay xliputum.
34Lata xliputumcan huanti aya
xtalipahuanit Jests nipara chatum
xlama para nitu maclacasquin,
porque lhuhua huanti xtakalhiy
xpucuxtucan osuchi xchiccéan,
xtastay, xtalimin xtumincén, 3y
xtamacamaxquiy apoéstoles laqui
xlacédn natamaakpitziniy lata lacu
tamaclacasquiménalh chatunu cha-
tunu cristianos. 3¢Xlicana, porque
chuné titldhualh chatum chixct
levita xuanican José; eé chixci
xapulh xlama nac Chipre, y huata
apéstoles talimapacthuilh Ber-
nabé, eé tachuhuin huamputin:
Huanti makoxumixinan. 37 Pus xl4
xkalhiy aktum picuxtu pero mejor
stalh, limilh xatumin y camaca-
méxquilh apéstoles laqui xlacén
natamaakpitziy.

Ananias chu xpuscat tastay xpucuxtu
y akskahuixtuputin actzu tumin

Maktum quilhtamact chatum
chixcti xuanicdn Ananias
xpuscat xuanican Safira xlacdn
na xtakalhiy aktum pdcuxtu pero
na tastalh. 2Huata tu xlacén tatla-
hualh acxtum talicétzilh laqui {tat
naakskahuixtuy tumin y na itat
nacaleniy apdéstoles, pus xlicana
pi chuna tatlahualh. 3Pero cumu
Pedro cétzilh huantu xlacén xtatla-
huanit, chiné huanilh:

Hechos 4, 5

—Ananias, ¢ticu xpalacata
limaxqui quilhtamact namakatla-
jayéan xtalacapastacni akskahuini?
Huix max tilacpuhuantit pi tlan
naakskahuiya Espiritu Santo porque
tancs cuaniydn pi umé tumin ni
acchén lata ldcu xokonicanti mim-
pucuxtu. 4Y cumu chund chi tlahua
stat, pus na huix mecstu xmapek-
siya mintumin y tlan xquintimaxqui
lata 1acu huix chuné lacpthuanti,
pero nichuni xtilacapdstacti xlacata
naakskahuixtuya ftat. Huix max
tilacpthuanti pi caj xmanhud lac-
chixcuhuin nacaakskahuiya, pero
huata Dios nilay akskahui.

5Acxni chund kaxmatkolh eé
tachuhuin Ananias lhkén tamachéa
nac tiyat xanin. Xlihuak cristianos
huanti tacatzilh huantu akspt-
lalh Ananias lan tapécualh. 6Y caj
lipuntzt tatanuchi makapitzin laka-
huasan, xlacan taliméksuitli sibana
xtiyatlihua y tdalh tamacnuy.

"Max cumu aktutu hora lacatza-
lalh acxni tanuchi xpuscat Ananias,
x14 ni xcatziy tGcu xakspulanit xta-
kold. 8Hua xpalacata Pedro chiné
likalhasquilh:

—¢Pi xlicana huatiy4 la eé xtapalh
listatit mimpucuxtucan chuna cumu
la quiméaxquilh tumin mintakola?

—iJeje, chuna clistdhu! —kalhti-
nalh Safira.

9Pedro chiné huanipa:

—{¢T1cu xpalacata luu lacxtum
lalicatzitit xlacata naakskahuipu-
tunatit Espiritu Santo? Pero aquit
tancs cuaniyan pi x14 nilay ticu
akskahuiy, xahuachi cacatcxilhti
nac quilhtin talatilhay amakolh
lakahuasan huanti taquimécnulh
mintakold, pero chd huix natalendn.

10Y na acxnitiyd ama puscat ras
litacasnokli nac tiyat y lan xanin
tamaché lacatzi nac xtanttin Pedro.
Acxni amakolh lakahuasin tatanuché
tatcxilhli pi xanin xm4, lalihuan
tasacli y tdalh tamacnuy lacatz anta-
nicu xtamacnunit xtakold. 1 Xlihuak
huanti xtalipahuan Jests chu lata
xlilhuhua cristianos huanti tacatzilh
huantu xakspulanit Ananias y Safira
talipécualh huantu xquitaxtunit.

Lhuhua laclanca licacnit tascajut
huantu tatlahuay apéstoles

12 huhua laclanca licdcnit tasctjut
xtlahuay Dios nac xlatamatcan amakolh
apostoles lata nac xlacatincén cris-
tianos. Xlihuak huanti xtalipahuanit
Jestis ankalhiné ni xtatachokoy xtata-
macxtumiy nac lanca pusiculan xalac
Jerusalén lacatum antani huanican
Pértico de Salomdn. 13Masqui luu
lhuhua cristianos xala amé cachiquin
huanti xtalakatiy la xtalaménalh pero
ni xtatamacxtumiy caj cumu xtapecuan
para tlicu natalaniy. 1 Pero masqui
chund chali chali xtalihuaquitilhay
huanti xtalipahudn Jestis chund cumu la
lacchixcuhuin xahua lacchajan. 1°Lata
nicu xcatzicén xlactlahuan Pedro xcata-
macxtucén nac tlancatiji xlihuak huanti
xtatatatlay laqui canacaj xmastilek
natahuacaniyachd y chund natatatlantiy.
16y xljhuak huanti xtahuilananch4 nac
lactzu cachiquinin, xtalimin xtatatlacdn
nac Jerusalén xahua huanti xcaakchipa-
ninit xtalacapastacnicén akskahuini, y
huak xcamatlanticén.

Pedro y Juan catamacnuparacan
nac pulachin
17Xapuxcu cura xahua sadu-
ceos luu lipecua talisitzilh caj

xpalacata ama laclanca licacnit
tasctjut huantu xtatlahuay apds-
toles. 18 Tamapeksinalh xlacata
cacachipaparécalh Pedro y Juan
y catamacndcalh nac pulachin.
19Pero huata amé tzisni Dios maca-
milh chatum xangel x14 maldquilh
xamalacchi pulachin, catamacxtulh
quilhtin y chiné cahudnilh:
20__Lalihuan capitit nac pusi-
culan y ni capecudntit, huixinin
anté cacalimakalhchuhuinitit cris-
tianos amé xatlan latdmat huantu
Jestis camasiyuninitan.

21 Acxni chund cahuanikécalh
lalihuan tdalh y lichali lacatzisa
tdalh tamakalhchuhuiniy cristianos
nac pusiculan chuné cumu la xca-
huaninit dngel.

Na acxnitiyé chti amd laca-
tzisa amé xapuxcu cura putum
camamacxtimilh huanti xcatama-
peksindn, acxni chi aya macxtum
xtahuildnalh tamapeksinalh
xlacata pi cacaquitamacxtticalh
nac pulachin Pedro y Juan laqui
nacamakalhapalican. 22Makapi-
tzin policias tdalh nac pulachin
laqui natalimin, pero acxni tachalh
niti xtatanuméanalh nac pulachin;
xlacén lalihudn tatdspitli tahuanilh
mapeksinanin huantu xtaquica-
tzinit; 23y chiné tdhua:

—Aquinin cquildhu nac pulachin,
amakolh tropa huanti xtamak-
takalhnamanalh nac quilhtin
chunact xtayanalh, nachund xama-
lacchipulachin lihuana likapicanit
candado pero acxni cmalaquihu niti
xtatanumanalh amakolh tachin.

24 Acxni amd xapuxcu cura xahua
huanti xcatamapeksinan nac pusi-
culan, chuna takaxmatkolh huantu

cahuanicalh luu cacs talacdhua y
sacstucan tzdculh talahuaniy:

—¢Nicu cahué naquitayay huantu
aya tzucunitanchéa?

25Chunact xtachuhuinamdnalh
acxni chilh chatum chixet huanti
chiné cahuéanilh:

—Amakolh lacchixcuhuin huanti
ticamatamacnuninéntit nac
pulachin, xlacdn ant4 tamakalh-
chuhuinimdnalh cristianos nac
pusiculan.

26 Amé comandante lalihuén
putum catdalh xpolicias &ncalh
caputzacan antanicu xtalama-
nanchd Pedro y Juan, cachipéacalh
y calimincalh, pero nitu cahuili-
nicalh lacatitum calénca porque
juerza xtapecuaniy lata xli-
lhuhua cristianos para natasitziy
y nacaactalanchipacan. 27 Acxni
calichdncalh nac xlacatincén
mapeksinanin, xapuxcu cura chiné
cahuénilh:

28__Aquinin cticalimapeksin
xlacata pi niaj cacalimakalhchu-
huinitit cristianos nac xtacuhuini
Jests, pero huata huixinin caj chu-
natd quilakalhakaxmatmakanitahu
huantu ccalimapeksin y lancha
aya malakapuntupinitétit minta-
masiycan xlicalanca Jerusalén; hua
chund litlahuayétit porque huixinin
quilalimahuacaputundhu pi aquinin
cmaknihu tamd chixct.

29Pedro xahua xamakapitzin
apostoles takalhtinalh:

—Aquinin cpuhuandhu pi
atzind quincamininiyan pulh
hué nackalhakaxmatdhu huantu
naquincalimapeksiydn Dios y nihua
huantu naquincalimapeksiyan
catihua lacchixcuhuin. 3°Xlicana pi

Hechos 5

hué tamd Dios huanti talipahuanit
xalakmakén quilitalakapasnicén,
na pihuatiya chd huanti malacas-
tacuanilh Jests nac calinin, ama
chixct huanti huixinin maknitit
acxni pekextokohuacatit nac cruz.
31Pus na huatiyé chi tamd Dios
huanti maxquinit lanca litlihueke
Jests laqui x14 lanca quimpuxcucan
nahuén y nachuné tlan naquinca-
lakmaxtuyan aquinin xalac Israel
huanti nalakmakandhu xalixcéjnit
quintapuhuancén y chuné Dios tlan
naquincamatzankenaniyan xli-
huak quintalakalhincan. 32Aquinin
chuni tlan cmalulokdhu pi chuna
quitaxtunit nac quilatamatcan,
xahua Espiritu Santo porque hua
Dios camacaminilh amakolh cris-
tianos huanti talaktzaksay huantu
x14 quincalimapeksinitan.

33 Acxni amakolh mapeksinanin
takdxmatli huantu tachuhuinalh
apostoles xlicana pi lan tasitzilh y
hasta xcamakniputuncén. 34Pero
anté nac xlakstipancdn mapeksi-
nanin xui chatum kolutzin fariseo
xuanicadn Gamaliel x14 talipahu
xuanit xahuachi xmaacchaniy xtala-
capastacni acxni xchuhuindn, y lata
ticu xtakaxmatniy xtachuhuin luu
xtalakatiy. Pus eé kolti mapeksinalh
cacatamacxtticalh puntzti amakolh
apéstoles, 3%y chiné chd cahuanilh
xtamapeksinanin:

—Lactalipahua mapeksinanin
xalac Israel: xlicana pi luu cuentaj
catlahudtit huantu huixinin
nacatlahuaniputunatit umakolh
lacchixcuhuin. 36Porque caj luu
calacapastactit lata ldcu aquinin
huilandhu nac quimpulatamancén,
y ninaj luu aklhuhua cata lacatza-

lanit lata titaxtuché chatum chixcta
xuanican Teudas, x14 tilitaxtu-
putulh cumu la chatum talipahu
chixc; xlicana pi talipdhualh

max cumu aktati cientu lacchixcu-
huin. Pero ni limakas quilhtamact
maknicalh Teudas y xlihuak huanti
xtalipahudn tatalactilhtdmalh y
antiyé ldksputli huantu xmalaca-
tzuquinit. 37 Ni limakas litdm acxni
la a titlahuécalh census taxtu-
paraché xl4 Judas xalac Galilea,
na luu lhdhua cristianos talipa-
hualh y tastalénilh, pero ni makas
quilhtamact maknicalh Judas

y nachund huanti xtastalanitla-
huén tataakahuanikolh y na antiya
laksputli xtasctjut huantu xmala-
catzuquinit. 38Pus hué xpalacata
ccalihuaniyén pi ni cacapektanttit
tamakolh lacchixcuhuin huanti
talichuhuinamanalh ama chixct
Jests, porque para caj sacstucan
chuné talaméanalh ni makas catita-
tapélhilh sacstucdn natalaclatayay.
39Nachunalitim luu cuentaj catla-
huétit minquilhtamacujcén, porque
para uma tascidjut huantu xlacén
tatlahuaménalh hué Dios malaca-
tzuquinit pus tancs ccahuaniyan

pi nipara huixinin, na nipara
atunu catitamalactldhuilh huantu
xlacan tatlahuamanalh. Xahuachi,
¢chinchi para huixinin man talala-
cataquipatit Dios?

Ama tachuhuin huantu cahué-
nilh kolutzin Gamaliel huak tlan
tatldhualh. 49Pus catamacnu-
paraca nac xpulacni puchuhuin
amakolh apéstoles, lan cakesnék-
calh y acalistdn tahuénilh xlacata
pi niaj catalichuhuinalh xtachuhuin
Jests, y camakxtékcalh xlacata pi

324

catdalh. 41 Pedro y Juan chapaxu-
huana tataxtulh nac xlacatincan
amakolh mapeksinanin porque

caj xpalacata Jesis masqui chuna
xcamapatinimdcalh. 42Xlacan ni
tatamakxtéknilh xlacata natalichu-
huinan xtachuhuin Dios, masqui
luu xcasitzinican, huata chali chali
xtamakalhchuhuiniy cristianos nac
lanca pusiculan xalac Jerusalén
xahua nac akatunu chiqui.

Calacsaccan kalhatujin didconos
huanti natamaktayay apodstoles

Ama quilhtamact luu chali

chali xtalihuaquima huanti
xtalipahudn Jests, pus cumu luu
lhuhuati cristianos xtahuanit tzui-
culh tasitziy huanti xtachuhuindn
xatachuhuin griego, xtahuan pi mat
ama lacchajidn huanti xcanimakan-
canit nichuné xcamakpitzinicédn
xtahuajcédn cumu la xcamaxquican
amakolh puninanin huanti xta-
lichuhuinan xatachuhuin hebreo.
2 Amakolh kalhacutiy apdstoles
tamamacxtamilh xlihuak huanti
aya xtalipahuanit Jests y chiné
tahudnilh:

—Natalén, aquinin nilay
ctamakxtekniydhu para niaj nali-
chuhuinandhu xtachuhuin Dios caj
xpalacata naccuentajlaydhu o para
aquinin nacmaakpitziydhu chali
chali huantu natamaclacasquin
cristianos. 3Hud xpalacata ccalihua-
niyan pi huixinin man cacalacsictit
kalhatujian lacchixcuhuin huanti
aya akstitum talaménalh y huanti
takalhiy xtalacapastacni Espiritu
Santo laqui hua nacamacuentajli-
yahu eé tasctjut, 4lihuén aquinin
akstitum naclichuhuinandhu

El Nuevo Testamento en el totonaco de Coyutla © La Liga Biblica 2006



325

xtachuhuin Dios y nackalhtahuaka-
niydhu mimpalacatacan.

5Xlihuak huanti antd macxtum
xtahuilanalh huak tamatlantilh
huantu cahuanicalh, y pulh hué lac-
saccalh Esteban eé chixcd akstitum
xlama y nac xlatdmat xlitasiyuy pi
xkalhiy xlitlihueke Espiritu Santo;
xlichatiy lacséccalh Felipe, Précoro,
Nicanor, Timén, Parnemas, xahua
Nicolas xalac Antioquia eé chixci ni
judio xuanit pero huata x14 lipdhua
amad Dios huanti talipahuén judios.
6Huak tatalacatzdhuilh antanicu
xtahuildnalh apéstoles y xlacan
taliacchipalh xmacancén y takalh-
tahuakéanilh Dios xpalacatacan
amakolh lacchixcuhuin.

7Xtachuhuin Dios atzint mari
xtalakapuntumima nac Jerusalén y
na luu lhuhua xtatalhuhuiméanalh
huanti xtalipahuamdnalh Jests, y
hasta makapitzin xcurajcan judios
na xtalipahuamanalh Jests.

Esteban chipacan y
tamacnucan nac pulachin

8Cumu Dios csiculanatlahuay
Esteban y xmaxquinit litlihueke,
x14 xcatlahuay laclanca licacnit
tasctjut y xcamatlantiy lhuhua
tatatlanin nac amd cachiquin.
9Maktum quilhtamact xcalima-
kalhchuhuinima Jestis makapitzin
lacchixcuhuin huanti anté xta-
maktapeksiy nac xpusiculancén
judios huantu xlimapacuhuicén
Sinagoga de los Esclavos Libertados,
xahua makapitzin lacchixcuhuin
huanti xtaminit nac Jerusalén
xalac Cirene, Alejandria, Cilicia y
Asia, xlacan tziculh tatalahuaniy
Esteban. 1°Pero cumu Esteban xka-

Hechos 6, 7

lhiy lanca xtalacapastacni Espiritu
Santo nilay tamakatlgjalh lata
xchuhuinén. ' Cumu chuni catla-
huacalh amakolh lacchixcuhuin,
taputzalh makapitzin cristianos
takalhxdkolh laqui xlacan nata-
huén pi xtakalhakaxmatnit Esteban
pi xlikalhkamanama Dios xahua
amd limapeksin huantu timds-

talh xamakan quilhtamact Moisés.
12Xlihuak cristianos tacanéjlalh
huantu amakolh lacchixcuhuin xta-
quilhuamdnalh y hasta makapitzin
lakkolutzinni xahua xmakalh-
tahuakenacdan judios tachipalh
Esteban y talelh nac xlacatincdn
mapeksinanin. 13Xahuachi
camaakapeksicalh huanti xcakalh-
xokocanit xlacata natamaxtuniy
taaksanin y chiné tdhua:

—Eé chixci necxnict kalh-
xtekma lata likalhkamanén lanca
xpusiculan quiDioscén ut xalac
Jerusalén, y na chund likalhka-
mandn huantu hui xlimapeksin
Moisés. 1* Aquinin na ckalhakax-
matnitahu acxni huan pi mat Jests
xalac Nazaret nalacxtlahuakoy eé
lanca pusiculan, y na huan pi mat
niaj tu limacudn amé quintasma-
nincan huantu quincamaxquinitan
Moisés xlacata namakantaxtiydhu.

15 Amakolh mapeksinanin huanti
xtamakalhapaliménalh luu cacs
talacdhua acxni talaklacalh Esteban
porque tatdcxilhli pi lipecua lata xlak-
skoma xlacédn cumu la chatum &ngel.

Esteban lichuhuinan lata lacu
taminitancha xalakmakan
xlitalakapasnican judios

Entonces xapuxcu cura kalhas-
quilh Esteban:

—¢Pi xlicana huantu taliya-

huamén umakolh lacchixcuhuin?
2Esteban cakélhtilh y chiné tzi-
culh cahuaniy:

—Natalan xahua huixinin
lakkolin huanti lanchi quila-
kaxmatnimandahu, xlicana pi luu
cuentaj catlahuatit huantu lanchia
naccahuaniydn: Tama xamakan
quilitalakapasnican Abraham acxni
xlama nac Mesopotamia y nia xan
nac Harén, tasiytnilh ama tali-
pahu quiDioscan, 3y chiné huanilh:

“Caakxtekmékanti lata tu kalhiya
xahua militalakapasni, y capit

nac ama pulataman huantu aquit
cadmaj masiyuniyan.” 4 Abraham
lalihuén tacaxli nac Caldea y anté
alh tahuilay nac Hardn; anta cha
xlamacha hasta acxni nilh xtlat,
acalistdn cha Dios limilh nac eé
pulataman antanicu chd hui-
xinin huilétit la calacchti. >Pero
acxni ud xlama, Dios ni méxquilh
Abraham canacaj pitzu xpucuxtu
huantu luu man namapeksiy nac eé
pulataman, huata caj malacnunipé
y hudnilh pi juerza namacamax-
quiy, laqui acxni x14 naniy hua
nacatamakxtekniyaché xlitala-
kapasni huanti acu xtaaménalh
talacachin; masqui xlicana pi acxni
chuné huanicalh ninajti xtahuanit
xcamancan. 8Xahuachi Dios na
huénilh Abraham pi xlitalakapasni
tachin xamdcalh calimaxtucén
nac aktum mékat pulataman y
cumu la tasacudn nacamapatini-
canachd aktati ciento cata chuna
nacamascujucan. ‘Pero Dios na
huanipd pi x14 xdmaj camapatiniy
amakolh cristianos huanti chuné
nacamascujuyachd, acalistdn cha

xlacén natataspitparay nac xpu-
latamancéan laqui anté ankalhina
natalakachixcuhuiy. 8 Cumu Dios ni
xlacasquin napatzankacan huantu
xla xlitalacaxlanit Abraham, huata
mapéksilh xlacata pi cacacircun-
cidartlahualh xlihuak xalakskatan
xlakahuasancéan; hua xpalacata
acxni lacachilh xkahuasa huanti
limapacthuilh Isaac litziméa alh
circuncidartlahuay. Y acxni x14

na lacéchilh xkahuasa Isaac

huanti limapacthuilh Jacob xla
nachund circuncidartldhualh; y
Jacob x14 nachund cacircuncidar-
tldhualh kalhacutiy xlakahuasan
huda umakolh lacchixcuhuin huanti
tamalacatzuquinitanchd amé pulac-
cutiy cachiquin huantu tapeksiy nac
Israel.

Esteban lichuhuinan ladcu mapeksina
limaxtticalh José nac Egipto

9’Umakolh kalhacutiy quilitalaka-
pasnicén tziculh tasitziniy xataja
xtalacdn huanti xuanicdn José
porque xl4 luu skalala xuanit y caj
hud talakcatzénilh, huata mejor
tastamdkalh y antd nac aktum
mékat pulataman huantu hua-
nicén Egipto antd lichdncalh; pero
Dios nitu xpaxteknit José huata
x14 ankalhind xmaktakalhma. 10Y
xalan ldkchalh quilhtamact acxni
malaksputunikolh xtalipuhudn
porque atzinti maxquilh xliska-
lala, y hasta amé rey Faraén huanti
xmapeksindn nac Egipto lakétilh
lata xkalhiy xtalacapastacni chu
xliskalala, huata xla limaxtulh
gobernador nahudn nac Egipto y na
macuentdjlilh lata tdcu x14 xkalhiy
nac xchic.

1’ Acxnitiya chi amé cata lalh
lanca tatzincstat ud nac Canaan chu
nac Egipto y lan lalh tapatin, hasta
niaj xtacatziy tdicu natatlahuay
quilitalakapasnicdn porque nitu
xtahuay. 12Pero cumu xlamajct
kolu Jacob x14 catzilh pi nac Egipto
lan xuf trigo, lalihudn camacalh
xlakahuasan laqui nataan tatama-
huay trigo. Acxni umad luu pulh
taquilanit 13xlacan nipara tzint
xtacatziy para xchanit limapeksind
ama xtalacédn huanti man xtas-
tanit, pero huata acxni chi taampaj
tatamahuay trigo xlimaktiy José
calitachuhuinalh pi hua xnatalan
y lata lacu xminitanchd; y Fara6n
rey xalac Egipto na acxnicd cétzilh
nicu luu xpekénat tamd José.

14 José matiyanalh kolutzin xtlat
Jacob chu xlihuak xlitalakapasni, y
chuné tachalh nac Egipto setenta

y cinco xtahuanit xliputumcén.
15pus kampdalh quilhtamact y anté
cht xtahuilananché nac Egipto, y
anté chi niché Jacob y nachuna
laksutunu tziculh taniy quilita-
lakapasnicén. 1®Pero xtiyatlihua
Jacob xahua xlakahuasan anté
xcalencan nac Siquem xlacata anta
nacamacnucanachd nac aktum
pucuxtu huantu xcamaktamahuanit
Abraham xlakahuasan Hamor nac
Siquem.

Lacachin Moisés huanti
xamaj capuxcuniy israel-
itas acxni natatzalay
17°Acxni chi aya xtalacatzu-
huima quilhtamacd lata Dios
xdmaj makantaxtiy huantu tima-
lacnunichd Abraham acxni huénilh
pi nacalakmaxtuy amakolh qui-

Hechos 7

litalakapasnicén antanicu tachin
xcalilaméacalh, cumu luu makasa
lata anta xtachanit luu lipecua lata
xtatalhuhuinittd y luu clhuhuacané
xtahuanit. 18 Acxnitiyd chd amé
quilhtamact tztaculh mapeksindn
nac Egipto chatum rey huanti ni
xlacasquin nalacapastaccén lata
lacu xcamaktayanit José. 1°Umé
rey ni xcalacaucxilhputtn quilitala-
kapasnicén y lan camapatinilh, caj
lata xtasitzi limapeksinalh xlacata pi
cataakxtekmdkalh caquihuin cska-
tacidn huanti acu lacachintilhama
laqui ni natastaca y nia picuta
natatalhuhuiy. 20Am4 cata chuna
xcatlahuamacalh quilitalakapas-
nican acxni lacichilh chatum skata
huanti limapacuhuicalh Moisés.
Xtzi xahua xtlat caj luu aktutu
papé tamaktékalhli. 21Pero cumu
xtalaklhpecuan para nacatzican
pi xtamatzeknit huata mejor na
taakxtekmdkalh. Pero Dios xmak-
takalhma, porque hua xtzumat rey
Faraén méclalh y x14 makéstacli
cumu lampara luu xkahuasa. 22Hué
xpalacata Moisés skalala hud y na
masiyunicalh lata tdcu xtacatziniy
y xtatlahuay egipcios, catuhua
huantu tlan xtlahuay y tlak tali-
pahu acxni xchuhuinan.

23'Acxni Moisés makatzilh xti-
puxam cata tztculh lacpuhuén pi
xlilakapaxidlhnat xuanit xlitala-
kapasni judios laqui nacatziy lacu
xtalaménalh. 24 Acxni ant4 chalh
Ucxilhli pi chatum egipcio xuili-
nima chatum judio, Moisés nilay
patilh huantu xtlahuanimacalh
ama chixct huata x14 maktum
méknilh amé egipcio. 2°Moisés
xlacpuhuén: “Tlan pi cméknilh eé

egipcio laqui umakolh quilitala-
kapasni judios natacatziy pi Dios
quimacamima laqui aquit naccata-
macxtuy nac xpulataman Egipto.”
Pero amakolh judios nitu taaka-
taksli. 26Porque lichali acxni x14
calakapaxialhnamp4 tcxilhli pi
xlahuilinima chatiy israelitas x1&
tilamamakxtekepttulh y chiné
cahuénilh: “Huixinin linatalan,
étacu xlacata lalihuilinipatit? Luu
nitlan huantu tlahuapatit.” 27 Pero
amd chixct huanti xuilinima
xtaisraelita toklh tldhualh Moisés

y chiné huénilh: “Y chincht huix
éticu tasaninitan? ¢Osuchi mapek-
sind huix laqui naquilahuaniyahu
huantu quilitlahuatcan? 28 ¢{Osuchi
nachund quimakniputuna cumu

la makni kotan chatum egipcio?”

29 Acxni Moisés kaxmatli huantu
huanicalh x14 lan pécualh y huata
mejor tzdlalh, y antd alh nac aktum
makat pulataman xuanican Madin;
y antd chi xmakuilach4 pero tama-
kéxtokli y antd talacdchilh chatiy
xlakahuaséan.

Moisés catataxtuy israel-
itas nac Egipto
30°Moisés xkalhiy tatipuxam cata

acxni xlapulay nac desierto lacatzt
nac aktum kestin huantu huanican
Sinai. Anté dcxilhli akatum actzu
quihui xakxkotayama, y anta nac
xlacni lhctiyat tasiydinilh chatum
xéngel Dios. 3 Acxni Moisés
Gcexilhli cacs lacdhua, y acxni tza-
culh talacatzuhuiy laqui lihuana
naucxilha huantu xlakpasama
kéxmatli xtachuhuin Quimpuchi-
nacén Dios, chiné hudnilh: 32“Aquit
amé Dios huanti xamakan quilh-

tamacd talipahuanit xalakmakan
militalakapasni Abraham, Isaac y
Jacob.” Acxni Moisés kdxmatli eé
tachuhuin lan pécualh huata xla
quilhputaj tdyalh y niaj xlaklacam-
puttin. 33Quintlaticdn Dios huanipé:
“Xahuachi catatuxtu mintatundn
porque eé tiyat huantu huix lacta-
yépat xatasiculanatlahué porque
aquit chuné ctlahuanit. 34 Aquit
cminit calakmaxtuy xlihuak quin-
camanén huanti tahuilananché nac
Egipto porque huak ckaxmatnit xta-
lipuhuancén y cucxilhnit lata lacu
camapatimacalh, chu aquit clacsac-
nitédn laqui napina calakmaxtuya
nac Egipto.”
35’Masqui makapitzin amakolh

israelitas ni xtaucxilhputin Moisés
porque xtahuaninit: “¢Ticu huix
tasaninitdn? ¢O ticu huilinitdn
limapeksina laqui naquilahuani-
yéhu huantu quilitlahuatcdn?” Pero
juerza taspitli nac Egipto porque
hué Dios chund xlimapeksinit laqui
nacapuxcuniy israelitas acxni naca-
tamacxtuyachd antd, porque amé
xangel huanti tasiydnilh nac actzu
quihui huantu xaclhcutayama huanti
x4maj maktayay. 36 Moisés capuxcd-
nilh israelitas laqui natatzalayachéa
nac Egipto, ant4 x14 catlahuacha
laclanca lic4cnit tasctjut, y
nachund tldahualh nac pupuni hua-
nicdn Mar Rojo, hué xlacata tlan
talipatacutli y chuné xcatalapulay
nac desierto tipuxam cata. 3’Na
huatiyé eé Moisés huanti tica-
huanilh amakolh israelitas huanti
xtastalanipulay: “Amaj lakchdn
quilhtamact acxni Dios nalacsac-
xtuyachd chatum talipahu profeta
nac xlakstipdn militalakapasnican

huanti acalistan natalacachinacha,
luu natlahuayétit huantu x14 nacali-
mapeksiydn.” 38 Acxni xcatalapulay
quilitalakapasnicdn nac desierto y
tachalh nac kestin huantu huanicén
Sinai, na hua litim Moisés huanti
quixakatlilh 4ngel nac amé kestin
y x14 méxquilh xlimapeksin Dios
laqui chund natalatamay cumu x14
lacasquin.
39°Pero xalakmakén quilitalaka-

pasnican ni huak tlan tatldhualh
huantu Moisés calimapéksilh huata
caj talakmékalh huantu cahuénilh
y xtataspitputumparay nac Egipto.
40Hué4 xpalacata chiné tahuénilh
ama xapulh cura xuanican Aarén:
“Aquinin clacasquindhu xquilat-
lahuanihu aktum tzincun huantu
nalakachixcuhuiydhu cumu la
quiDioscén huanti naquincamakta-
yayan y naquincapulalendn, porque
clacpuhuandhu pi max juerza nac-
taspitparayahu nac Egipto porque
tama Moisés huanti quincatatza-
lataxtuchén chd aya makasa niaj
catziyahu nicu latdmalh o ttcu
lanilh.” 41 Pus ama Aarén tlan
tldhualh y macatum catlahuénilh
aktum tzincun caj la actzi xla
becerro, acalistan cha tamaknilh
lactzu xtakalhincan laqui natalila-
kachixcuhuiy, chund chd am4 lan
talipaxthualh huantu caj man xta-
macanitlahuanit. 2Hué xpalacata
Dios lisitzilh y capaxtekli xlacata pi
catalakachixcthuilh lata ttcua xta-
lacpuhuaniy cumu la stacu y lata
xlilhuhua huantu anén nac akapin.
Xamakdan quilhtamacti amé profeta
Amo6s tilichuhuinalh huantu Dios
ticahuanilh amakolh israelitas, x1a
chiné titzokli nac likalhtahuaka:

Hechos 7

Koxutanin huixinin israelitas,

tipuxam cata lata ccapulalén
nac desierto,

pero, ¢nicu maklit xquilalila-
kachixcuhuihu para lactzu
mintakalhincan?

43 iXlicana pi nipara maktum!

Pero huata pala tlahuanitit xpu-
santu mintzincuncédn Moloc

xahua amé stacu huantu
huanican Renfén, laqui
nacacucatakchokoyétit.

Pero tamakolh tzincun huantu
huixinin man macanitlahua-
nitatit ni tastacnan

masqui luu lakachixcuhuipAtit.

Hué xpalacata aquit caméan
camacamastayén xlacata
nacalipincanatit cumu la
tachin

nac aktum mékat pulataman
huanican Babilonia.

44’Acxni quilitalakapasnican
xtalamdnalh nac desierto xta-
kalhiy xpusiculancén xla lhdkat
huantu xuanicén tabernaculo o
pusiculan antanicu hui Dios, anta
xtamaquiy amd chihuix antani
xtatzoknit xlimapeksin Dios; ama
xapulh xpusiculancin chuna
xtlahuacanit cumu la Dios tilima-
péksilh Moisés natlahuay. 4°Chuna
am4 lata xtalamdnalh israelitas
xtamakamaklhtitilhay am4 pusi-
culan xla lhdkat cumu ldmpara
xherenciajcin huanti aya xtatilata-
manittd, hua xpalacata acxni Josué
tzticulh capuxcuniy, Dios camak-
tédyalh xlacata natatayaniy acxni
tatatlahudnilh guerras cristianos
xalac Canaan huantu xmalacnunit
nacamaxquiy y chund Dios camdx-
quilh eé pulataman y talimilh amé

siculan xla lhakat ut; chuna cha
xtalilamananché hasta acxni tza-
culh capuxcuniy rey David. 46Dios
luu ankalhind maktayalh rey David
nac xlatdmat y hud xpalacata lisqui-
nilh litlan para x1a& chuné lacasquin
xtlahuanilh aktum xapatzaps
xpusiculan antanicu nalakachixcu-
huicdn amé Dios huanti ankalhina
xtalipahuanit xalakmakén xlitala-
kapasni Jacob. 4’ Masqui xlicana
hua chuna xlacapastacnit David
natlahuaniy aktum xasasti xpusi-
culan Dios xla patzaps, ni chuna
kantéxtulh porque hua xkahuasa
huanti xuanican Salomoén acxni
tztculh mapeksinan x14 tlahua-
nilh amé xasasti pusiculan. 48Pero
masqui tlahuanicalh xpusiculan
Dios ni caj lacatum hui nac aktum
pusiculan huantu tamacanitla-
huanit lacchixcuhuin, porque chiné
tilichuhuinancha chatum profeta
acxni chiné hua:
49-50 Aquit Dios cmalacatzuquinit
lata ttcu anan,
akapun climaxtuy
quimpumapeksin,
y catiyatni anti cmajaxay
quintanttn.
Pus ¢étacuya chiqui hui-
xinin lacpuhuanétit
naquilatlahuaniydhu?
Osuchi ¢nicu lacpuhuandtit
naquilatlahuaniydhu antanicu
nacjaxa?

Esteban liactalamaknicdn chihuix
51Esteban ni caquilhpecuénilh
amakolh lacchixcuhuin huanti xta-

sitziniy y x14 chiné cahuanipa:
—iLactonto! Nitu calimacuaniyan
mintakencédn xahua minacujcén

porque luu mapalhiyatit, y chuna
lapétit cumu la amakolh cris-
tianos huanti ni talakapasa Dios.
Luu mintachunacan xalakmakan
militalakapasnican porque anka-
lhind talalacataquiyatit xlitlihueke
Espiritu Santo y ni kaxpatpatit
huantu x14 calimacatziniputundn
Dios. °2Acxni xtalamanalh xalak-
makan militalakapasnican y Dios
xcamacaminiy profetas laqui naca-
limakalhchuhuinicdn chatum
Xatalacsacni Chixcti huanti namin
calakmaxtuy, pero xlacan caj
xtaputlakalén, y makapitzin xta-
makniy; y luu mintachunacén
xalakmakan militalakapasnican,
porque acxni cht milh am4 Xata-
lacsacni Chixcd huanti xliminit
xuanit huixinin sitzinitit maxtu-
nitit taaksanin y maknitit. >3Dios
ticamacamilh dngeles laqui naca-
liminiyan xlimapeksin, pero huata
huixinin caj kalhakaxpatmakantit.

54 Acxni amakolh lacchixcuhuin
takédxmatli eé tachuhuin lihuaca
tasitzilh y hasta lan caquilhpixcé-
calh caj xtasitzican caj xpalacata
huantu xcaliyahuama Esteban.
55Pero cumu Espiritu Santo xak-
chipaninit xtalacapastacni, Esteban
talacaydhualh nac akaptn dcxilhli
lata kalhiy xlililakatit Dios y na
ucxilhli pi ant4 xy4 nac xpekstécat
Jests. 56Esteban chiné cahuénilh
amakolh lacchixcuhuin:

—iJ6, amé caj xlacapitit y xuc-
xilhtit lata aquit cucxilhma lata
laqui akaptn y Jests huanti Xata-
lacsacni Chixcd antd ya nac
xpekstacat Quintlaticin Dios!

57Pero cumu amakolh lacchix-
cuhuin ni xtakaxmatputin huantu

xcahuanima xlacén catankapichi-
pécalh y putum lhken taldkalh

y tachipalh. 58 T4lelh hasta nac
xquilhapan cachiquin y acxni anta
talichalh amakolh lacchixcu-

huin huanti luu xtamalacapunit
nac xlacatincdn mapeksinanin
xlacan tamactéctalh xalac xkalhni
clhakatcan laqui atzind palha
nataactalay y nitu nacatoklha, y
hué tamacuentdjlilh clhakatcan
chatum kahuasa xuanican Saulo,
acalistan chu tzaculh taliactala-
makniy chihuix.

59 Acxni chi xactalamaknimaé-
calh Esteban x14 chiné tzticulh
kalhtahuakay:

—iQuimpuchinéa Jests, camaka-
maklhtinampi quilistacni!

60 Acxni chund huankolh tzokostaj
tayachd nac catiyatni y xlihuak xlit-
lihueke chiné catésalh:

—iQuimpuchina, cacamatzanke-
nani lata ticua quintlahuanimanalh
umakolh lacchixcuhuin!

Acxni chund huankolh tuncan
nilh.

Saulo caputzastalay huanti
talipahudn Jests

Amad kahuasa Saulo huanti

anté xya xucxilhma acxni
xmaknimacalh Esteban na luu
xmaklicatziy pi camaknicalh. Pero
ni xlimakas makapitzin lacchix-
cuhuin huanti luu tlan xtacatziy
tamilh talelh xtiyatlihua Esteban,
lan talaktésalh lata ldcu xmapati-
nicanit y acalistdn chd tamacnulh
cumu la xlflat xuanit.

2Huatiya chiti amé quilhtamact

tzticulh caputzastalacan xlihuak
huanti aya xtalipahuanit Jesus nac

Hechos 7, 8

Jerusalén. Putum tilh tal4clalh
y tatzalalh, huinti alh nac lactzu
cachiquinin huantu xcamapeksiy
Judea, y makapitzin tdalh nac
Samaria; ahuaté sacstucan apoés-
toles tatamdakxtekli nac Jerusalén.
3Y amé Saulo xcaputzastalama
huanti aya xtalipahuanit Jesus x1a
xcalakkostanuy nac xchiccén y
xcasakaxtuy lacchixcuhuin xahua
lacchajan y xcalén nac pulachin
laqui nacatamacnuy.

Nac Samaria na lichuhuinancan
xtachuhuin Cristo

4Pero amakolh cristianos huanti
tatzalaché nac Jerusalén xlacén tzi-
culh talichuhuindn xtachuhuin Cristo
huantu mastay laktaxtut latacha
nicuya pulataman xtachédn. °Y chatum
huanti na xtzalanit xuanican Felipe
x14 ant4 chalh nac aktum cachiquin
huantu xmapeksiy Samaria y tztculh
lichuhuinan xtachuhuin Cristo. 6Luu
lhuhua cristianos xtatamacxtumiy y
luu cacs xtakaxmata huantu Felipe
xcalimakalhchuhuiniy porque man
xlakastapucéan xtaliucxilha amé
laclanca lic4cnit tasctjut huantu x14
xcatlahuay. "Porque lhuhua huanti
xtatatatlay xcamatlantiy, huanti luntu
nachund, huanti xcaakchipaninit
xtalacapastacnicdn akskahuini huak
xcamatlanticin, acxni xcatlakaxtucan
xespiritu akskahuini luu palha xtaca-
tasay. 8Xlihuak cristianos xala amé
cachiquin xtalipaxuhuay y xtalakatiy
huantu xtlahuay Felipe.

Chatum scuhuané tamahuaputiin
xlitlihueke Espiritu Santo
9Pero nac amé cachiquin xlama
chatum scuhuana xuanican Simén,

lhuhua cristianos xcaakskahuiminit
porque x14 xcahuaniy pi xkalhiy
lanca litlihueke y luu talipahu
chixcti xuanit. 1°Hu4 xpalacata
xlihuak cristianos cacs xtakax-
matniy huantu x14 xlichuhuindn
y xtalipahudn, xahuachi amakolh
lacchixcuhuin xtahuén pi Simén
xkalhiy lanca xlitlihueke Dios.
11Makasé quilhtamact lata chuna
xcaliakskahuiminit huantu x1a
xcatziy xtlahuay hué cha xtalicanaj-
laniy. 2Pero acxni Felipe tziculh
calimakalhchuhuiniy xtachu-
huin Quimpuchinacén Jesucristo
lata l4cu quincalakmaxtuyén y
lacu Dios lacasquin nalatama-
yahu, putum lacchixcuhuin xahua
lacchajan tacanijlalh y tataakm-
nulh. Y hasta mismo chd Simén
na candjlalh y taakmuinulh, acxni-
tiyd chti amé quilhtamacu tzticulh
cataan Felipe lataché nicu xan laqui
nacaucxilha amd laclanca lic4cnit
tasctjut huantu xcatlahuay.

14 Acxni amakolh apdstoles
huanti xtatamakxteknitanchd nac
Jerusalén tacatzilh pi amakolh cris-
tianos huanti xtahuilananchd nac
Samaria xlacédn na aya xtatzucunit
talipahuén Jests, xlacdn tamalaka-
chalh Pedro y Juan laqui luu atzind
xlacdn natamalacaputuncuhuiy
xtachuhuin Dios. 1®Acxni xlacin
tachalh nac Samaria takalhtahua-
kanilh Dios xpalacatacan amakolh
cristianos huanti aya xtalipahuanit
Jests laqui cacamacaminilh Espiri-
tu Santo. 16Porque ni para chatum
cristiano xala ama cachiquin a xca-
lakmin xlitlihueke Espiritu Santo,
huata cajcu xman xtataakmununit
nac xtacuhuini Quimpuchinacan

Jests. 17 Acalistén chii Pedro y Juan
taliacchipalh xmacancan xlihuak
huanti aya xtataakmununit y xtali-
pahuanitta Jesids y huak caldkmilh
Espiritu Santo.

18 Améa Simén huanti cscuhuanén
tcxilhli lata Espiritu Santo xchin
nac xokspuncan cristianos acxni
apostoles xtaliacchipay xmacancan.
Huata xla camalacninilh tumin,
19y chiné cahuénilh:

—Na caquilamaxquihu tamé
lanca litlihueke laqui acxni aquit
nacliacchipay quimacan chatum
cristiano x1a nalakmin xlitlihueke
Espiritu Santo.

20Huata Pedro chiné kélhtilh:

—Lacxtum catalaktzanka min-
tumin nac calinin, ¢lacu huix
lacpuhuana pi tlan litamahuacén
tumin huantu Dios mastay xlit-
lihueke? 21Dios nilay maxquiydn
huantu squinipat porque huix
lixcajnit kalhiya mintalacapastacni
y nitldn huantu tlahuanita nac xla-
catin. 22Huata mejor calakmakanti
xalixcéjnit mintalacapastacni huantu
kalhiya nac minactd y casquini
litlan xlacata camatzankenanin
mintalakalhin. 23Porque huak
xalaclixcdjnit mintapuhuén kalhiya,
y chinchid mintalakalhin lilamén
cumu la xtachin, mejor cahuani
Dios camatzankenanin.

24Simén kalhtinalh:

—iCatlahuatit litlan, cakalhtahua-
kanitit Dios quimpalacata laqui nitu
chuné naquimapatiniy cumu la hui-
xinin quilahuaninitahu!

25 Acxni Pedro y Juan tamakan-
taxtilh huantu xcalimacamincanit
nac Samaria, na tztculh talichu-
huinén xtachuhuin Cristo nac

amakolh lactzu cachiquinin huantu
xl4 xcamapeksiy Samaria y aca-
listan cht tataspitli nac Jerusalén.

Felipe akmunuy chatum
chixcti xalac Etiopia

26Maktum quilhtamact chatum
xangel Dios ldkmilh antanicu xui
Felipe y chiné huénilh:

—Hui kantum tiji huantu ud tzucuy
nac Jerusalén titaxtuy nac desierto
y antd chan nac aktum cachiquin
huantu huanicédn Gaza. Lalihuan
catdcaxti y capit tuncdn nac ama tiji.

2TFelipe lalihudn tacaxli y alh
nac ama tiji, anté cht xtlahuama
acxni tatanoklhché chatum chixct
xalac Etiopia, eé chixct luu tali-
pahu xuanit nac xcachiquin porque
xtamapeksindn reina Candace, xli-
pulhcacanit litesorero nac Etiopia,
x14 antd quilakachixcuhuinalh
nac Jerusalén. 28Y chd aya xtas-
pitma nac xcachiquin y culucs xui
nac xcarreta huantu xtalhtancalén
tantiy cahuayu, x14 xlikalhtahuaka-
tilhay xlibro profeta Isaias.

29Espiritu Santo chiné malacpu-
huénilh Felipe:

—Lalihuan catldhuanti y camatax-
tucti amé carro.

30 Acxni lihuana talacatzihuilh
x14 kdxmatli pi hud xlikalhtahua-
kama xlibro profeta Isaias, y chiné
kalh&squilh:

—¢Pi akataksa huix huantu lichu-
huinama tama libro?

31 Ama chixct kalhtilh:

—Pero ¢lacu nacliakataksa si
niti quimalactituminiy huantu luu
huaniputin?

Huata am4 chixct huénilh Felipe
xlacata catahudcalh nac carro y

Hechos 8

catahui nac xpaxttin. 32Nac ama
libro huantu xlikalhtahuakama
chiné huan:

Cumu la tantum mantzu
borrego 1éncalh antanicu
namaknican,

y nipara tzind tatlancénilh acxni
maknicalh.

Y cumu la borrego ni tasay acxni
maksitcan,

na nipara hua tasalh nac xlaca-
tincan huanti tamapatinilh.

33 X1a maxokonicalh huantu ni

xtlahuanit,

y nipara chatum ticu
xkalhmaktdyalh;

nipara tzintd lichuhuinamputu
huantu tatlahudnilh huanti
lacxtum xcatastacnit.

¢Ticu cahué nahudn pi luu
makas tilatamalh,

o nicu nataminaché
xlitalakapasni?

Si maktum maknicalh y malak-
sputunicalh xlatdmat nac
caquilhtamacd.

34 Ama chixci xalac Etiopia chiné
kalhésquilh Felipe:

—Catlahua litlan, caquihuani lacu
eé quitaxtuy. ¢Ticu lichuhuinama
eé profeta? ¢Pi caj sacstu lichuhui-
namdcalh, osuchi hui tinuj chixca
huanti xlichuhuinama?

35_Pus nacmalactituminiyan
huantu huaniputtin —huéanilh
Felipe.

Tzticulh limakalhchuhuiniy amé
tatzokni xla profeta Isaias huantu
x14 xlikalhtahuakama y huanikolh
lata lacu Jestis maknicalh y lacu x14&
lakmaxtundn. 36Luu acxni chd xtati-
lacatzalamdnalh lacatum antani hui
chichut ama chixct huanilh Felipe:

—U1 hui chichut, ¢lacu
pi nilay para lanchuj tuncén
xactaakmuinulh?

37 —Para canajlaya xlihuak
minact tlan nataakmunuya —
kéalhtilh Felipe.

Y am4 chixct kélhtilh:

—Aquit ccanajlay pi Jesucristo
hué Xkahuasa Dios.

38 Amé chixcd mapeksinalh
xlacata camachokécalh carreta y
xchatiycén tatictalh tdalh antani
xui chichut, anta chi nac chichut
Felipe akmtnulh amé talipahu
chixcti xalac Etiopia. 3° Acxni chid
aya tatacutli nac chiichut y tapa-
téxtulh tiji Espiritu Santo lelh
Felipe alacatunu y amé chixct
niaj dcxilhli, pero huata x14 luu
lipaxtihu taspitli nac xpulataman.
40Chalh Felipe nac xacachiquin
Azoto y acxni taxtuchd xl4 canihud
tzuculh lichuhuindn am4 xasasti
xtamacatzinin Jesds huantu mastay
laktaxtut, chund xlichuhuinantilhay
nac lactzu cachiquinin hasta chalh
nac Cesarea.

Jestis tasiyuniy y tachuhuinan Saulo
(Hechos 22.6-16; 26.12-18)

Am3 Saulo ni xtaxlajanima

lata xcaputzastalama huanti
xtalipahudn Jests xlacata pi naca-
makniy o nacalén nac pulachin.
Hasta alh catachuhuinén xana-
puxcin cura 2y casquinilh litlan
xlacata camaxquicalh limapeksin
y catzoknicalh cafirmartlahuani-
calh mactum cépsnat huantu nalén
nac Damasco laqui tlan nacaputzay
y nacaxuataxtuy xlihuak lacchix-
cuhuin chu lacchajan huanti aya
talipahuanit Jests y tachin naca-

limin hasta nac Jerusalén. 3Huak
tamatlantilh huantu x1& cahuanilh
y maxquicalh huantu xcasqui-
nima. Y lalihuan tacaxli, pero
acxni aya xchama nac Damasco,
icaj xamaktum minchd taxkaket
nac akaptin cumu la a camdklipli
y tzas macaxkakekolh antani xya!
4Saulo tamdékosli nac xcahuayu

y lhken tamaché nac catiyatni, na
acxni tuncdn kdxmatli pi chiné
huanicalh:

—Saulo, Saulo, éticu xpala-
cata luu mari quilisitziniya y
quimputzastalapat?

5Saulo kalhasquininalh:

—¢Ticu huix huanti quixakatlipat?

Ama huanti cxakatlima chiné
huénilh:

—Aquit Jests huanti huix putza-
staldpat y sitziniya. 6Lalihuan
cataqui y cachipi nac xacachiquin
Damasco y ant4 nahuanicana
huantu militldhuat.

7 Amakolh soldados huanti xta-
taamdnalh Saulo lan tapécualh
porque na takdxmatli amd tachu-
huin pero ni tadcxilhli huanti
xchuhuinama. 8Saulo lakasiyu
tzticulh tayay, y tzdksalh xmapaj-
laquiputtn xlakastapu pero nilay
lacahudnalh porque xlakaxokonit;
huata csoldados tapekechipdlelh
hasta nac Damasco. °Anté taméak-
xtekli aktutu quilhtamacda nilay
xlacahuanén, na nipara xuayama y
ni xkotnumputtn.

10Nac Damasco xui chatum
chixct huanti xlipahuan Jests
xl4 xuanican Ananias. Quimpu-
chinacén Jesus tasiytinilh y chiné
huénilh:

—iAnanias!

Xla kalhtinalh:

—Quimpuchind, ucui para ttcu
quililaya.

11 Jests chiné huanilh:

—Lalihuan catacaxti, capit nac
am4 calle huantu litapacuhuiy
Derecha, cakalhasquininanti
xanicuya xchic Judas, ant4 hui
chatum chixct xalac Tarso hua-
nicadn Saulo. Umé chixci lancha
quinkalhtahuakanima 2porque
aquit climalacahuaninit xlacata
pi laktanucha chatum chixca
huanti huanicdn Ananias y x14
liacchipalh xmacén laqui tlan
nalacahuanamparay.

13 Acxni chunéd kaxmatkolh eé
tachuhuin Ananfas chiné kélhtilh:

—~Quimpuchind, aquit cpecudn y ni
clakamputin tamé chixcl, porque
lhuhua huanti quintalitachuhui-
nanitté lata lacu x14 camapatiniy
amakolh cristianos huanti talipa-
huandn nac Jerusalén. #Xahuachi
ccatziydhu pi minit uti nac Damasco
laqui nacachipay xlihuak cristianos
huanti talakachixcuhuiyén y tachin
nacalén nac Jerusalén, porque hua
xanapuxcln cura chuna tamax-
quinit limapeksin.

15Pero Jests huanilh:

—Huix catlahua huantu aquit cli-
mapeksiman porque aquit clacsacnit
tama chixct laqui naquilichu-
huinan nac xlacatincan xlihuak
cristianos huanti xala alacatinuj
pulataman, xahua nac xlacatincan
laclanca mapeksinanin, y nachuna
naquilichuhuinan nac xlacatincdn
huanti talaménalh nac Israel.
16Xahuachi aquit cAmaj masiyuniy pi
xlacasquinca lhuhua huantu nali-
mapatinican caj quimpalacata.

Hechos 9

17 Ananias tldhualh huantu lima-
péksilh Jests y alh antanicu xui
Saulo. Acxni chalh tdnulh nac
chiqui, x14 liacchipalh xmacén y
chiné huénilh:

—iSaulo! Quimpuchinacan Jests
huanti tasiyunin nac tiji acxni ut
xtampat, xla quimacamima laqui
huix tldn nalacahuanamparaya y
nakalhiya xlitlihueke Espiritu Santo.

18 Acxni tuncan maklhcéatzilh
Saulo pi lacatactalh huantu xla-
cahuaca y tlan lacahuanamp4, y
tuncan taakmunulh. 19 Acxni chi
taakmunukolh x1& paxthualh hua-
yalh y kélhilh litlihueke, y anté
catatamdakxtekli nac Damasco
huanti aya xtalipahudn Jests.

Saulo tzucuy lichuhuinan
Jestis nac Damasco

20Ni limakas quilhtamact Saulo
alh nac xpusiculancén judios y anté
tziculh camakalhchuhuiniy cris-
tianos xcahuaniy pi Jests xlicana
hué Xkahuasa Dios huanti naquin-
calakmaxtuyan. 21 Xlilhuhua huanti
xtakaxmatniménalh cacs xtalaca-
huén y chiné xtalahuaniy:

—Tam4 chixct max caj lakahui-
tima, ¢lacu pi nihuéd tamd huanti
huanican Saulo huanti xcaputzasta-
latlahuan huanti aya xtalipahuan
Jestis? Y na hua litim tamé huanti
xminit ui nac Damasco laqui tachin
nacalén nac Jerusalén xlihuak
huanti aya talipahuén Jests, y
nacamacamastay nac xlacatincan
xanapuxcun cura.

22Pero Saulo ni xquilhpecudn
huata x14 kalhtum xuan y xma-
luloka pi xlicana hué Jestds huanti
nacamaakaputaxtiy cristianos,

hasta luu cacs xcamakalacahuan
amakolh judios huanti xtahuilé-
nalh nac Damasco porque tancs
xcahuaniy y xcamaakataksnima pi
xlicana huéa Jesiis ama xatalacsacni
chixct huanti Dios makan xmalac-
ninit xdmaj quincalakmaxtuyan.

Saulo catzalaniy judios

28Kampdalh tzind quilhtamact
y makapitzin judios talilacchuhui-
nalh xlacata pi natamakniy Saulo,
24pero x14 tuncan cétzilh. Tan-
tacd y tantascaca xtaskalaja nac
xamalacchi huantu xkalhiy lanca
patzaps huantu cstilimpacanit amé
cachiquin y antanicu huak xlactax-
tucén, laqui para antd natzalaputiin
natamakniy. 25Pero maktum tzisni
amakolh cristianos huanti aya xta-
lipahuén Jesis tamaktdyalh Saulo
laqui tlan natzalay, tamajulh nac
pektum lanca canasta y anté talac-
mactilh nac lanca patzaps huantu
xlistilimpacanit am4 cachiquin,
pero antanicu niti naucxilha; chuna
chi tlan tzélalh Saulo.

Saulo chan nac Jerusalén

26 Acxni Saulo chalh nac Jeru-
salén x14 caladkalh cristianos huanti
na xtalipahudn Jests pero huata
xlacan caj xtapecuaniy porque
ni xtacatziy y ni xtacanajlay para
Saulo na aya xlipahuén Jests.
Huata Bernabé tdalh nac xla-
catincén apéstoles laqui xlacdn
natalakapasa Saulo.

27X14 calitachuhuinalh acxni
Saulo tasiytnilh Quimpuchinacdn
nac tiji antanicu xtlahuama y lacu
limapéksilh huantu x14 natlahuay, y
na calitachuhuinalh lata Saulo nicaj

xquilhpecudn xcalimakalhchuhuinit
cristianos nac Damasco xtachuhuin
Jests. 28Cumu xlacén tacanéjlalh
antd cha catatamdakxtekli Saulo y
lacxtum xcatalatapuliy apéstoles, y
x14& ni xquilhpecuén huata luu tancs
xlichuhuindn xtachuhuin Jests nac
ama cachiquin. 29X14 ni xquilh-
pecuan lacaxtum xlichuhuinan
lata lacu Cristo tlan quincalak-
maxtuydn, y cumu tlan tzint
xchuhuindn xatachuhuin griego
xcamalactituminiy xtachuhuin Dios
acatunu hasta xcatalahuaniy, pero
amakolh judios huanti griego xta-
chuhuincén ni xtamatlantiy huantu
x1& xcalimakalhchuhuiniy huata
talilacchuhuinalh pi natamakniy.
30 Acxni amakolh xtacanajlanin
tacatzilh huantu xtalacapastacninit
Saulo, xlacén tahudnilh pi catzdlalh
y talelh nac Cesarea, acalistdn cha
x1& chiné anché nac Tarso.

31Chuné kampdéalh quilhtamact
y amakolh cristianos huanti aya
xtalipahudn Jests xalac Judea,
Galilea y Samaria luu akatzayanca
y lipaxthu xtalamdnalh lata xtatat-
lihueklhmdnalh nac xtacanajlatcin
porque niaj ti xcaputzastalama;
xchaliydn mas xtatalhuhuiménalh
huanti tziculh talipahuan Jests
porque hua Espiritu Santo luu
xcamaktayama.

Pedro mapacsay chatum chixca
huanti xuanicdn Eneas

32 Acxni Pedro xcalakapa-
xialhnantlahudn huanti xtalipahuan
Jests x14 caldkalh amakolh
cristianos canajlanin huanti xta-
huilananch4 nac xacachiquin
Lida. 33 Antd manoklhuché chatum

chixcd xuanicidn Eneas aya xlema
xliaktzayén cata lata xketama nac
putama porque xluntuhuanankonit
y nilay xtlahuan. 34Pedro chiné
huénilh:

—Eneas, Jesucristo huanti kalhiy
lanca litlihueke lanchuj tuncén
camapacsan, y aquit climapeksiyan
xlacata pi lalihudn cataqui, casmili
mixticat.

Am4 Eneas lalihuan tuncén
tayalh. 35Xlihuak cristianos xalac
Lida y xalac Sarén xlacdn acxni
tacétzilh pi aya xtatlantinittd ama
chixcd, pus xlacan talakméakalh
huantu nitu xlimacuén xtasma-
nincén y hué talipdhualh Jests.

Dorcas lacastacuanan nac calinin

36Lacatzi nac Lida xui aktum
actzu cachiquin xuanican Jope,
anté chd xlama chatum puscat
huanti na luu xlipahuanitta Jesis
xla xuanican Tabita, nac xatachu-
huin griego xuanicdn Dorcas. Umé
puscat ankalhini xcamaktayay
laklimaxkenin cristianos y luu
xcalakalhaman. 3’ Maktum quilh-
tamact Dorcas chipalh tajatat y
lacapdlaj nilh. Acxni cht paxiké-
calh cumu la xtalismaninit judios,
tamalhdkelh clhdkat y talelh nac
xliquilhmactiy chiqui y anté cht
tatardmilh. 38 Amakolh cristianos
tacétzilh xlacata pi nac Lida xminit
Pedro xlacén tamalakichalh chatiy
lacchixcuhuin laqui natahuaniy
pi tuncdn camilh nac Jope y ni
camakapalalh.

39 Acxni taldkchalh, Pedro lali-
huan catamilh, acxni chi tachalh
nac Jope lalihuan léncalh nac ama
chiqui antani xmachd ama nin.

Hechos 9, 10

Lhuhua lacpuscatnin puninanin
xtalakminit y xtalaktasaménalh,
huak xtaliminit clhakatcadn huantu
Dorcas xcatainit acxni x14 xlamajct,
huak tamasiytnilh y tahudnilh
Pedro. “°Huata x14 calimapéksilh
xlacata pi putum catataxtulh, aca-
listdn cht lakatatzokéstalh amé
nin y tztculh kalhtahuakaniy Dios.
Acxni kalhtahuakakolh xakatlilh
amd nin y chiné huénilh:

—iTabita, lalihuan cataqui!

Ama puscat lacastacuanalh,
lakahuénalh y tdcxilhli Pedro, x14
lakasiyu taokxpaquilh y culucs
tahui. 4 X14 makachipalh y yahualh,
acalistdn chu catasénilh xlihuak
canajlanin xahua puninanin lac-
puscatnin laqui nataucxilha Dorcas
xastacné. 42Umé lanca lic4cnit
tasctjut huantu tldhualh Pedro
xlicalanca nac ama xacachiquin
Jope catzicalh, y lhuhua cristianos
talipdhualh Quimpuchinacan Jests.
43Pedro ni péla alh huata anta
tamékxtekli nac Jope y xlaktun-
cuhuiy nac xchic chatum chixct
xuanicdn Simén huanti xliscuja
xcamascacay xmakxuhua catuhua
takalhin.

Pedro an nac xchic chatum chixci
huanti xuanican Cornelio

1 Lacatzti nac Jope xui
aktum cachiquin xuanican
Cesarea, anté nac eé cachiquin xui
chatum soldado xuanican Cornelio,
umaé chixct capitdn xuanit porque
hué xcapuxcuniy amakolh tropa
huanti xcalimapacuhuican Soldados
Italianos. 2Cornelio ni judio xuanit
pero xl4 chu xlihuak xlitalakapasni
luu xtalipahudn Dios y xtalaktzak-

samdnalh lata natalilakachixcuhuiy
xlatamatcén. X14 luu tlan xcatziy y
ankalhind xcamaktayay limaxkenin
judios huanti nitu xtakalhiy huantu
natamaclacasquin, xahuachi xla
ankalhind xkalhtahuakaniy Dios.
SMaktum quilhtamaci, max cumu
luu camaktutu hora xuanit luu
acxni xla xkalhtahuakanima Dios,
luu tancs dcxilhli acxni laktanuché
chatum xangel Quintlaticdn Dios
antanicu x14 xkalhtahuakama y
chiné huénilh:

—iCornelio!

4Cornelio lan pécualh acxni
xakatlilh dngel y luu cacs lacdhua,
pero acalistdn acxni tacdmajli x14
chiné kalhésquilh:

—Quimpuchind, ucui para ticu
huix quililaya.

Huata &ngel chiné kélhtilh:

—Dios luu matlantinit lata huix
kalhtahuakaniya, y na luu lakatiy
lata lacu huix camaktayaya
amakolh laklimaxkenin cris-
tianos huanti nitu takalhiy huantu
tamaclacasquin. °Hué xpalacata
limapeksiyan pi cacamacapi chatiy
lacchixcuhuin nac xacachiquin
Jope laqui natakalhasquininan nicu
makui Simén huanti na limapacu-
huicdn Pedro. 8 Anté x14 mékui nac
xchic chatum chixcd huanti na hua-
nican Simoén, uma chixct hua luu
xtascdjut tlahuanit lata camascacay
xmakxuhua catuhua takalhin y
anté yé xchic nac lacatzti xquilhttn
pupund, pus hua chi tamé Simén
Pedro nacahuaniydn huantu hui-
xinin militlahuatcén.

7Acxni aya alh dngel huanti
tachuhuinalh Cornelio x14 lali-
huén catasénilh chatiy xtasacuén y

chatum soldado huanti na luu tlan
xtapuhudn xuanit y luu xlipahuén
Dios. 8Pulh lihuana calitakalhchu-
huinankolh huantu x14 texilhli
acxni malacahuanicalh acalistdn
chtd camécalh nac xacachiquin Jope.
9-10Ljchali quilhtamaci max cumu
luu tasttinut xuanit, amakolh lac-
chixcuhuin ahuayu aya xtachén nac
Jope pero antact nac tiji xtalati-
lhay, na luu huatiyd am4 hora acxni
Pedro tzdculh maklhcatziy pi tzin-
csma. Lihuan xcaxtlahuanimacalh
xtahud x14 tahudcalh nac xakstin
chiqui porque ama chiqui xaaksti-
cemento xuanit, y antd cha tzdculh
kalhtahuakaniy Dios. Pero mas
lihuacé xtzincsma y caj ucu xudyalh
xmaklhcatziy, caj xamaktum acxni
malacahuanicalh, 1 cxilhli pi tala-
quilh akaptn y tztculh tactayachi
pektum lanca lhakat lacatati xta-
chinit lata nac xcachastunin. 12Anté
chi nac am4 peklanca lhakat xtata-
juménalh tipakatzi takalhin huantu
xcalihuanicén judios para natahuay,
lhuhua huantu xatantukantati chu
huantu caj tatasakadn y na huak
huantu takosa nac caunin. 13 Acxni-
tiya kdxmatli pi chiné huanicalh:

—Pedro, lalihuan camakni lata
ticuya takalhin y calihudyanti.

14Ppedro kalhtinalh:

—Pus ni cactilihudyalh porque
aquit nipara maktum a cuay catuhua
lixcéjnit takalhin huantu naclixca-
jualay y huantu quincalihuanicanan
aquinin judios para nacuayahu.

15Pero ama huanti xchuhuinama
huanipa:

—iXlihuak huantu Dios laka-
lhamanit y x14 matlantinit huix ni
lixc4jnit calimaxtu!

El Nuevo Testamento en el totonaco de Coyutla © La Liga Biblica 2006



339

16Maktutu limalacahuanicalh
Pedro xlacata limakatzankemécalh
caméknilh y calihudyalh amakolh
takalhinin, acalistan cht ama
peklanca lhékat tatalhmanipé nac
akaptn. 17 Pedro akatiyuj xlilama
xtalacapastacni y xlacpuhuén ttcu
huaniputiin am4 huantu xlimala-
cahuanicanit, pero luu acxnitiya
tachilh amakolh lacchixcuhuin
huanti xcamalakachanit Cornelio
xlacén tancs tachilh porque tuntiji
xtakalhasquininantilhay xani-
cuya xchic Simén. 18Y acxni anté
tachilh, tatdyalh nac méalacchi y
takalhasquininalh para pi xlicana
anta xmakui chatum chixct huanti
xuanicdn Simén y na xlimapacu-
huicén Pedro.

19Pero nac xakstin chiqui Pedro
chunac xlacapastacma ttcu
xuaniputin amé talacahuan huantu
xlimalacahuanicanit, y Espiritu
Santo chiné hudnilh:

—Catuxcani, lalihuan catacta
porque kalhatutu lacchixcuhuin
taminitdn taputzayan. 29Huix ni
akatiyuj calat huata tuncén cacas-
talani antanicu xlacdn natalendn
porque aquit ccamalakachanit.

21pedro lalihuén t4ctalh nac
catutzt y caldkmilh am4 kalhatutu
lacchixcuhuin huanti xcamacaminit
Cornelio, y chiné cahuénilh:

—Aquit amé chixct huanti hui-
xinin putzapatit. ¢{Tacu chinchd
xquilalilaydhu?

22Xlacan takalhtinalh:

—Aquinin hud quincamalacscu-
jumén chatum capitdn huanicén
Cornelio. Tama chixca luu tlan
catziy, x14 masqui ni judio laktzak-
sama xlacata pi namakantaxtiy

Hechos 10

nac xlatdmat xlimapeksin Dios y
lata xlihuak judios xalac Cesarea
luu tapaxquiy. Kotdn max cumu
camaktutu hora acxni x14 xkalhta-
huakanima Dios tasiytinilh chatum
angel y huénilh pi mat camata-
saninan laqui huix napina nac
xchic y luu lakasiyu namalacapu-
tuncuhuiniya mintachuhuin laqui
naakataksa huantu huix nahuaniya.
23pedro calikalhtilh pi nacatadn
pero cahuanilh pi catatamakxtekli
amad tzisni. Lichali lacatzisa tata-
caxli nac Jope y Pedro castalénilh
amakolh xlacscujnin Cornelio y na
catdalh makapitzin canajlanin xalac
Jope. 24Pero hasta lichalicti tichalh
nac Cesaria. Cornelio xcakalhima y
putum xcamamacxtuminit xlitala-
kapasni xahua lactalipahu xamigos
laqui natalakapasa Pedro. 25 Acxni
Pedro chalh nac xchic Cornelio
x14 lalihuan taxtuchi milh capax-
toka laqui nacamakamaklhtinén,
pero acxni lakchilh Pedro laka-
tatzokoéstalh nac xlacatin laqui
nalakachixcuhuiy. 26 Huata Pedro
tuncén huakaj ydhualh y chiné
huanilh:

—Catlahua litlan ni caquilakata-
tzokosta, porque aquit ni Dios, aquit
na caj chatum chixct cumu la huix.

27Lalihuén tayalh Cornelio y
chuna chu xtakalhchuhuinanti-
lhay acxni tatanuché nac xpulacni
chiqui antanicu macxtum xta-
huildnalh xamakapitzin huanti
xtatamacxtuminit. 28Pedro chiné
cahudnilh:

—Aquit nipara maktum a can
calakatayay nac xchiccdn amakolh
cristianos huanti ni judios, porque
cumu la huixinin catziyatit hua

xlimapeksincan judios ni quinca-
maxquiyan talacasquin xlacata
naccatatalakxtumiydhu porque
mat clixcajualatayayahu; pero
cumu chii luu man hud Dios qui-
macatzininit xlacata pi ni lixcéjnit
caccaliméxtulh cristianos huanti
xl4 aya camatlantinit, 2°pus hua
xpalacata aquit pélaj tuncén
ccalakmin acxni huixinin qui-
lamatasanindhu, y nipara tzint
clacpthua osuchi xacua para ni
cactimilh. Pero luu xtlahuétit litldn
xquilahuanihu, étacu quilalilaydhu
quilamatasaninanitdhu?

30Huata Cornelio chiné kélhtilh:

—Tatimayé chiné quilhtamaca
luu calacchinejlitim cumu camak-
tutu hora acxni aquit clismaninit
ckalhtahuakaniy Dios, aquit
xackalhtahuakanima Dios y xac-
kalhxteknima ut nac quinchic, caj
xamaktum quintasiytnilh chatum
chixcl pero luu staranka xuanit
clhékat. 31Y chiné quihudanilh:
“iCornelio! Dios luu matlantinit
lata huix kalhtahuakaniya y na luu
lakatiy lata lacu huix camaktayaya
amakolh laklimaxkenin cris-
tianos huanti nitu takalhiy huantu
tamaclacasquin. 32Hué xpalacata
climapeksiyan pi cacamacapi maka-
pitzin milacscujni nac xacachiquin
Jope laqui natakalhasquininan
nicu makui Simén huanti na lima-
pacuhuican Pedro, anta x1a méakui
nac xchic chatum chixct huanti
na huanician Simén, uma chixct
hué luu xtascgjut tlahuanit lata
camascacay xmakxuhua cattthua
takalhin y antd y4 xchic nac lacatza
xquilhtan pupunt. Pus hué cha
tamé Simén Pedro nacahuaniyan

huantu huixinin militlahuatcan.”
33 Acxni chuné quihuanikolh aquit
tuncdn ccamacanché quilacscujni
huanti nataputzayan y natataminén,
y aquit luu cpaxuhuay pi huix

na tuncan quilalakmihu ut nac
quinchic. Cha clacasquindhu huix
xquilahuanihu huantu aquinin qui-
litlahuatcén porque luu ccatziydhu
pi hué Dios chund limapeksi-
nitan, xahuachi aquinin lancht luu
aktuma ctlahuanitdhu quintalaca-
pastacnicédn nac xlacatin Dios.

Pedro akchuhuinan nac
xchic Cornelio

34Entonces Pedro tzticulh cama-
kalhchuhuiniy, y chiné cahudnilh:

—Hasta lanchujcti aquit
cakataksma pi Dios ni caj lac-
sacpaxquindn y ni caj xmanhud
calakalhamén cristianos huanti
judios. 35Huata x14 na calaka-
lhamén catihuankoché cristianos
huanti talaménalh nac xlicalanca
caquilhtamact para talipahuin
y tlan talemdnalh xtapuhuancén.
36Huixinin max catziyatit lata lacu
Dios ticamalacnunilh xalakmakan
quilitalakapasnicén israelitas
xlacata pi naquincamacaminiyan
chatum xtalacsacni huanti naquin-
camaxquiyan tapaxuhuén nac
quilatamatcén chu nac xlacatin
Dios, pus hué Jesucristo huanti
chuné xmalacnunitanché porque
xlicdna pi hud tamé Quimpuchi-
nacén xlihuak aquinin cristianos.
37Huixinin stalanca catziyatit
huantu kantaxtunit nac xpula-
tamancén judios, Juan Bautista
tzticulh calimakalhchuhuiniy cris-
tianos xlacata pi catalakmékalh

xalixcéjnit xtalacapastacnican y
catataakmunulh. Acxni Juan aya
xmakantaxtimakolh huantu xli-
macamincanit chi taxtucha Jesus
y matztquilh xtasctjut nac Gali-
lea. 38Huixinin max na catziyétit
lata 1acu Dios méxquilh xlitlihueke
Espiritu Santo hui amé Jests xalac
Nazaret, y chun x14 catlahué-
nilh lanca litldn lhuhua cristianos
porque huak camatlantilh huanti
xtatatatlay chu huanti xcaakchipa-
ninit xtalacapastacnican akskahuini,
xla chund tldahualh porque hua Dios
xtalama nac xlatdmat. 39 Aquinin
tlan cmalulokdhu pi xlicana x14a
catlahuanit laclanca tascgjut
porque aquinin xactalapulaydhu
nac Judea chu nac Jerusalén anta-
nicu pekextokohuacacalh nac cruz
y maknicalh. 49Pero caj lituxama
Dios malacastacudnilh nac calinin
y pulh aquinin quincatasiyuni-
parén. *'Pero ni xlihuak cristianos
catasiytnilh caj xman aquinin
huanti x14 xquincalacsacnitan

Dios laqui aquinin nacmalulokdhu
pi xlicana Dios malacastacuéanilh
nac calinin; y laqui ni caj akatiyuyj
naclayachdhu x14 hasta luu man
quincatahuayampardan y ctalulokui
pi Jests lama xastacna. 42Acalistan
chi quincalimapeksin xlacata pi
cacdhu nac xlihuak cachiquinin
laqui nacliakchuhuinandhu pi Dios
limaxtunit Jestis cumu la chatum
lanca juez huanti nacamaxokoniy
xcuentajcin xlihuak cristianos
huanti talaménalh xastacna chu
huanti aya taninit. 43Xlihuak
xalakmakén profetas tancs xtali-
chuhuinanitanchd xlatdmat Jesus
acxni tahuanit pi xlihuak huanti

Hechos 10, 11

natalipahuan cumu la xlakmax-
tunucan nacamatzankenanican
xlihuak xtalakalhincan.

Cristianos huanti ni judios
tamakamaklhtinan
xlitlihueke Espiritu Santo

44Chunact xchuhuinama Pedro
acxni caj xamaktum tactachi
Espiritu Santo nac xokspuncan
chatunu chatunu huanti macxtum
xtahuildnalh xtakaxmatnimdanalh
xtachuhuin. 4> Amakolh canajlanin
judios xalac Jope huanti xtataminit
Pedro luu cacs talacdhua y nilay
xtaakataksa tticu xpalacata na xca-
maxquimécalh xlitlihueke Espiritu
Santo amakolh cristianos huanti
ni judios xtahuanit. “6Pero xtaca-
najlay pi hué xcalakminit Espiritu
Santo porque xtakaxmatménalh
lata xlacan xtalichuhuinaméanalh
tipakatzi tachuhuin y xtapaxcatca-
tzinimanalh Dios huantu tlahuanit.
47Pedro chiné cahuanilh:

—Umakolh cristianos na aya
tamaklhtinanit xlitlihueke Espiri-
tu Santo chund cumu la aquinin
maklhtindhu, éticu cahua
naquincalihuaniyén para chd na
nacaakmunuydhu?

48Huata Pedro mapeksinalh
xlacata cacaakmunticalh nac xta-
cuhuini Jesucristo. Acalistan cht
Cornelio xahua xamakapitzin
tahudnilh Pedro xlacata pi caca-
tatamakxtekli canacaj nicu aklit
quilhtamact.

Pedro lihuanican xlacata pi
calakapaxialhnan huanti ni judios

11

Xlihuak judios huanti xta-
lipahuanit Jestis xalac

Jerusalén xahua apéstoles cali-
takalhchuhuinéncalh xlacata pi
amakolh cristianos huanti ni judios
xlacin na aya xtalipahuanit Quim-
puchinacan Jests. 2Pero acxni
Pedro chalh nac Jerusalén maka-
pitzin judios tzticulh talihuaniy, 3y
chiné tahudnilh:

—¢Ticu xpalacata calitatalakxtupi
amakolh huanti ni judios, calaka-
paxidlhnanti nac xchiccén y hasta
lacxtum catahudyanti?

4Entonces Pedro tziculh cali-
takalhchuhuinan huantu x1a
xokspulanit lakasiyu camalactitu-
minikolh, y chiné cahudnilh:

5—Acxni aquit xaclamacha nac
Jope, maktum quilhtamact acxni
xackalhtahuakanima Dios caj
xamaktum quimalacahuanicalh,
ctcxilhli pektum lanca lhakat xtac-
tamachi nac akapin huak xtachinit
nac xcachastunin y antd tancs
quildkchilh antanicu aquit xacya.
6 Acxni luu lihuana claklacalh
clcxilhli tdcua anté xtajuma: anté
xtatajumdnalh tipakatzi quitzis-
tancan, xui huantu xatantukantati
xahua luhua huantu tatasakaan
nac catiyatni chu xlihuak amakolh
takalhin huantu takosa nac caunin,
y huantu quincalihuanicanan
aquinin judios para nahuayédhu.
"Na acxnitiya ckdxmatli pi chiné
xquihuanimacalh: “Pedro, lalihuan
camakni lataché ticuya takalhin
y calihudyanti.” 8Pero aquit chiné
ckalhtilh: “Pus ni cactilihugyalh
porque aquit nipara maktum a cuay
catuhua lixcéjnit takalhin huantu
naclixcajualay y huantu quinca-
lihuanicandn aquinin judios para
nahuayédhu.” 9Pero amé huanti

xchuhuinamachd nac akapin chiné
quihuanipa: “Xlihuak huantu Dios
lakalhamanit y x14 matlantinit huix
ni lixcajnit calimaxtu.” 1°Umaé tu
cuaniman maktutu chuné quilima-
lacahuanicalh, acalistan chd ama
peklanca lhdkat y xlihuak huantu
anté xtajuma tatalhmdnilh nac
akaptn. ' Aquit luu akatiyuj xacui
xaclacapastacma tiicu cahué xuani-
putin huantu xacucxilhnit porque
nilay xacakataksa acxni tachilh
kalhatutu lacchixcuhuin antani
xacmakui, xlacan anta xcamaca-
mincanitancha nac xacachiquin
Cesarea laqui naquintaputzay. 12Y
Espiritu Santo quimalacpuhua-
nilh xlacata pi caccatdalh amakolh
kalhachaxan natalan xalac Jope.
Acxni antd cchahu ctantthu nac
xchic chatum soldado huanti hua-
nican capitan Cornelio huancha

ti xcamacaminit amakolh lacchix-
cuhuin naquintaputzay. 13 Acxni
aya najatd xacchanitdhu x14 quin-
calitakalhchuhuindn lata lacu
xtasiyuninit chatum 4angel nac xchic
acxni x1a xkalhtahuakanima Dios
y chiné huénilh: “Cacamalakacha
nac xacachiquin Jope makapi-

tzin lacchixcuhuin huanti natadn
tahuaniy chatum chixcd huanti
huanicdn Simén y na limapacu-
huicén Pedro xlacata pi namindn
camakalhchuhuiniyan, 14laqui x14
hué nahuaniydn huantu luu milit-
lahuatcén laqui nalaktaxtuya huix
chu xlihuak huanti militalakapasni.”
15Pus aquit cajcu xactzucunit
calimakalhchuhuiniy xtachuhuin
Jests acxni milh Espiritu Santo
nac xokspuncan nachuni cumu

la minit acxni huacu pulh milh

acxni aquinin makamaklhtindhu.

16 Acxnituncén aquit clacapéstacli
ama tachuhuin huantu quintica-
huanin Quimpuchinacén Jesus:
“Huixinin catziy4tit xlacata pi Juan
Bautista caj chtichut x14 liakmu-
ndnalh, pero namin quilhtamact
acxni xlihuak huixinin nacaliakmu-
nucandtit Espiritu Santo.” ' Pus luu
lihuana calacapastactit eé tachu-
huin huantu caman cahuaniyan:
Cumu para hué Dios quincamax-
quin xlitlihueke Espiritu Santo acxni
aquinin canajlanihu y lipahuédhu
Jests, y chi x14 nachund camax-
quima amakolh cristianos huanti ni
judios, ¢éttcu aquit quinkasat para
naclihuaniy Dios huantu x4 tla-
huama uti nac caquilhtamaca?

18 Acxni takaxmatkolh xtachu-
huin Pedro amakolh natalan xalac
Jerusalén huanti xtalihuaninit
huantu x14 xtlahuanit nac xlaksti-
pancan huanti ni judios, niajpara
chatum tticu hudnilh huata caj tza-
culh tapaxcatcatziniy Dios, y chiné
tdhua:

—Pus catziydhu chu pi Dios na
camaxquinit quilhtamacti amakolh
cristianos huanti ni judios laqui
natalakpaliy xalixcéjnit xlata-
matcan y chund tlan natakalhiy
amad latdmat huantu necxni lak-
sputa nac akapun.

Cristianos xalac Antioquia
na talipahuan Jests
19 Amakolh cristianos huanti

tatzdlalh acxni maknicalh Esteban
lhuhua huanti tadchalh nac xacachi-
quin Fenicia, Chipre y Antioquia,
y anté tziculh taliakchuhuindn
xtachuhuin Jests nac xlakstipancén

huanti judios porque ni xlihuak
cristianos xcalimakalhchuhuinicén.
20Pero makapitzin nataldn xalac
Chipre y Cirene tachilh nac xaca-
chiquin Antioquia y xlacén tzticulh
taliakchuhuinaniy xtachuhuin
Jestis amakolh cristianos huanti

ni judios y lacu x1&4 camalacnuniy
nacamaakaputaxtiy catihua huanti
natalipahuén. 2! Dios ankalhina
xcamaktayama y xcamaxquinit xlit-
lihueke porque lhuhua cristianos
huanti talakmakalh huantu nitu
xlimacudn xtasmanincan y hua tali-
pahua Quimpuchinacéan Jesus.

22 Amakolh apdéstoles huanti
xtahuilananchd nac Jerusalén
tacétzilh huantu xkantaxtuma
nac Antioquia y tamécalh Bernabé
laqui x14 lihuana nacamakalhchu-
huiniy huanti ni judios. 23 Acxni
chalh Bernabé luu lan paxtihualh
acxni Gcxilhli huantu Dios xtla-
huanit nac xlatamatcdn amakolh
cristianos xalac Antioquia; entonces
x14 calimakalhchuhuinilh xlacata
pi masqui lhuhua tu nitldn cacaok-
spulalh ni catataxlajuanilh xlacata
natalipahudn Quimpuchinacan
Jests. 24Bernabé luu tlan xcatziy
y akstitum xlipahudn Dios, y luu
lacatancs xtasiyuy nac xlatdmat pi
Espiritu Santo xmaktayay huantu
x14 xtlahuay, xahuachi acxni x14
xcamakalhchuhuiniy cristianos
lhuhua huanti xcamaakataksniy
lata 1acu natalipahuan Quimpuchi-
nacan Jesus.

25N;i limakas quilhtamact Ber-
nabé alh putzay Saulo nac Tarso,
acxni chit manéklhulh huanilh xla-
cata catdalh nac Antioquia. 26 Anté
chi talatdmalh aktum cata xtama-

siyuménalh xtachuhuin Cristo nac
xlakstipancan amakolh lhuhua cris-
tianos huanti xtalipahuan. Na anta
cht nac eé xacachiquin Antioquia
tzuctcalh calimapacuhuican
cristianos huanti xtalipahuan Cristo
porque eé tachuhuin huamputin
huanti tatapeksiniy Cristo.

27 Antacti ud nac Antioquia xta-
lamdanalh Bernabé y Saulo acxni
tachilh makapitzin profetas huanti
xtaminitanchd nac Jerusalén.
28Maktum quilhtamaci acxni xli-
huak canajlanin xtatamacxtuminit
nac pusiculan, chatum profeta
huanti xuanicdn Agabo malac-
puhuénilh Espiritu Santo xlacata
pi chiné cacalimakalhchuhuinilh;
entonces x14 tdyalh y cahuénilh
cristianos pi xtalacatzuhuima
quilhtamact lata nalay tatzinc-
stat nac xlicalanca amé pulataman
huantu xmapeksiy Israel. Xlicana
pi chuna kantaxtulh acxni xui
limapeksina Claudio lalh lanca
tatzincstat. 29 Acxni takaxmatkolh
huantu chuhuinalh profeta Agabo,
amakolh canajlanin xalac Antioquia
luu lacxtum talicétzilh xlacata
natamastoka acatzunin lata lacu
tamacatayaniy chatunu laqui nata-
maktayay amakolh cristianos huanti
na xtalipahudn Jests xalac Judea.
30 Acalistan Bernabé y Saulo cali-
maxticalh pi hud natalén amd actzu
tamaktay huantu sdluj xtatlahuanit,
y huéd natamacamaxquiy amakolh
lakkolutzinni xalac Judea.

Herodes mamaknininan Santiago y

mamacnuninan nac pulachin Pedro
1 Ama4 quilhtamacu rey

Herodes tzucupaj casitziniy

y caputzastalay xlihuak huanti
xtalipahudn Jests. 2Machipinalh
Santiago xtala Juan y mapeksinalh
xlacata pi camaknicalh. 3-4Cumu
x14 dcexilhli pi xanapuxcun cura
xahua lhuhua judios talakéatilh
huantu tldhualh, pus huata na
machipinalh Pedro, pero cumu luu
acxni amd quilhtamact xlakchanit
lata lacu taxtuy xpaxcuajcén judios
xla taakspuntzalin acxni xlihuak
cristianos xtahuay caxtildnchahu
huantu nitu kalhiy levadura, mejor
caj matamacnuninalh nac pulachin
laqui acxni naakasputa paxcua

tlan namakalhapaliy nac xlaca-
tincan xlihuak cristianos. Acxni chi
tamacndcalh nac pulachin limapek-
sinalh xlacata pi catamaktikalhli
kalhacuchaxan soldados. >Lihudn
Pedro chuné xtanuma nac pulachin,
amakolh cristianos huanti xtali-
pahuén Cristo xlacan lipecua lata
xtakalhtahuakanimanalh Dios xla-
cata pi nitu caldnilh nac pulachin.

Dios lakmaxtuy Pedro nac pulachin

6Huatiya am4 tzisni cxkakama
acxni rey Herodes xamaj maka-
lhapaliy nac xlacatincdn xlihuak
cristianos, Pedro lan clhtamama
masqui hasta kantiy cadena xli-
chihuilicanit y chatiy soldados
xtapaxtuhuildnalh y xamakapi-
tzin ant4 xtamaktakalhnaménalh
nac xlacdn xamdlacchi pulachin.
"Nipara tzint xalicatzin ldcu ilam
tanukochd taxkéket nac xpulacni
pulachin! Dios xmalakachanit
chatum &ngel, amd &ngel tapatok-
Ihli Pedro malakahudnilh y chiné
huénilh:

—iLalihuén cataqui!

Pedro tuncén hudkaj tdyalh y
ama cadenas huantu xlichihuili-
canit sacstu tziculh tatamokosa
hasta nac catiyatni. 8 Amé angel
chiné huanipa:

—Lalihuan calhakananti, cata-
tunu mintatuntn y camactahuaca
xalac xkalhni milhdkat y lalihudn
caquistalani.

9Pedro lalihuén tzdculh stalaniy
angel, pero x14 ni xcatziy para luu
xlicana ama huantu xquitaxtu-
nima porque x14 xlacpuhudn pi caj
xmalacahuanimadcalh. 1°Pero tatila-
catzalalh huantu pulh xy4 mélacchi
y tachampé xliaktiy antanicu na
xtamaktakalhnamanalh soldados,
acalistan tachalh nac xalanca
malacchi xla lican antanicu lac-
taxtucan nac tiji, xI4 man tztculh
talaquiy sacstu y tataxtucha nac
lancatiji. Akcht tatldhualh y amé
angel antd akxtekydhualh Pedro.

1 Hasta antacid chi lihuana aka-
taksli Pedro pi xlicana huantu
xucxilhma y nitu caj xmanixnima.
Entonces sacstu tztculh chuhuinan
y chiné hué:

—Hasta lanchujct ctalulokma pi
xlicana Dios QuintlaticaAn macamilh
xangel laqui naquilakmaxtuy nac
xmacén rey Herodes chu lata ticua
xquintatlahuaniputin judios.

12 Acxni chi luu lihuana laca-
pastackolh anté alh nac xchic
Maria xtzi Juan huanti na xli-
mapacuhuican Marcos, porque
xcatziy pi antd nac eé chiqui
xtatamacxtuminit lhuhua cris-
tianos xtakalhtahuakaniméanalh
Dios. 13Acxni anté chalh lakatlakli
malacchi, chatum tzumat xuanican
Rode alh ucxilha ticu xchuhuinama.

Hechos 12

14Pero acxni kalhlaképasli pi hua
Pedro, ama tzumat luu lipecua lata
kélhilh tapaxuhudn hasta lipa-
tzdnkalh namalaquiniy, huata caj
tokosdn alh cahuaniy xamakapitzin
pi Pedro anta xya nac mélacchi.
15pero huata xlacan tahuanilh:

—iHuix max caj lakahuitipat!

Pero amd tzumat kalhtum xma-
luloka pi xlicana. Entonces xlacdn
tahuanipa:

—Xlicana pi nihud Pedro, pero
max ahuayu hué xéngel.

16pero nac tanquilhtin Pedro
chunact xlakatlakma malacchi,
hasta cani malaquinicalh. X1a
calaktadnulh y acxni tadcxilhli lan
tapécualh y ni luu xtacanajlay
para hud anté xya. 1" Pero huata
xl4 calimacahuéanilh xmacén xla-
cata pi cacs cataquilhua y lakasiyu
tztculh calitakalhchuhuindn lata
lacu Quintlatican Dios xlakmax-
tunit nac pulachin. Xahuachi chiné
calimapéksilh:

—Na cacalitakalhchuhuinantit
Santiago eé huantu kantaxtunit
xahua xamakapitzin quintacanajla-
nicadn ud nac Jerusalén.

Acxni chuné cahuanikolh x14 alh
tatzeka alacattinuj pulataman.

18 Acxni chi xkakakolh amé tzisni
amakolh soldados huanti xtamak-
takalhménalh luu akatiyuj tzticulh
talay y cacs xtalacahuan porque
ni xtacatziy nicu xanit Pedro.
19Cacuhuini acxni rey Herodes
mapeksinalh xlacata caliminicalh
nac xlacatin Pedro, pero cumu
nipara chatum huanti taquipttzalh
tamaclalh nac pulachin luu lipecua
sitzilh Herodes, lacaxtum maputzi-
nalh, cumu ni méclalh mapeksinalh

xlacata pi cacamaknicalh amakolh
soldados huanti xtamaktakalhnit
Pedro nac pulachin porque xuan pi
hué xcuentajcdn masqui xtzalanit.
Acalistdn rey Herodes antd alh
tahuilay nac xacachiquin Cesarea.

Rey Herodes niy nac
xacachiquin Cesarea

20Rey Herodes luu lipecua xca-
sitziniy amakolh cristianos huanti
xtahuildnalh nac xacachiquinin
Tiro y Sidén. Pero huata amakolh
cristianos luu lacxtum talilac-
chuhuinalh xlacata natalakdn
laqui natatalacaxlay pi calaclalh
tasitzi; pero pulh hué tatachuhui-
nalh Blasto uma chixct csecretario
xuanit Herodes y luu lanca litldn
tasquinilh xlacata pi aktum tapa-
xuhudn cacatalacéxlalh. Porque
xlihuak huantu xtamaclacas-
quin huak anté xtatamahuay nac
amakolh cachiquinin huantu xca-
mapeksiy Herodes. 21 X14 matléntilh
huantu xtalacasquin amakolh
cristianos y calilhcénilh aktum
quilhtamact acxni nacatakalh-
chuhuinan. Acxni ldkchalh ama
quilhtamacd lata nacatalacaxlay
Herodes lihuana tacaxtdyalh y
calhdkalh xalacuan clhédkat y tdhui
nac xputdhuilh xpumapeksin tza-
culh caxakatliy. 22Cumu Herodes
Iuu tancs xcamakalhchuhuininit
amakolh cristianos xlacén talaké-
tilh xtachuhuin y hud xpalacata
chiné tzaculh taquilhaniy:

—iTamad chixcu litaxtuy cumu la
chatum dios porque luu tancs chu-
huinanit, y ni caj catihua chixca!

23 Acxni chund kaxmatli Herodes
huantu xtaquilhuaménalh cris-

tianos luu snun lipaxthualh, pero
chatum x4angel Quimpuchinacén
machipilh aktum tajatat, mactaya-
kolh lactzu luhua y hasta cani nilh.
Hud chuné lioksptlalh porque tlan
maklhcatzilh nalimaxtucdn cumu
la dios y skalala chixctd y ni méx-
quilh céacnit Dios huanti maxquilh
talacapastacni.

24Pero huata xtachuhuin Dios
atzina lipecua lata xtalakapuntu-
mima y canihué lactzu cachiquinin
xliakchuhuinamdcalh y lhuhua cris-
tianos xtatalihuaquimanalh huanti
xtalipahuan Jests.

25 Acxni Bernabé y Saulo tama-
kantaxtikolh amd tasctijut huantu
xcalimacancanit nac Jerusalén xlacén
tataspitpa nac Antioquia, y na tatdalh
Juan huanti xlimapacuhuican Marcos.

Bernabé y Saulo tadn
talichuhuinan xtachuhuin Jests

1 Nac Antioquia xtahuildnalh
makapitzin lakskalalan

makalhtahuakenanin huanti xca-
huanican profetas porque tlan
xtalimakalhchuhuiniy cristianos
xtalacapastacni Dios, xlacdn chiné
xcalimapacuhuicén: Bernabé,
Simén huanti xlimapacuhuican El
Negro, Lucio xalac Cirene, Manaén
(eé chixcu lacxtum xtastacnit
Herodes huanti xmapeksindn nac
Galilea), xahua Saulo. 2Maktum
quilhtamact acxni xtakalhxtekni-
ménalh y xtatamacxtuminit laqui
natalakachixcuhuiy Dios, Espiritu
Santo chiné cahuénilh:

—Caquilalacsacnihu Bernabé chu
Saulo laqui xlacdn natamakan-
taxtiy aktum tasctjut huantu aquit
ccalilacsacnit.

SNi limakas quilhtamaci acxni
aya xtatacaxmdnalh Bernabé
y Saulo, xlihuak takalhxtek-
nimpd y tatamacxttmilh laqui
natakalhtahuakaniy Dios xpala-
catacdn. Makapitzin taliacchipalh
xmacancén y acalistan xlacan téalh
antanicu xcamalakachama Dios.

Bernabé y Saulo talichuhuinan
xtachuhuin Dios nac Chipre

4Espiritu Santo camalacpuhuanilh
Bernabé y Saulo xlacata pi pulh
anta catialh nac Seleucia, acxni
anté tachalh xlacén tatajupé nac
aktum barco huantu xamaj an nac
isla de Chipre. ®Anté tachalh nac
aktum cachiquin huantu xmapeksiy
Chipre xuanicdn Salamina y nac
amad cachiquin tzimaj tzima sédbado
xtadn nac xpusiculancan judios y
anté xtalichuhuinan xtachuhuin
Dios; na xcamaktayatlahudn Juan
Marcos.

6 Acalistan lakasiyu talakatza-
lakolh xlihuak lactzu cachiquinin
huantu xtahuildnalh nac amé
isla xla Chipre hasta tdchalh nac
aktum cachiquin huanican Pafos.
Anta tamandéklhulh chatum judio
xuanican Barjesus eé chixct
scuhuana xuanit; x1a luu xaaksa-
nind xuanit porque xcaakskahuiy
cristianos xcahuaniy pi Dios xma-
lakachanit laqui nalichuhuindn
xtalacapastacni. Eé scuhuana luu
xamigoj xtlahuanit gobernador
xuanicén Sergio Pablo, masqui x1&
luu skalala chixct xuanit anka-
lhin xlimakalhchuhuiniy lacu
tlan namapeksindn. Pero masqui
chuné eé mapeksind camatasa-
ninalh Bernabé y Saulo xlacata

natatachuhuinan porque x14 na
xkaxmatputin xtachuhuin Dios.
8Pero acxni xlacan xtamakalhchu-
huinimanalh, ama scuhuana huanti
nac xtachuhuin griego xlimapacu-
huicén Elimas, x14 cakalhpektanulh
xlacata pi ni nacanajlay gobernador
amd xtachuhuincén huantu xtali-
makalhchuhuinimdnalh. °Y Saulo,
huanti nac xtachuhuin griego
xlimapacuhuican Pablo, xkalhiy
xlitlihueke Espiritu Santo, cacs
laklacalh ama scuhuand, 10y chiné
huénilh:

—iCacs caquilhuanti huix aksa-
nind chixcd, huix xtachund kalhiya
minkdasat cumu la kalhiy akskahuin{
porque xmanhud cuentaj tlahuanita
natlahuaya huantu nitlédn! ¢Hasta
nincocxni huix pimpat akatziyanca
camakxteka huanti xlicana talipa-
huamputtin Dios? 1 Pero lanchd
Dios aman maxokoniyén xlihuak
mintalakalhin, huix lanchd pimpat
lakaxokona y niaj catiicxilhti xtax-
kéket chichini.

Ama Elimas acxnituncan poklh
lacdhua y niajlay lacahuédnalh y
tzticulh cahuaniy huanti antd xtala-
yanalh xlacata pi catapekechipélelh
laqui ni natacuctay porque nilay
xlacahuanén. 2Am4 gobernador
acxni Gcxilhli huantu oksptlalh
Elimas x14 candjlalh xtachuhuin
Dios porque akétaksli pi xtaluléktat
huantu xlichuhuinamécalh Quim-
puchinacan Jests.

Pablo y Bernabé talichuhuinan
Jests nac xacachiquin Antioquia
huantu mapeksiy Pisidia
13 Antd ul nac Pafos, Pablo, Ber-
nabé y Marcos tatdjulh nac aktum

barco y tdalh nac aktum cachi-
quin huanican Perge cxmunicipio
Panfilia. Pero huata nac Perge
tachokotdyalh Marcos y taspitpa
nac Jerusalén. 14 Pero huata Pablo
y Bernabé tatacaxli nac Perge y
tdalh nac Antioquia huantu hui nac
xmunicipio Pisidia. Acxni lakchalh
quilhtamact sébado acxni judios
talakachixcuhuiy Dios y tajaxa,
xlacan tatanulh nac xpusiculancan
y culucs tatdhui. > Amakolh huanti
xanapuxcun lakachixcuhuinanin
anté xalanin talikalhtahuakakolh
tzind xlimapeksin Moisés chu
huantu tatzoktahuilanit nac xlib-
rojcén profetas, tamalakchihualh
xlikalhtahuakacén y taquilhanilh
Pablo y Bernabé, chiné tahuénilh:

—Natalén, para hui
actzu tachuhuin huantu
huixinin calimakalhchuhuinipu-
tunatit umakolh cristianos pus
cacatakalhchuhuinéntit.

16pablo tayalh, chexli xmacén
xlacata pi putum cacs cataquilhua,
y chiné cahudnilh:

—Xliputum huixinin natalan
israelitas huanti lanchu quila-
kaxmatnimanahu, chu xlihuak
huixinin huanti lakachixcuhuiyatit
Dios masqui ni judios huixinin,
cakaxpatit quintachuhuin: 7 Quim-
puchinacan Dios malacatzuquinit
eé quimpulatamancéan Israel, hua
x14 ticalacsacché xalakmakén qui-
litalakapasnican huanti aquinin
quinquilhtzucutcén, y acxni caj
xtamakuildnalh nac Egipto camak-
téyalh laqui luu lipecua lata
natalhuhuén, acalistan chii man
catamacxtuparachd nac Egipto
porque xl4a kalhiy lanca litli-

hueke. 18Dios ni caakxtekmakalh
masqui xlacan ni xtakalhakax-
matputin huantu xcalimapeksiy y
chund camaktdkalhli y camdhuilh
tipuxam cata lata xtalapulay nac
desierto y huak catapatilh huantu
nitldn xtatlahuamdanalh. 1°Hasta
xl4 camasputulh cristianos huanti
xtahuildnalh nac pulactujin cachi-
quinin huantu xcamapeksiy Canain
laqui nacamaklhtiy xpulatamancén
y anté natalatamay xalakmakan
quilitalakapasnican.

’Aktati ciento cata aitat chuna
xtalamdnalh y ahuatd mapeksinalh
ptixculh profeta Samuel. 29 Acxni
cht xtahuildnalh nac Canadn Dios
xcalacsactilhay makapitzin lac-
chixcuhuin huanti nacapuxcuniy y
xcalimapacuhuican jueces.

21’Acalistdn amakolh xalakmakan
israelitas talimaakatzdnkelh Dios
xlacata pi xlacén xtalacasquin
chatum talipahu rey huanti naca-
mapeksiy. Dios tlan tldhua huantu
xlacén xtalacasquin y camaca-
méxquilh Satl xkahuasa Cis laqui
namapeksindn cumu la xreycén;
eé chixcd antd xmaktapeksiy nac
xlakstipancdn amakolh litalaka-
pasni huanti xcahuanican la tribu
de Benjamin. Rey Saudl mapeksinalh
tipuxam cata. 22Acalistan acxni
Dios niaj lacdsquilh namapeksindn
Satl x14 camacaméxquilh David
laqui hué namapeksindn cumu la
rey, porque Dios chiné lichuhui-
nalh David: “Aquit cmaclanit David
xkahuasa Isai, luu clakatiy lata x1&
tlan xtapuhuéan porque xlihuak
natlahuay huantu aquit clacasquin.”
23Djos timalacntnilh xamakdn
quilhtamact rey David xlacata pi

x&dmaj lacachin chatum talipahu
xlitalakapasni huanti naquinca-
lakmaxtuyan aquinin judios, pus
huatiya cht tamd Jests huanti
quilatamachi nac quilakstipancan
xlicana pi hud xlitalakapasni rey
David. 24 Acxni nia xmatzuquiy
xtascdjut Jests, Dios pulh hué
malakachalh Juan Bautista laqui
nacamakalhchuhuiniy xlihuak
cristianos huanti tahuildnalh nac
xapulataman Israel y xcahuaniy
xlacata pi catalakpélilh xalixcéjnit
xtalacapastacnicén y catataakma-
nulh. 25Acxnj aya xtalacatzuhuima
quilhtamacd lata Juan Bautista
xmakantaxtimakolh xtascijut
huantu xlimacamincanit y x14 aya
x&dmaj tapaquiy nac caquilhtamacq,
xla chiné huéa: “Aquit ni Cristo
cumu la huixinin lacpuhuanétit,
pero acalistan mima chatum huanti
atzind kalhiy lanca xlacatzicut

ni xachuna cumu la aquit, porque
aquit hasta nipara tzind quimininiy
xlacata pi nacxcutniy xacorrea xta-
tuntin cumu la chatum xtasacua.”

Pablo lichuhuinan lacu Jests
calakmaxtuy xlihuak cristianos
26°Xlihuak huixinin judios xlita-
lakapasni Abraham chu huixinin
huanti ni judios pero lipahuanétit
Dios, milicatzitcin pi huixinin
tamakolh cristianos huanti calak-
macatancanitatit ama laktéxtut
huantu mastay Jesus. 27 Amakolh
cristianos huanti xtahuildnalh
nac Jerusalén xanapuxcun cura
y lactalipahu mimapeksinacan ni
talakdpasli ticuya chixct xlitaxtuy
Jests, y na nipara tzind tdcu cali-
macudnilh masqui tzimaj tzimé

Hechos 13

sdbado talikalhtahuakay xtachu-
huincén profetas nac xpusiculancén,
porque acxni talilhcalh pi maktum
namaknican Jesis, chuna tancs
tamakantaxtikolh amd tachuhuin
huantu xamakan quilhtamact
xtalichuhuinanitanchité xalak-
makdn profetas xlacata pi chuna
namaknicén. 28Masqui luu xlicana
pi nipara kampatum tamaluléknilh
xtalakalhin huantu xtaliyahuama-
nalh, pero juerza tamalacdpulh nac
xlacatin mapeksind Pilato laqui x14
namamaknininén. 2°Acxni chd aya
xtamakninit y xtamakantaxtinit
huantu xtalichuhuinanit profetas
natlahuanican Cristo acxni namin,
huinti tamdctilh nac cruz y taméc-
nulh. 3°Pero Dios malacastacudnilh
naccalinin 31y juerza makas quilh-
tamact antd xlama xastacnd, y
nicaj maktum catasiytinilh amakolh
lacchixcuhuin huanti ahuata
xcataminitanchd nac Galilea y xta-
talatapuliy nac Jerusalén. Pus hué
chi umakolh lacchixcuhuin huanti
man taucxilhnit huantu kantaxtunit
nac xlatdmat Jests xlacan talichu-
huinan xlatdmat Jests.
32’Pus lanchid aquinin cmini-

tdhu camacatziniyan eé lipaxthu
tamacatzinin pi Dios makantaxti-
nitta nac quilakstipancan huantu
xamakdan quilhtamact ticamalacnu-
nicha quilitalakapasnican. 33Porque
lanchd aquinin ucxilhnitdhu lata
lacu Dios malacastacuanilh Jests,
pus anta chti eé huamputtin pi Dios
makantaxtilh xtachuhuin cumu la
tatzoknit nac xlikampatiy salmo:
“Huix quinkahuasa y aquit mintlat
porque lanchi chuné climaxtuyén.”
34Dios aya xlaclhcahuilinittd pi

xdmaj malacastacuaniy ama xata-
lacsacni chixctd nac calinin laqui ni
nalaclay xlihua, cumu la tatzoknit
nac likalhtahuaka: “Huixinin lan
nalipaxuhuayétit acxni nacmakan-
taxtiy huantu ctimalacntnilh rey
David.” 35Pero lacatumlitim nac
salmo mas lacatancs tatzoknit acxni
chiné huamparay: “Huix quiDios,
aquit ccatziy pi huix ni catimasta
quilhtamact xlacata nalaclay xti-
yatlihua milacscujni huanti man
lacsacnita.” 36 Huixinin max lacpu-
huanétit pi Dios hua xlichuhuinama
rey David acxni chun4 hué, pero

ni chund quitaxtuy porque masqui
xlicana x14 pi David caliscujli y
calimacuédnilh amakolh xtacris-
tianos huanti xcatalama ama
makdan quilhtamact chund cumu la
Dios xlimapeksinit nascujniy, pero
acxni kélulh, nilh, macntcalh y alh
catatalakxtumiy xlihuak xlitalaka-
pasni, y nachuné masli xtiyatlihua
cumu la xamakapitzin cristianos.
37Pero amé chatum chixct Jests
huanti Dios xlacsacnit y malacas-
tacudnilh nac calinin x14 ni masli
xtiyatlihua. 38Natalan, chatunu
chatunu huixinin lacatancs caca-
tzitit pi caj hua xpalacata Jests
huanti lacastacuanalh nac calinin
Dios lanchti camalacnuniyan xla-
cata nacamatzankenaniyén xlihuak
mintalakalhincén. 39Porque xli-
huak amakolh huanti talipahuén y
tacanajlay pi xlicana nacamatzan-
kenaniy xtalakalhincan xlicana pi
camatzankenanicdn cumu la taca-
najlay, y na cacatzitit pi amé Jests
matlantinit tlahuanit huantu xlima-
peksin Moisés necxnict lay tlahuay,
porque amé limapeksin nilay cata-

matzankenanin mintalakalhincan
masqui lihuana namakantaxtiyatit
huantu calimapeksiyén. 4°Pus

luu cuentaj catlahuétit para ticu la
huixinin ni luu canajlayétit huantu
clichuhuinamandhu, porque ni
clacasquin para huixinin nalima-
kantaxtiyatit milatamatcidn huantu
titalichuhuinalh profetas acxni
chiné tdhua:

41 Caucxilhtit quintascdjut
huixinin huanti nitu liucxilh-
ninanétit y lacataquinanétit,

mecstucan calaktzankatit
masqui cacs lilacahuanatit
huantu ctlahuama.

Porque aquit cdmaj catlahuay
laclanca licacnit tasctjut nac
milatamatcan,

y hasta nipara tzint xca-
najlaputttit para caj ticu
xcalitakalhchuhuinén.

42 Acxni chuhuinankolh Pablo y
Bernabé tataxtulh nac ama xpusicu-
lancan judios, y makapitzin huanti
ni judios xtalacachinit pero anta
xtatalakachixcuhuiménalh Dios,
xlacan tahuanilh xlacata pi litzima
acxni nalakchamparay sabado lata
jaxcén cacalakampd laqui nacali-
makalhchuhuiniparay xtachuhuin
Dios. 43Acxni chi aya putum xta-
taxtunit y acxni aya xtaamdnalh,
lhuhua cristianos huanti judios
xahua makapitzin huanti ni judios
pero luu xtalipahuén Dios cumu
la judios, xlacan tastaldnilh Pablo
y Bernabé. Cumu aya xtzucunit
tacanajlay xtachuhuincén xlacdn
tzticulh talimakalhchuhuiniy xla-
cata pi akstitum catalipdhualh
Dios porque xl4 luu snun xcalaka-
lhamén y ankalhind camalacnuniy

nacamakaputaxtiy xlistacnicén y
nacamaktakalha.

44Litzim4 acxni lakchampa
sabado Pablo y Bernabé taampa
nac xpusiculancan judios y ahuayu
xliputum cristianos xala ama
cachiquin tatamacxttmilh laqui
natakaxmata xtachuhuin Dios.
45Pero acxni amakolh xanapuxcin
judios taticxilhli pi amakolh cris-
tianos hué xtaminit takaxmatniy
xtachuhuin Pablo xlacan tztaculh
tasitziniy, tzticulh tatalahuaniy y
talikalhkaménalh Pablo. 46Pero
Pablo y Bernabé nicaj cacs takax-
matli huantu xcahuanimécalh, y
xlacén chiné takélhtilh:

—Xlicana pi luu chuné xquincalak-
chanitan xlacata pi huixinin judios
naccaliakchuhuinaniyén xtachu-
huin Dios, pero cumu huixinin
nitldn tlahuayatit y ni matlantiyatit
lata lacu aquinin ccalimakalh-
chuhuiniydn amé xasasti latdmat
huantu ankalhin nakalhiyatit
canecxnicahua quilhtamac, pus
para chuné tlahuayétit pus cha
aquinin hud naccalimakalhchuhui-
niydhu huanti ni judios. 4’ porque
hasta nachuna quincalimapeksi-
nitdn Quintlatican Dios acxni chiné
hué nac likalhtahuaka:

Aquit ccamaxquimdn taxkaket
laqui nacamakskoniyatit xli-
huak cristianos masqui huanti
ni judios.

Pus chd canihua pulataman
calipitit tamé mintaxkaketcan

laqui xlihuak cristianos

namaakaputaxtiy xlistacnican.

48 Amakolh huanti ni judios
xtahuanit acxni xlacan takaxmat-
kolh huantu xlichuhuinama Pablo

Hechos 13, 14

xlacan luu lihuaca tapaxthualh,
tapaxcatcatzinilh Dios huantu

x14 xlaclhcahuilinit caj huantu
xlacatacan. Lhuhua cristianos taca-
néjlalh huanti aya xcalacsacnit Dios
xlacata pi natamakamaklhtinan
am4 xasasti latdmat huantu nata-
kalhfy canecxnicahué quilhtamacut.
49Y chund nipara tzind xlimakas
quilhtamact xlicalanca amé pula-
taman talakapuntimilh xtachuhuin
Dios. ®°Pero amakolh xanapuxcun
judios lihuaca xtasitziniy Pablo

chu Bernabé, huata xlacan tata-
chuhuinalh makapitzin lactalipahu
lacchajan huanti ni judios xtalaca-
chinit pero chi xtalipahuén Dios
chuné cumu la xtalipahudn judios,
xahua makapitzin lacchixcuhuin
huanti xtapuxcuniy cristianos nac
amd cachiquin, taakastacydhualh
laqui maktum pi catatlakalelh nac
xcachiquincén. 5 Acxni Pablo y Ber-
nabé tatdxtulh nac amé cachiquin
xlacan tatatGxtulh xtatununcin

y tzucticalh calactincxcan pokxni
huantu xcalactahuacanit nac
xcachiquincan laqui chuna natali-
masiyuy pi xlacdn niaj xtalakatiy
huantu xlacén xtayatcdn amakolh
cristianos. Acalistdn xlacén tdalh

y tadchalh nac aktum cachiquin
huanican Iconio. >2Pero amakolh
cristianos huanti tatamakxtekli

nac Antioquia xtalipahuanit Jess
xlacan luu chapaxuhuana tata-
mékxtekli, y Espiritu Santo luu
xcamaktayay nac xlatamatcan.

Pablo y Bernabé tatzalay
porque xcamakniputuncan
1 Nac Iconio Pablo y Bernabé
tatdnulh nac xpusiculancén

judios y tztaculh camakalhchu-
huiniy cristianos. Cumu xlacan

luu tancs lata xtamalacaputun-
cuhuiy xtachuhuin Jests lhuhua
cristianos huanti judios xahua
huanti ni judios talipdhualh. 2Pero
makapitzin judios huanti ni xta-
canajlaputin huantu xlacdn
xtalichuhuindn tztculh tahuaniy
amakolh cristianos huanti ni judios
xlacata pi ni catacandjlalh huantu
Pablo xtalichuhuinaménalh. 3Pero
masqui necxnict akatziyanca
xcamakxtekcan porque catuhua
xcahuanicdn, xlacdn juerza makas
tatamdakxtekli nac Iconio y ni
xtapecuan xlacan xtalichuhuinan
xtachuhuin Dios antanicu luu

mari xtzamacén porque xtacatziy
pi Dios xcamaktakalhma. Y Dios
xcamalulokniy huantu xlacdn
xtalichuhuindn porque xcamaxquiy
litlihueke laqui tlan natatlahuay
laclanca licicnit tasctjut. *Nac amé
cachiquin Iconio lakaputiyd xtahui-
lanalh porque makapitzin cristianos
hué xtatatayay judios y makapitzin
xtatatayay apdstoles. ®Maktum
quilhtamact amakolh judios chu
xlihuak cristianos huanti ni judios
luu lacxtum talichuhuinalh xlacata
natatacatziy mapeksinanin anté
xalanin xlacata pi nataputlakalén

y tlan nataliactalanchipay chi-
huix. 8Pero acxni Pablo y Bernabé
tacétzilh huata mejor tt tatldhualh
tatzdlalh y tdalh nac Listra xahua
nac Derbe xmunicipio Licaonia,
xahua nac lactzu cachiquinin huantu
ant4 lacatzunin xtahuildnalh. 7 Anta
xlacan lacaxtum taliakchuhuinalh
xtachuhuin Jests huantu mastay
laktaxtut.

Akpaklhchipacédn Pablo nac Listra

8Maktum quilhtamact nac Listra
Pablo xliakchuhuinama xtachuhuin
Jésts y antd culucs xui chatum
chixct huanti luu chunatuncén
xlacachinit pi nilay xtlahudn. °Ama
chixct luu cuentaj xtlahuanit huantu
xlichuhuinamdcalh y Pablo tcxilhli
pi anté culucs xui y na dcxilhli pi
xkalhiy tacangjlat xlacata namat-
lantiy. 19Pablo palha quilhénilh y
chiné hudnilh:

—iHuix cuaniman, lalihuan
cataya y catldhuanti!

Ama chixct tuncén suécaj tdyalh
cumu lampara nitu xlaniy y tza-
culh tlahuan. 1 Acxni cristianos
taucxilhli huantu xtlahuanit
Pablo xlacan chiné palha tziculh
tahudn nac xatachuhuin huantu
xtalichuhuindn:

—iLanchd tatactanitanchi qui-
dioscan huanti lipahuandhu, pero
huata xmacnicén na luu xtachuna
cumu la quimacnicén!

12Umakdlh cristianos xtalaka-
chixcuhuiy lhuhua tzincun huanti
xtalimacan xdioscan, entonces tali-
méxtulh Bernabé cumu la xdioscén
Jupiter, y Pablo xtalimaxtuy cumu
la xdioscdn Mercurio porque hué
luu xakchuhuindn. 13 Umakélh cris-
tianos huanti chund xtalipahuén
umakolh xtzincuncan, anta nac
xquilhapén cachiquin xya chiqui
antanicu xtalakachixcuhuinén, y
amd xapuxcu xlakachixcuhuinacén
péla calimilh licaxtlahuédn xahua
huacax, porque xliputum cristianos
xtamakniputin amakolh hudcax
laqui natalilakachixcuhuiy Pablo
y Bernabé. ¥ Pero acxni amakolh

apéstoles tacatzilh pi hua xamacalh
calakachixcuhuicdn maktum lata
xtit tatldhualh clhakatcan caj lata
talisitzilh, lalihuan talakstipatanulh
xlilhuhua cristianos y chiné tziculh
tahuaniy:

15__jXlihuak huixinin lihuana
cakaxpattit! ¢{Tdcu xpalacata hui-
xinin quilalipulhcaydhu cumu la
Dios? Aquinin na caj lacchixcuhuin
chund cumu la huixinin, y aquinin
caj cminitdn cahuaniyén xlacata pi
calakmakantit xlihuak mintasma-
nincan huantu tlahuayatit porque
nitu limacudn, y caj xmanhua
calipahuéntit amé chastum Dios
huanti camalacatzuquinit akaptn,
catiyatni xahua pupund y xlihuak
huantu anan ud nac caquilhta-
mact. 16Lata makasé quilhtamact
amd huanti chastum Dios lama
camaxquilh quilhtamacu xlacata
pi xlihuak cristianos huanti ni luu
xtalakapasa catalatdmalh y cata-
lakachixcthuilh lata tdcu xlacén
chuné xtalacpuhuaniy. 1’ Pero huata
x14 ankalhin calimacatzinipttulh
pi x14 Dios huanti luu tlan catziy,
porque hud quincamacaminiyan
sin y luu tlan quincasiculanat-
lahuaniydn huantu chandhu y
makalananandhu laqui nakalhiydhu
huantu nalihuayandhu y lipaxihu
nalatamaydhu.

18Pero masqui Pablo y
Bernabé chuna talimakalh-
chuhuinilh amakolh cristianos
takala tamalactldhuilh xlacata
pi ni cataméaknilh ama toro laqui
nacalilakachixcuhuican.

19Nj limakas quilhtamact tachilh
nac Listra makapitzin judios huanti
xtaminitancha nac Antioquia y

Hechos 14

nac Iconio y tzaculh talimakalh-
chuhuiniy cristianos xlacata pi
catatalakaspittdyalh y niaj catalipa-
hualh huantu xlichuhuindn Pablo

y cataméknilh. Amakolh cristianos
tasitzinilh Pablo y taliactalanchi-
palh chihuix; acxni aya cacs tdmalh
Pablo xlacén talacptihua pi max
aya xtamakninit tasakalelh hasta
nac xquilhapén cachiquin. 29Pero
acalistdn acxni xlacan tzticulh
tatamacxtumiy amakolh cristianos
huanti aya xtalipahuanit Jests,
Pablo lakasiyu tziculh tayay cumu
lampara nitu xlaninit y tanupa nac
cachiquin. Pero lichali tatacaxli
Bernabé y tdalh nac xacachiquin
Derbe.

21 Ant4 nac Derbe taliakchuhui-
nalh xatldn xtamacatzinin Jests
huantu mastay laktaxtut y luu
lhuhua cristianos talipadhualh
Quimpuchinacén. Acalistan cht
acxni anté tatlahuakolh xtascadjut
tatacaxpa pi anta tapuspitpa xti-
jicdn antanicu xtaminitanchd nac
Listra, Iconio y tachampé nac xaca-
chiquin Antioquia. 22Y nac amakolh
cachiquin huanti xtalipahuan Jests
xlacdn xtamauxcaniy y xcamax-
quiy licamama, xcahuaniy xlacata
pi huantu akstitum catalipdhualh
Quimpuchinacan Jests masqui
lhuhua huantu cataaksptlalh y
huantu xcalimapatinicalh, porque
xlihuak huanti aktum catziy nalak-
maxtuy xlistacni nac xlacatin Dios
pus lhuhua huantu 4maj lipatiy ud
nac caquilhtamaci. 22Nac akatunu
umakolh cachiquinin xlacén talac-
sacli makapitzin lakkoltin huanti
tlak xtamakaacchan talacapastacni
laqui hué nacapuxcuniy cristianos

huanti aya xtalipahuanit Jesus, y
acxni putum takalhxtekninkolh
takalhtahuakénilh Dios xlacata

pi hué cacamaktdyalh nac xtascu-
jutcdn huantu xcamacuentajlicanit
umakolh cristianos.

Pablo y Bernabé tataspitparay
nac Antioquia xmunicipio Siria
24 Acalistan tatitaxtulh nac

xapulataman Pisidia y tadchalh nac
xapulataman Panfilia. 2°Nac Perge
talichuhuinampd xtachuhuin Dios y
hasta acalistan tadchalh nac Atalia.
26Pero anta chid nac Atalia tatdjulh
nac aktum barco y chuné tachampa
nac Antioquia, ant4 nac eé cachi-
quin xcalacsacnit Dios xpalacata
pi natataxtuy natadn nac xlihuak
lactzu cachiquinin laqui natali-
chuhuinan xlimapeksin, pero chua
aya xtataspitmanalh porque aya
xtamakantaxtinit xlitascujutcén.
27 Acxni chi tachalh nac Antioquia
tuncén tatatamacxtimilh amakolh
cristianos huanti antd xtalipahuan
Quimpuchinacan Jesis y tali-
tachuhuinankolh lata ldcu Dios
xcamalakpalinit xtalacapastacnicdn
amakolh cristianos huanti ni judios
laqui nachuni xlacédn natalipahuan
Jests, y na tdhua lata x14 xcamak-

tayanit xlihuak antanicu taquichalh.

28 Juerza makas quilhtamact anté
tatamdakxtekli Pablo y Bernabé laqui
nacamaktayay amakolh canajlanin
xalac Antioquia.

Xlihuak apéstoles tatamacxtumiy
nac Jerusalén

1 Maktum quilhtamact

tachilh nac Antioquia
makapitzin judios xalac Judea

huanti na xtalipahuanit Jests pero
xlacén tzaculh talimakalhchuhuiniy
nataldn huanti ni xtacircunci-
darlanit porque xlacén ni judios
xtalacachinit, xlacata pi xajuerza
natacircuncidarlay chunéd cumu

la tilimapeksinanch& Moisés, para
xlicana talakmaxtuputin xlistac-
nicén. 2Pablo y Bernabé tziiculh
tatalahuaniy amakolh lacchixcu-
huin porque ni xtamatlantiy huantu
xlacén xtalichuhuinaménalh.
Entonces lata xlilhuhua cris-

tianos lacxtum talicatzilh y chiné
talahudnilh:

—Mejor cacamacdhu makapi-
tzin lacchixcuhuin laqui xlacan
natadn nac Jerusalén y natakalhas-
quin apoéstoles chu lakkolutzinni
puxcunanin huantu aquinin
quilitlahuatcan.

Pero huata hué calilhcacalh
Pablo, Bernabé y makapitzin lac-
chixcuhuin huanti luu lactalipahu
xtahuanit nac xlakstipancan.

3Acxni xlacan tatdcaxli hué
tachipalh tiji huantu xtitaxtuy nac
Fenicia y Samaria. Lata nicu xlacan
xtatitaxtuy xtalichuhuinén lata
lacu amakolh cristianos huanti ni
judios xtalakmakanit xalakmakén
xtasmanincan y lata xtalipahuanit
Quimpuchinacan Jests. Xlihuak
cristianos huanti xtakaxmata lata
lacu Dios xtlahuama xtasctjut luu
xtalipaxuhuay.

4Acxni Pablo y Bernabé tachalh
nac Jerusalén putum tatamacxta-
milh huanti xtapuxcuniy cristianos,
apostoles chu lakkolutzinni. Xlacan
tzticulh tahuén lata lacu Dios
xtlahuanit nac xlatamatcén lac-
lanca tascdjut. °Pero makapitzin

fariseos huanti na aya xtalipahuanit
Quimpuchinacén antd xtahui-
lanalh xlacan tatdyalh y chiné
tachuhuinalh:

—Aquinin clacpuhuanéhu xla-
cata pi amakolh cristianos huanti
ni judios talacachinit y cha aya
talipahuanit Jesuds, max xafuerza
natacircuncidarlay laqui nata-
makantaxtiy xlimapeksin Moisés
huantu anté quincalimapeksiyan
natlahuaydhu aquinin judios.

6Entonces ap6stoles xahua lak-
kolutzinni huanti xtapuxcin nac
pusiculan macxtum télalh laqui
lihuana natalichuhuinén lacu luu
natacaxtlahuay eé taaklhihuit.
"Makas xtalilacchuhuinan porque ni
xtacatziy lata lacu lakchdn natatla-
huay, pero maktum Pedro téyalh y
chiné cahudnilh:

—Natalén, huixinin catziyatit
lata lacu Dios quilécsacli aquit
lata makasa quilhtamact xlacata
pi naccamakalhchuhuiniy amakolh
cristianos huanti ni judios lata lacu
Dios calakmaxtuputin laqui xlacan
natalipahuén Jestis cumu la aquinin
lipahuandhu. 8Porque Dios huak
lakapasa chatunu chatunu xna-
cujcén cristianos y x14 luu tancs
quincamacatzinin pi acxtum cala-
kalhamaén cristianos masqui ticu ni
judios, porque na caméxquilh xlit-
lihueke Espiritu Santo chund cumu
la quincamaxquin aquinin. °Dios
acxtum calakalhamén cristianos
y ni caj lacsacpaxquindn porque
acxtum calacxacaniy xtalaka-
lhincdn chuna cumu la aquinin tlan
quincatlahuaninitdn quinacujcén.
10pus, étdcu xpalacata huixinin
caj litaaklhuhuiyatit huantu Dios

Hechos 15

tlahuanit? ¢Tdcu xpalacata calimat-
lahuiputunétit amakolh cristianos
huanti aya talipahuanit Jestis ama
tasctjut huantu nipara aquinin y
nipara xalakmakdn quilitalaka-
pasni tlan tlahuanitdhu? 11 Cumu
la aquinin catziydhu, caj xpalacata
pi luu snun quincalakalhamanan
Jestis hud quincalilakmaxtin laqui
tlan naquincamatzankenanican
quintalakalhincan, pus nachuné
chd amakolh cristianos huanti ni
judios lacxtum calakalhamanit
cumu la aquinin.

12 Acxni chuhuinankolh Pedro,
xlihuak huanti xtatamacxtuminit
tlan tatldhualh y cacs taquilhua;
acalistan tzaculh takaxmata huantu
Pablo y Bernabé xtalichuhuina-
maénalh lata lacu Dios xtlahuanit
nac xlatamatcén laclanca licacnit
tasctjut nac xlakstipancdn amakolh
cristianos huanti ni judios. 13 Acxni
chi xlacan tachuhuinankolh, San-
tiago tayalh y chiné cahuénilh:

—Natalan, catlahuatit litlan,

lihuana cakaxpéttit y caakatdkstit
umd actzu tachuhuin huantu camén
cahuaniyan: 1Simén Pedro aya quin-
calitachuhuinanitan lata Dios huacu
luu calakalhamalh cristianos huanti ni
judios talacachinit cumu la aquinin y
calacsacli laqui na xcamanén nata-
huén. 15Xlihuak tu quitaxtunit tancs
likantaxtunit huantu titatzokli xalak-
makdn profetas nac xtachuhuin Dios
anta nicu chiné huan:

16 Masqui ccaakxtekmakanit 4maj
lakchan quilhtamact acxni
aquit nacmimparay,

y lihuana naccaxtlahuay xchic
David huantu aya xlaclakonit
y aya xtamanit,

17laqui chuna xlihuak cristianos

canihua xalanin

tlan lacxtum nataputzay
lacu natalakachixcuhuiy
Xpuchinacén,

y laqui huanti ni judios na huak
xcamanan natahuén.

18 Chund chuhuindn Quimpuchi-
nacan Dios huanti lancha
masiyuy

huantu xlaclhcahuilinit hasta
xamakan quilhtamacd.

19°’Aquit clacpuhuéan pi tamakolh
cristianos huanti ni judios pero
lanchd aya talipahuanit Dios y
talakmakanit huantu nitu limacuén
xtasmanincan, ni quincamininiyan
juerza nacamatlahuiydhu huantu
huan nac xlimapeksin Moisés xlacata
pi nachuné natamakantaxtiy huantu
aquinin judios tlahuaydhu. 2°Huata
mejor caj cacatzoknihu aktum carta
antanicu nacahuaniydhu xlacata pi
ni catdhualh catuhua tahué huantu
lilakachixcuhuicanit tzincun, ni
cataxakatlilh catihua puscat para hui
xpuscatcan, y na ni catalihudyalh
takalhin huantu caj caakxtonkcanit
y ni tastajmakanit xkalhni, y nipara
huantu caj tajicsuanit, xahuachi
na nipara hud kalhni catdhualh.
21porque hasta lata xamakén quilh-
tamact hua eé xlimapeksin Moisés
huantu aquinin judios makantaxti-
yahu, y huantu caliakchuhuinanicén
cristianos tzimaj tzimé sébado nac
xpusiculancén judios.

Xcartajcan apdstoles huantu
tamacanilh cristianos
xalac Antioquia

22Xlihuak apéstoles, lakkolutzinni,
chu xlihuak cristianos huanti xtali-

pahuan Quimpuchinacan Jests tlan
tatldhualh huantu Santiago cahué-
nilh, xlacan talacsacxtulh chatiy
lacchixcuhuin huanti lacxtum nata-
tadn Pablo y Bernabé nac Antioquia
laqui natalén amé carta. Umakélh
lacchixcuhuin huanti calacsidccalh
xcahuanican Judas huanti na xlima-
pacuhuican Barsabés, xahua Silas.
23Y nac amé carta chiné xtatzoknit:
“Aquinin apéstoles, lakkolutzinni,
xahua xlihuak huanti clipahuanahu
Cristo ut nac Jerusalén, luu cana
lipaxthu ccaxakatlilacamachan
nac uma carta xlihuak huixinin
natalédn huanti ni judios y huilétit
nac xacachiquin Antioquia, chu
huixinin huanti huilétit xlicalanca
nac xapulataman Siria y Cilicia.
24 Aquinin ccatzinitdhu pi maka-
pitzin lacchixcuhuin utd xalanin
taquilachd anté y xlacdn akatiyuj
catlahuaninitdn mintacanajlatcén,
porque calimakalhchuhuiniman
pi xafuerza nacircuncidarlayétit
y xlihuak xlimapeksin Moisés
namakantaxtiyatit huantu anta
huan; pero tamakolh huanti chuna
talichuhuinamanalh, aquinin nitu
ccamaxquinitdhu talacasquin y
hasta nitu quincakalhasquimén.
25Hu4 xpalacata aquinin ccalilac-
sacnitdhu chatiy lacchixcuhuin
laqui xlacédn nacalakanachéan y
nacalimakalhchuhuiniyédn huantu
aquinin naccahuaniydhu, hua
lacxtum natataanachd Pablo y
Bernabé. 26Hua umakolh natalén
huanti lané talipatinalh caj xpa-
lacata pi hua talichuhuinamanalh
xtachuhuin Quimpuchinacén
Jesucristo. 27Y amakolh natalan
huanti aquinin ccamalakachaniman

cahuanicén Judas y Silas, huatunin
lihuana nacalimakalhchuhuiniyén
huantu huixinin militlahuatcan.
28porque hué Espiritu Santo quin-
camalacpuhuanin xlacata pi ni
naccamatlahuiyan cata lhuhua
tasctjut huantu aquinin judios
cmakantaxtiydhu. Hud eé huantu
huixinin militlahuatcén: 2°ni
cahuétit tahud huantu lilakachix-
cuhuicanit tzincun, na nipara hua
cahuatit xalihua lactzu takalhin
huantu caakxtonkcanit y ni tas-
tajmakanit xkalhni, na nipara hua
cahuétit huantu tajicsuanit, chu
kalhni ni nahuayéatit. Nachuna-
litdm ni caxakatlitit catihua puscat
para hui o niti mimpuscat. Para
huixinin chund namakantaxtiyatit
huantu ccahuanimén luu akstitum
lapatit nahuan. Catuxcanitit
calaktzaksétit.”

30pablo, Bernabé, Judas, Silas
y xamakapitzin natalan lalihuan
tatacaxli nac Jerusalén y ni limakas
quilhtamact tachalh nac Antioquia.
Xlihuak natalan ant4 xalanin tata-
macxttmilh; acxni chd aya putum
xtahuildnalh xlacdn tamacamadstalh
amad carta huantu xcamalenicén.
31 Acxni chi calikalhtahuakanicalh
huantu xtatzoknit nac ama carta
amakolh cristianos huanti ni judios
lan talipaxthualh huantu anté xuan
porque lihuaca xcamauxcanimécalh
nac xtacanajlatcan. 32Pero cumu
Judas y Silas na xtamakaacchin
talacapastacni xlacan tzticulh tama-
kalhchuhuiniy amakolh natalédn y
tamaakatdksnilh ldcu luu lacasquin
Dios akstitum natalatamay. 33 Acxni
cht aya juerza makaséa xtalaménalh
nac Antioquia Judas y Silas tatas-

pitpa nac Jerusalén, pus amakolh
nataldn luu aktum tapaxuhudn
tamékxtekli pi natadn y tahuénilh
Dios cacalén. 34Pero huata Silas
niaj taspitpttulh y anté tamak-
xtekli nac Antioquia y sacstu Judas
taspitli. 3°Pablo y Bernabé na anté
tatamdakxtekli y xtamakalhchu-
huiniy cristianos xtatalamaktayay
amakolh huanti xtapuxctn
xtalichuhuinan xtachuhuin Quim-
puchinacan Jests.

Pablo xlimaktiy an lichuhuinan
xtachuhuin Dios

36 Chunéd makas xtascujmédnalh
antd, y maktum quilhtamact Pablo
chiné hudnilh Bernabé:

—Cht xtacaxpardhu y xahu cala-
kapaxialhnamparaydhu amakolh
cristianos nac lactzu xcachiquincan
antanicu caliakchuhuinaninitdhu
xtachuhuin Dios laqui naquiucxi-
lhdhu lacu tahuildnalh.

37 _Lihuaca tlan para naandhu,
pero xtadhu Juan Marcos

—kalhtinalh Bernabé.

38Pero Pablo ni matlantilh xla-
cata pi nacatadn Marcos y chiné
huénilh:

—Aquit ni clacasquin naquin-
castalaniyan. ¢Ttcu xlacata
quincaliakxtekmichdn nac Panfilia?

39Makas lata xtalalimaaklhuhui-
manalh y nilay acxtum xtacatziy.

—Para huix ni lacasquina naquin-
castalaniyan mejor huata lacatunu
aquit nactadn —kalhtilh Bernabé.

Entonces Bernabé tatdjulh nac
barco Marcos y akxtékmilh Pablo y
taalh pekén nac Chipre, 4%y Pablo
hua tatalakxtumilh Silas. Acxni xli-
huak cristianos takalhtahuakanilh

Dios xlacata pi hua cacamaktakalhli
y cacamaktdyalh xlacén taalh.
41pulh antd tatitaxtulh nac xapu-
lataman Siria y Cilicia, y lata nicu
xtachan xtahuilanalh huantu xtali-
pahuén Jesis xtamakalhchuhuiniy
laqui natamaakpuhuantiyaniy.

Timoteo castalaniy Pablo y Silas

1 Pablo y Silas tdchalh nac
aktum cachiquin xuanicén
Derbe y acalistan tadchalh nac Listra.
Anté tamandklhulh chatum kahuasa
xuanicdn Timoteo. Eé kahuasa y
na chund xtz{ huanti judia xuanit
xtalipahudn Jesus, pero xtlat griego
xuanit. 2Xlihuak natalan xalac
Listra chu xalac Iconio xtapaxquiy
Timoteo. 3Pus hua xpalacata lihué-
nilh Pablo pi cacastalénilh latach4
nicu xl4 xtiamajct. Pero pulh
circuncidartlahuécalh laqui ni nata-
lisitziy judios huanti xtahuildnalh
nac amakolh cachiquinin antanicu
natadn talichuhuinén Jesis porque
xlihuak xcatzicén pi ni judio xuanit
xtlat. 4 Acxni chuné tatlahuakolh
xlacén tatacaxli y lata xanicu xlacén
xtatitaxtuy xtalimakalhchuhuiniy
cristianos huantu xtalacaxtlahuanit
tapéksit amakolh apéstoles chu
lakkolutzinni huanti xtapuxctin nac
Jerusalén huantu nacalimacuaniy
huanti ni judios. ® Amakolh natalan
huanti ni judios luu xlicana cali-
mauxcanicalh, y chali chali mas
xtalihuaquima huanti xtalipahuin
Quimpuchinacén Jesus.

Pablo limalacahuanicidn chatum
chixcii xalac Macedonia
6Espiritu Santo camalacpuhué-
nilh Pablo, Silas y Timoteo xlacata pi

ni cataliakchuhuinalh xtachuhuin
Jestis nac xapulataman Asia, huata
caj tatilacatzalahuililh, tatitaxtulh
nac xamunicipio Frigia y Galacia.
7Acalistan tachalh antanicu tzucuy
mapeksindn aktum pulataman
huantu xuanicdn Misia y anta
xtachamputtn nac Bitinia, pero
huata Espiritu Santo ni camaxquilh
quilhtamacid antd natadn. 8Huata
nac Misia na caj titum tatitdxtulh
y tachalh nac Troas. °Huatiyd amé
tzisni nac Troas Pablo malacahua-
nicalh xla Gcexilhli chatum chixca
xalac Macedonia anté xlakaldya

y chiné xlimaakatzankema: “Cat-
lahua litldn, caquilalakmihu uti nac
Macedonia y caquilamaktayahu.”
10Acxni chuné limalacahuanikolh
Pablo, lalihuan ctzucthu tacaxahu
laqui nacandhu liakchuhuinandhu
xtachuhuin Jests huantu mastay
laktaxtut nac Macedonia porque
xaccatziydhu pi hué Dios anté
xquincamacamputtn.

Pablo y Silas talichuhuinan
Jests nac Filipos

' Nac Troas ctajuhu nac aktum
barco y titum cdhu nac isla de
Samotracia y hasta lichali cchdhu
nac xacachiquin Neapolis. 12Aca-
listdn chti cchdhu nac Filipos, anté
ud lhuhua xtahuildnalh cristianos
romanos, xahuachi hua uma cachi-
quin huantu tlak lanca lata xlihuak
huantu xcamapeksiy Macedonia;
juerza aklhuhua quilhtamacu anta
xaclamanéhu. 13Maktum quilhta-
mact sdbado acxni xlihuak judios
xtajaxa cdhu nac xquilhttn kalh-
tuchoko huantu lacatza xtitaxtuy
nac cachiquin, porque quinca-

litakalhchuhuinancéan pi anta
xtatamacxtumiy cristianos laqui
natakalhtahuakaniy Dios. Anta
xtatamacxtuminit makapitzin lac-
chajan, aquinin culucs ctahuildhu
y ctzucthu calimakalhchuhui-
niyahu xtachuhuin Jests. *Nac
xlakstipancdn amakolh lacchajan
xui chatum puscat xalac Tiatira
xuanican Lidia x4 xcastay xalacuan
lhakat, uma puscat luu xlipahuan
Dios y acxni xkaxmatnima xta-
chuhuin Pablo Quimpuchinacan
lakpalinilh xnact laqui naca-
najlay huak huantu xlichuhuinama.
15 Acxnitiyd amé quilhtamact Lidia
taakminulh xahua xlihuak xlita-
lakapasni. Acalistan Lidia chiné
quincahuanin:

—Para xlicana huixinin talulokétit
pi aquit clipahuan Quimpuchi-
nacan Jesus y limacxtum aquinin
linataldn pus lalihuan catétit nac
quinchic laqui anté nahuayanétit y
natamakxtekdtit canacaj nicu aklit
quilhtamacd.

Masqui aquinin ni xacamputu-
néhu, juerza quincalén nac xchic.

Pablo y Silas catamacnucéan
nac pulachin

16 Anté nac eé cachiquin xuf
chatum tzumat huanti xakchi-
paninit xtalacapastacni chatum
xespiritu akskahuini huanti xca-
malakchaniy xcamaxtuniy
csuertejcén cristianos, y cumu x14
xatastan tasacua xuanit xpuchi-
nanin taparaxl4 xtamatajinén y
lan4 xcamatlajinit tumin. Maktum
quilhtamact acxni xacamandhu
kalhtahuakaniydhu Dios nac
xquilhtan kalhtuchoko cmanok-

Hechos 16

lhtthu ama tzumat. 17X14 tziculh
quincastalaniydn y chiné xqui-
lhama laqui huak natakaxmata.

—iUmakolh lacchixcuhuin hua
talacscujniménalh Dios huanti
xtastum kalhiy lanca xlacatztcut, y
minit caliakchuhuinaniyan xasasti
latdmat laqui tlan nalakmaxtuyétit
milistacnican!

18 Ankalhin chund xuan acxni
anté xactitaxtuydhu y maktum
quilhtamact juerza makasitzilha
Pablo, lalihuan laktéspitli y chiné
huanilh ama espiritu huantu
xmakatlajanit:

—iNac xtacuhuini Quimpuchi-
nacan Jesucristo climapeksiyan pi
camakxtekti tamé tzumat!

Acxnituncan ama xespiritu akska-
huini makxtekli.

19Pero huata xpuchinanin amé
tzumat acxni tacatzilh huantu xtla-
huanicanit lipecua lata tasitzilh
porque niajlay catitalitljalh tumin,
hué xpalacata talichipalh Pablo y
Silas y caléncalh nac pumapeksin.
20 Acxni talichalh nac xlacatincén
mapeksinanin chiné tzticulh
talimalacapuy:

—iUmakolh lacchixcuhuin
judios xlacén caj taminit tama-
lakaspityahuay cristianos
huanti ud tahuildnalh nac
quimpulatamancan! 21 Xlacén tama-
siyunimdnalh cristianos aktum
xasasti talacapastacni lata lacu
luu xlilatamatcan, pero aquinin
ni cmatlantiydhu huantu xlacan
tahuan porque aquinin romanos.

221 huhua cristianos anta xalanin
nac ama cachiquin na tatalacatza-
huilh nac pumapeksin y lacxtum
takalhmaktdyalh amakolh huanti

xtatalacapumanalh. Amakolh
mapeksinanin talimapeksinalh
xlacata pi cacamalakxtticalh clha-
katcén y cacalisndkcalh lasasa.
23 Acalistan chd acxni Pablo y Silas
calisnokkécalh lasasa, mapeksicalh
chatum tropa huanti xmakta-
kalhnan nac pulachin xlacata pi
anté cacatamécnulh y luu cuentaj
cacatladhualh xlacata ni naca-
makatzalay porque huata hua
namapatinican. 24 Acxni chuné
limapeksicalh amé tropa huanti
xmaktakalhnan nac pulachin
lihuaca catamacnuché hasta nac
xtankén, porque xpecuan para
nacamakatzalay, y na camatantuna-
calh xtantuncan lactulanca paklhat
huantu xuanican cepo porque luu
chuné xcalilakxquitinunicén xtan-
tuncén tachin.

25Pero acxni luu xitatlanit tzisni
Pablo y Silas xtakalhtahuakanima-
nalh Dios y xtaquilhtliniménalh,
y xamakapitzin tachin caj cacs
xtakaxmatménalh. 26 Chuna
amd xtaquilhtlimanalh acxni caj
xamaktum tachiquilh tiyat y xamé-
lacchi amé pulachin sacstucan
tatalaquilh, nachunéa cadenas
huantu xcalimacachicanit sacstucén
lhken tatamokosli lata tataxcutli
xlihuak tachin. 2 Am4 tropa huanti
xmaktakalhnan nac pulachin acxni
x14 lak&hua y tcxilhli pi huak
xamalacchi pulachin xtatalaquinit,
xtat tldhualh xmachita y sacstu
xdmaj tacuxmulhtucuy porque x14
xlacpuhuan pi amakolh tachinin
huak xtatzalanit y hud xamdacalh
maxokonican. 28Pero Pablo ticxilhli
huantu xtlahuama, lalihudn quilha-
nilh y chiné huénilh:

—IiNi camaknicanti mecstu,
porque nitu ctzalamandhu, ua
putum cyanahu!

29 Ama tropa mapeksinalh pi cali-
minicalh aktum limaksko, acxni
maxquicalh tuncén tdnulh nac pula-
chin pero lata xpecuama lipecua
clhpipima, y acxni caldkchalh Pablo
y Silas tuncén calakatatzokés-
talh. 30 Acalistan catamdacxtulh nac
quilhtin y anté chiné cakalhésquilh:

—{¢T1cu aquit quilitlahuat laqui
tlan naclakmaxtuy quilistacni?

81__Calipahuanti Quimpuchi-
nacan Jestcristo laqui chuna
nacalakmaxtucandtit huix chu
xlihuak militalakapasni —takalhti-
nalh Pablo y Silas.

32Masqui luu itat tzisa xuanit
ama chixct cdlelh nac xchic y
anté Pablo y Silas tzticulh talima-
kalhchuhuiniy xtachuhuin Dios
xlihuak huanti ant4 xtahuilanalh
nac ama chiqui. 33Y cumu xliputum
talipdhualh Jests, huatiyd amé
catzisni amé chixct chu xlihuak
huanti xlitalakapasni tataakmunulh,
pero pulh cachekenicalh antanicu
xcalimatakahuicanit lasasa acxni
casnokcalh. 34Acalistdn am4 tropa
célelh nac xchic y caméhuilh y x14
xahua putum xlitalakapasni luu
lipecua lata xtapaxuhuaménalh
porque na aya xtalipahuanit Jests.

35Litzisa amakolh mapeksi-
nanin talimapeksinalh xlacata pi
catdalh makapitzin policias laqui
natahuaniy amé tropa huanti xmak-
takalhnan nac pulachin xlacata
pi cacatamacxtulhd nac pulachin y
cacamdakxtekli huanti xcachicanit.
36Entonces amé chixci tuncdn
ldkalh Pablo y chiné huénilh:

—Quimacaminilh limapeksin
amakolh jueces xlacata pi cac-
camakxtekni, pus cht aya tlan
lipaxthu napinatit.

37Pero huata Pablo chiné cahué-
nilh amakolh policia:

—Aquinin tancs ccahuaniyan
pi nicaj chunatd catililalh huantu
quincatlahuanican, porque na anta
ctapeksiydhu nac Roma; porque
pulh lan quincasnokcéan nac xla-
catincén xlilhuhua cristianos y ni
pulh quincaputzananicéan para ticu
ctlahuanitdhu, acalistdn chad quin-
catamacnucén nac pulachin, y cha
talacasquin pi tzek cactaxtiihu laqui
niti nacatziy. iHuata mejor aquinin
clacasquindhu pi man catdmilh
quincatamacxtuyan!

38 Acxni policias tahudnilh
amakolh mapeksinanin pi Pablo y
Silas na romanos xtahuanit xlacan
lan tapécualh. 39Y juerza taldkalh,
tasquinilh litlan xlacata pi cacama-
tzankenanicalh para taaktzankalh,
y tahudnilh xlacata pi catatdx-
tulh nac pulachin y catdalh nac
alacatinuj cachiquin. 4°Acxni chi
xlacén tatdxtulh nac pulachin
titum taalh nac xchic Lidia, y xli-
huak huanti aya xtalipahudn Jests
tatamacxttimilh xlacan tztculh
tamakalhchuhuiniy xlacata pi ni
catataxlajuénilh nac xtacanajlatcan
y atzint tlak catatuxcénilh. Acxni
chuné camakalhchuhuinikolh tatéa-
caxli nac Filipos y tdalh.

Jasén tamacnucan nac pulachin
caj xpalacata Pablo
1 Acxni chd tataxtuchd nac
Filipos Pablo y Silas tati-
taxtulh nac Anfipolis y Apolonia y

Hechos 16, 17

tachalh nac Tesal6nica; cumu anta
lhuhua xtahuildnalh judios xya
aktum xpusiculancén antanicu xta-
kalhtahuakaniy Dios. 2Cumu Pablo
chuna xlismaninit acxni lakchan
sdbado naan cxpusiculancén judios
laqui antd nacamakalhchuhuiniy
cristianos xtachuhuin Dios chuna
tzticulh tldhuay nac amd cachiquin,
aktutu xamana chund latdmalh. X14
xcamalactituminiy huantu tatzok-
tahuilanit nac likalhtahuaka, 3y
xcahuaniy pi luu juerza xlipatit
xuanit Cristo huanti xtakalhkalhi-
ménalh namin camaakaputaxtiy, y
acxni namaknicén acalistdn nala-
castacuandn nac calinin. Y chiné
cahuanilh;

—Ama Cristo huanti Dios timalac-
nulh makan quilhtamac xlicana pi
hué Jests.

4Lhuhua cristianos huanti takax-
matnilh xtachuhuin talipdhualh
Quimpuchinacan Jests chuna huanti
judios cumu la griegos huanti xta-
minit talakachixcuhuiy Dios, xahua
makapitzin xpuscatcan huanti luu
lactalipahu lacchixcuhuin. Pero
huata xanapuxcun judios huanti ni
xtalipahuan Jests xlacan tasitzilh
y takalhx6kolh makapitzin huanti
ni xtalakatiy tascuja laqui chuna
putum natalay y akatiyuj natatla-
huay cristianos huanti xtahuildnalh
nac ama cachiquin. Y putum taqui-
lalh nac xchic Jasén, taquipttzalh
Pablo y Silas laqui natasakaxtuy y
chund natamacamastay nac xla-
catincdn mapeksinanin. Putum
tatdnulh nac chiqui, pero cumu
ni tamdclalh anté Pablo huata
Jason tasakéxtulh chu makapitzin
cristianos huanti na xtalipahuan

Jests, talelh nac xlacatincan
mapeksinanin y palha anté tzdaculh
tatalacapuy, chiné xtahuén:

—Amakolh lacchixcuhuin huanti
cahuanicén Pablo y Silas luu
tamaakapeksimdnalh cristianos
xlicalanca caquilhtamacd y tali-
makalhchuhuiniy aktum xasasti
talacapastacni, pero cha aya
tachinit ud nac quincachiquincén.
"Pero hud umé Jasén camaxquinit
quilhtamact natachin nac xchic y
tunujculitim xlihuak huanti capek-
tanuy niaj tamatlantiy lata lacu
hui xlimapeksin lanca quimapek-
sinacdn romano, porque xlacan
tahudn pi mat huilapa chatum
tinuj rey huanti camapeksiy hua-
nican Jesus.

8 Acxni chund takaxmatli eé
tachuhuin huantu xlacén xtaqui-
lhuamdnalh xlihuak cristianos
akmulyj tatdhui y nachund
mapeksinanin porque xlacén ni xta-
matlantiy para natahuilay atunuyj
rey. 9Pero acxni chund camakalha-
palikécalh Jasén y xamakapitzin
taxdékolh acatzunin xmulhtajcén y
camakxtékcalh.

Pablo y Silas tadn nac Berea

10Huatiy4a amé tzisni amakolh
cristianos huanti xtalipahuin
Jestis nac Tesalénica tahudnilh
Pablo y Silas xlacata pi catas-
cacdalh nac xacachiquin Berea.
Acxni chi tadchalh nac Berea anta
tuncén titum tdalh nac xpusicu-
lancén judios. Y1 Umakdlh judios
huanti ant4 xtahuildnalh nac Berea
xlacan tlak tlan xtacatziy ni xta-
chuna amakolh huanti xtahuilanalh
nac Tesalénica, porque xlacén luu

lipaxthu xtalakatiy xtakaxmatniy
huantu xcalimakalhchuhuinima
Pablo y acxni xtakaxmatnikoy
tuncén xtzucuy talikalhtahuakay
huantu tatzoktahuilanit xtachu-
huin Dios nac likalhtahuaka para
xlicana chuné huan huantu xcali-
makalhchuhuinicén. 12Y ni limakas
quilhtamact lhuhua cristianos tali-
péhualh Jests; y hasta makapitzin
lactalipahua lacchajan chu lacchix-
cuhuin xala amé cachiquin huanti
ni judios na talipdhualh Jests.
13 Acxni amakolh judios xalac Tesa-
l6nica tacéatzilh pi Pablo anta nac
Berea xliakchuhuinama xtachuhuin
Dios, lalihuan antd tdalh y tzdculh
tamalakaspityahuay cristianos
porque caj xtasitziniy. 1*Pero huata
huanti xtalipahuén Jests nac Berea
tahuénilh Pablo xlacata pi tuncdn
catdcaxli y caalh pekdn nac pupun,
pero huata Silas y Timoteo ni tatza-
lalh y antd xlacén tatamdakxtekli
nac Berea. °Pero huata amakolh
cristianos huanti tdalh talakaxteka
Pablo tatachalh nac aktum cachi-
quin huantu huanican Atenas. Acxni
xlacdn aya xtaaménalh tataspita
nac Berea Pablo chiné cahuénilh:
—Catlahuaétit litldn cacahuanitit
Silas y Timoteo xlacata pi tuncén
caquintalakmilh ud nac Atenas.

Pablo liakchuhuinan
xtachuhuin Dios nac Atenas

16 Acxni Pablo xcakalhima nac
Atenas Silas y Timoteo, x14 luu
lipecua calakliptihua cristianos
anté xalanin porque lacaxtum
xcaucxilha nac xlicalanca cachi-
quin lata lacu xcalakachixcuhuican
tzincun. "Pero cumu na xyéa

anté aktum xpusiculancan judios
anté xl4 xan camakalhchuhuiniy
cristianos, y nachund xcama-
kalhchuhuiniy amakolh griegos
huanti na antd xtadn talakachix-
cuhuiy Dios, y na luu chali chali
xcatakalhchuhuindn amakolh
cristianos huanti caj chunaté xtala-
tahuilay y xcamanoklhuy nac plaza.
18Maktum quilhtamact Pablo
xcalimakalhchuhuinima lata lacu
Jests lacastacuanalh nac calinin,
pero makapitzin lakskalala lacchix-
cuhuin huanti xtalikalhtahuakay
xtalacapastacni huanti xcahuanican
epictireos xahud makapitzin huanti
xcahuanican estoicos, acxni xlacan
takaxmatnilh huantu xlichuhui-
nama caj tzticulh talikalhkamanén
y chiné xtahudn:

—iJa! Tam4 chixcd max caj
lakahuitiy porque luu lipecua lata
chuhuinén.

Pero makapitzin chiné xtahuén:

—Tama chixct caj minit lichu-
huindn atunuj dios huanti aquinin ni
lakapasahu.

Hud chuné xlacin xtalihuan
porque Pablo xliakchuhuindma
Jests lacu tlan nacamaakaputaxtiy
cristianos caj xpalacata cumu lacas-
tacudnalh nac calinin. 1°Entonces
tahuanilh Pablo xlacata pi caca-
tdalh lacatum antanicu huanicdn
Arebpago porque antd xtalismaninit
xtatamacxtumiy huanti xtalilacchu-
huindn huantu natatlahuay. Acxni
anté tatdchalh chiné takalhasquilh:

—Aquinin ni luu lihuana
cakataksui huantu huix xquilali-
takalhchuhuinamanahu, ¢nitlan
cahud para anté ut luu lakasiyu
xquilamalacaputuncuhuinihu tamé

Hechos 17

xasasti talacapastacni huantu huix
catziya? 29Porque lhuhua huantu
aquinin ni clakapasahua huix xqui-
lalitakalhchuhuinamanéhu, pero
aquinin na luu ccatziputundhu lacu
tama luu quitaxtuy.

21Hué chuné talihuanilh porque
xlihuak cristianos huanti anta
xalanin xahua huanti xtaminit
tapaxialhndn nac ama cachiquin
huanicdn Atenas caj luu xman hué
xtalakatiy xtalichuhuinan para ticu
tlak makaacchan talacapastacni
huantu xlacén ni xtacatziy.

22Entonces nac amé Aredpago
Pablo tdyalh nac xlacatincdn
amakolh lakskalala lacchixcuhuin
chiné chuhuinalh:

—iCristianos xalac Atenas! Luu
lihuana xkaxpéttit huantu nacca-
huaniyan. Aquit ccatziy pi huixinin
cacanajlaniyétit y calakachixcu-
huiyéatit amakolh tzincun huantu
huixinin calipulhcayétit cumu
la midioscan. 23Luu aklhuhua
catlahuaninitétit antanicu cala-
kachixcuhuiyétit, acxni aquit
xaccaucxilhtlahuédn cchalh lacatum
antanicu tlahuanitétit aktum xpu-
siculan pero anta nitu tanuma
tzincun, huata caj chiné tatzoknit
nac pusantu: “Ud clakachixcu-
huiydhu amé Dios huanti para
ldmaj cahué ni clakapasdhu.” Pus
huantamd Dios huanti huixinin
lakachixcuhuiyétit masqui ni laka-
pasatit, pus hua cha xtachuhuin
aquit clichuhuinama y cminitan
calimakalhchuhuiniydn.

24’Xlicana pi hud uma Dios huanti
lanca xlacatziicut porque hua
catlahuanit caquilhtamac chu xli-
huak lata ticu andn, hué xpuchiné

akaptn chu catiyatni, xahuachi x14a
ni antd luu hui nac aktum pusi-
culan huantu caj tamacanitlahuanit
lacchixcuhuin. 2°Na nipara x14
maclacasquima para ticuya cris-
tianos catalilakapttzalh huantu x1a
nitu kalhiy para huantu nahuay o
huantu nalikotntn, porque xlicana
pi huéd quincamaxquiyan latacha
tlicu aquinin maclacasquimanéhu,
quincamaxquiyan quilatamatcén y
lhuhua huantu quincamaxquiyan
chali chali.

26°Hué eé Dios huanti mala-
catztiquilh xapulh chixcd huanti
xuanicdn Adén, y chuné xl14 tza-
culh Thuhudn y tatalakapunttimilh
nac xlicalanca caquilhtamac;
pero huak hué xlaclhcahuilinit
xattGcuya pulataman natalatamay
lata pulacatunu xlihuak cristianos,
27y chun4 tlan nataputzay Dios
y masqui la lakatzin talaménalh
juerza que natacatziy ticu luu xpu-
chinacén, porque xlicana pi Dios
ni makat quincalhkamakanitén
huata luu lacatzi quincatalaméan
chatunu chatunu aquinin. 28Xli-
cana chuna namalulokahu porque
hué Dios quincamasakaliyan, y
quincamaxquiyan quilatamatcén
y ni quincamakxtekan xlacata
nalaktzankaydhu. Ud nac milaksti-
pancan xcatalaman chatum poeta
huanti sacstu catzilh huantu xtapu-
huén Dios y chiné hua: “iAquinin
na huak xlitalakapasni Dios!” 2° Luu
xlicana huantu hua ama poeta
porque aquinin xcamandn Dios,
pus para chuné chd quitaxtuy,
{ticu xpalacata aquinin calilaka-
chixcuhuiydhu tzincun huantu caj
calimacanitlahuacanit oro, plata

o chihuix, y chund limacanédhu pi
hué Dios? 3°Lata xamakén quilh-
tamacu Dios catapatilh xlihuak
xtalakalhincan cristianos huantu
tatitldhualh porque caj ni xtaca-
tziy huantu xtatlahuaménalh, pero
lancht camacatzinima xlacata pi
xlihuak cristianos canihuaj xalanin
lata nac xlicalanca caquilhtamact
catalakpdlilh xalixcajnit xtalaca-
pastacnican y catalakapasli ticu

luu xDioscan. 31 Porque juerza 4maj
lakchén quilhtamactd acxni Dios
lilhcanit lata lacu xlihuak cristianos
xala caquilhtamacd nacatatlahuay
taxokon nac xlacatin chatum chixct
huanti x14 man lacsacnit, y xlacata
xlihuak cristianos natacatziy pi xli-
cana hud limalacastacuénilh nac
calinin.

32 Acxni Pablo hué pi Dios mala-
castacudnilh nac calinin chatum
chixcti, makapitzin caj tztculh tali-
kalhkamandan, y makapitzin chiné
tahuénilh:

—Aver ticuya quilhtamact
naquilalimakalhchuhuiniparaydhu
mintachuhuin.

33Entonces Pablo niaj tu cahua-
nilh huata caj caakxtekydhualh y
alhd. 34Pero hui ti tacanajlanilh
huantu xlichuhuinama y tastalédnilh
laqui lihuana nacamakalhchuhuiniy
y hasta na candjlalh chatum mapek-
sind huanti xuanicén Dionisio y
xmaktapeksiy nac Are6pago, na
candjlalh chatum puscat xuanican
Déamaris y lhuhua makapitzin.

Pablo akchuhuinan nac Corinto
1 Acalistan cht Pablo tacaxli
nac Atenas y alh nac aktum
cachiquin huanican Corinto. 2Anté

tatdnoklhli chatum chixcd huanti
xlacachinit nac xapulataman huantu
huanican Ponto, eé chixct xuanican
Aquila y xpuscat xuanicén Priscila.
Ni naj makas xtaminitanché nac
Italia porque antd xtahuilananchd,
hué talimilh cumu amé lanca
mapeksind xuanicén Claudio lima-
peksinalh xlacata pi xlihuak huanti
judios catatadxtulh nac Roma y niaj
anté catatdhui. Pus maktum quilh-
tamact Pablo alh calakapaxialhnén
nac xchiccén, 3pero cumu Pablo
na hud xliscuja huantu na xliscuja
Aquila xcatlahuay lactzu chiqui xla
xuhua nac xakstin huantu tlan xca-
pucasnancan lata nicu, pus cumu
aktumad tasctjut xtakalhiy x14 anta
catatamékxtekli nac Corinto laqui
lacxtum natascuja. 4Y tzimaj tzima
sabado Pablo xan akchuhuinan nac
xpusiculancéan judios, pero x14 luu
xlitaakatzankey xlacata pi lihuana
cacamaakatdksnilh huanti xcama-
kalhchuhuinima y catalipdhualh
Jestis amakolh huanti judios xahua
huanti ni judios.

5Ni limakas quilhtamacu Silas y
Timoteo taticaxli nac Macedonia
y taldkchalh Pablo nac Corinto.
Entonces x14 niaj liscujli huantu
xtatlahuamdénalh lactzu chiqui
huata caj luu xman hué litamdak-
xtekli naliakchuhuindn xtachuhuin
Dios y namaluloka xlacata pi hué
Jestis ama huanti quimaakaputax-
tinacdn xquincamalacnunicanit.
6Pero acxni amakolh judios niaj
takaxmatnipttulh, caj calahué
tzticulh talikalhkamanén y xtata-
lahuaniy, Pablo mactéctalh xalac
xkalhni clhdkat y nac xlacatincan
tzticulh tincxa y chiné cahuénilh:

Hechos 18

—Aquit aya cmakantaxtinit quin-
tascdjut nac milakstipancén, hua
xpalacata ccalihuaniyan pi niaj
quincuentajcdn huata mecstucén
lipinatit cuenta para nalak-
tzankayétit, cumu huixinin ni
kaxpatputundtit hasta la calaccha
aquit ccalakdma amakolh cristianos
huanti ni judios laqui naccalima-
kalhchuhuiniy xtachuhuin Jests.

7Acxni taxtulh nac pusiculan
titum alh nac xchic Ticio Justo,
eé chixct ni judio pero na xlipa-
huén Dios y anté xyé xchic lacatza
nac xpusiculancén judios. 8Pero ni
xlihuak judios talakmaékalh xta-
chuhuin porque chatum chixct
huanti na xmakpuxctin nac xpu-
siculancan xuanican Crispo chu
xlihuak xlitalakapasni talipahualh
Quimpuchinacéin Jesis, y nachuné
lhuhua makapitzin cristianos anta
xalac Corinto acxni takdxmatli
xtachuhuin Jests talipdhualh y
tataakmunulh. °Maktum tzisni
Quimpuchinacan Jestis mamanix-
nilh Pablo y chiné huénilh:

—Huix ni capécuanti y chunact
cakalhi licamama xlacata nalichu-
huinana quintachuhuin. 19Porque
aquit cmaktakalhmdn y nipara
chatum chixct catimatléntilh para
ticu natlahuaniputunan; catuxcani,
calichuhuinanti quintachuhuin
porque luu lhuhua cristianos
huanti tahuildnalh nac eé cachi-
quin huanti aquit ccalacsacnit laqui
naquintalipahuén.

L1pablo huak kalhakaxmatli
huantu huénilh Jests y anta nac
Corinto latdmalh aktum cata aitat
y chuné tancs xlichuhuinédn xtachu-
huin Dios.

12Nac xapulataman Acaya tztculh
mapeksindn chatum gobernador
xuanican Galién, y cumu lhuhua
judios huanti ni xtaucxilhputin
Pablo putum tachipalh y talelh
nac xpumapeksin Gobernador laqui
natamalacapuy nac xlacatin, 13y
chiné tahudnilh:

—Eé chixci calimakalhchu-
huinima cristianos tinuj xasasti
talacapastacni lata lacu luu tlan
natacacninaniy Dios, pero caj talac-
tayamimdanalh amé limapeksin
huantu quincamaxquicanitén.

14 Aya xamaj chuhuinan Pablo
pero Galién chiné cahuénilh
amakolh judios:

—Para eé chixct huij cahud huantu
nitlan tlahuanit para xtimakni-
nalh, o para xtikalhdnalh, aquit
xackdxmatli huantu huixinin judios
xquilahuanihu y aquit man xac-
makalhapalilh. °Pero cumu caj
xpalacata xtachuhuin y tastacyahu
huantu x14 lichuhuinan huixinin
ni matlantiyétit porque ni kaxpat-
putunatit huantu militlahuatcan
pus tama aquit ni quincuenta huata
man calacaxtlahuapitit.

16 Acxni chund cahuanikolh cata-
macxtulh nac xpumapeksin. 17 Pero
amakolh lhuhua griegos huanti na
antd xtaminit huakaj tachipalh
chatum chixct huanti xmakpuxctin
nac xpusiculancén judios xuanican
Séstenes, y anta tuncdn nac puma-
peksin tzaculh tahuiliniy. Pero
huata Galién ni hué cuentaj tldhualh
huantu xlacén xtatlahuaménalh.

Pablo amparay nac Antioquia

18 Juerza aklhuhua quilhtamact
latamalhct Pablo nac ama cachi-

quin, pero acalistdn cahuanilh
amakolh cristianos huanti xtalipa-
huanit Jests xalac Corinto xlacata
pi aya nadn, entonces catatdjulh
Aquila y Priscila nac aktum barco
y tdalh pekan nac Siria. Acxni
tachalh nac aktum cachiquin hua-
nican Cencrea tatactalh nac barco,
porque lacésquilh Pablo pi anta
caaksitcalh laqui chuna tlan nali-
makantaxtiy huantu xmalacnuninit
Dios nalakachixcuhuiy. 19 Acalistan
tatajupd nac barco y taampda. Acxni
tachalh nac Efeso anté tatamdk-
xtekli Priscila y Aquila, pero Pablo
nituncén taxtulh y pulh alh nac
xpusiculancan judios laqui naca-
takalhchuhuinén cristianos anta
xalanin huanti ant4 xtatamac-
xtumiy. 2°Xlacan tahuénilh pi
catamdakxtekli nac xcachiquincdn
canacaj nicu aklit quilhtamacd.
21Pero Pablo ni tamakxtekpttulh y
china cahuénilh:

—Lanch nilay ccatatamakxtekan,
pero para Dios lacasquin naccalak-
mimparayan nimakas quilhtamact.

Acalistan cha tacaxp4, tajulh
nac barco y alh pekan nac Cesarea.
22 Acxni chalh nac Cesarea titum
chipalh tiji huantu an nac Jerusalén
laqui nacalakapaxialhnan huanti
xtalipahudn Jests ant4, y aca-
listan cht taspitpa nac Antioquia.
23 Juerza na makas quilhtamact
chi anta xlama, acalistan cha
tacaxpd y alh calakatzalay lactzu
cachiquinin nac Galicia y Frigia.
Lata nicu xchan x14 xcamauxcaniy y
xcamaakpuhuantiyaniy canajlanin
y lihuana xcamasiyuniy lata lacu
luu xlilatamatcén huanti xlicana
talipahuan Quimpuchinacén Jests.

Apolos lichuhuinan xtachuhuin
Jestis nac Efeso

24Lihuén xtahuildnalh Aquila
y Priscila nac Efeso chilh ant4
chatum skalala chixct xalac Alejan-
dria xuanicén Apolos. X14 luu tlan
xlimakalhtahuakecanit xtachuhuin
Dios huantu makén tatzoktahui-
lanit nac likalhtahuaka y luu tancs
caakchuhuindnilh cristianos. 25X14
na luu lihuana xlimakalhtahuake-
canit lata ldcu Quimpuchinacén
Jestis xmatzuquinit xtasctjut nac
xlakstipancan judios y tticu xpa-
lacata xliminit nac caquilhtamact,
pero cumu xman hud xmacatzi-
nicanit huantu xlichuhuinanit
Juan Bautista xpalacata acxni
xcaakmunuy cristianos, pus ninaj
xcatziy lata tcua kantaxtulhca
acalistan nac xlatamat. 26 Apolos
ni xquilhpuhuén y x14 tztculh
akchuhuinan nac xpusiculancén
judios xalac Efeso, pero Priscila y
Aquila xtakaxmatninit huantu x14
xlichuhuinama pus huata xlacén
tamaktayapttulh nac xtalacapas-
tacni, acxni tdxtulh nac pusiculan
télelh nac xchiccén y lihuana
talimakalhchuhuinilh huantu
xkantaxtunit nac xlatdmat Jests.
27 Acalistan acxni Apolos cahué-
nilh canajlanin xalac Efeso xlacata
pi x14 xamputtin nac Acaya xlacén
tatzoéknilh mactum carta amakolh
cristianos huanti na xtalipahuin
Jesus anta xalanin laqui acxni
nachén lipaxtihu natakaxmatniy.
Acxni chd x14 chalh nac Acaya
luu camaktéyalh cristianos anta
xalanin huanti Dios xcalakalha-
manit y na aya xtalipahudn Jess.

Hechos 18, 19

28Porque Dios méxquilh litlihueke
laqui tlan nacamalulokniy judios
pi xlicana hud Jestas huanti xtali-
chuhuinanit xalakmakan profetas
y huanti x4maj min laqui nacalak-
maxtuy cristianos, hasta amakolh
judios cacs xtalacahudn huanti
xtatalahuaniputin.

Pablo chan nac Efeso

1 Lata Apolos xakchuhuinan-

tlahuan nac xapulataman
Acaya chalh nac Corinto, pero acxni
anté chalh Pablo aya xquilhtaya-
nitt4 tiji pekan nac Efeso. Acxni chd
anté chalh xla catatdnoklhli maka-
pitzin lacchixcuhuin huanti mat na
aya xtalipahudn Jests. 2Entonces
Pablo chiné cakalhé&squilh:

—Acxni canajlanitit Jests, ¢pi
makamaklhtinantit xlitlihueke
Espiritu Santo?

—Hasta nipara tzina ccatziydhu
ticu tamé Espiritu Santo —takalh-
tinalh xlacén.

3Chiné xl4 cakalhasquimpa:

—Y chinchi acxni caakmunu-
céntit, ¢ticu cahuanin pi chuna
natlahuayatit?

—Aquinin hué clitaakmu-
nihu porque ccanajlahu huantu
xlichuhuinama Juan Bautista —
takalhtinalh xlacan.

4Entonces Pablo chiné cahuanilh:

—Xlicana Juan Bautista xca-
liakmunuy chtichut amakolh
cristianos huanti xtalakmakan
xalixcjnit xlatamatcén, pero na
xcahuaniy pi xlacasquinca natali-
pahudn ama chixct huanti xliminit
xuanit acalistdn. Pus lanchd aquit
tancs ccahuaniyan pi hué Jests
amd huanti quincaquilakmaxtuchin.

5 Acxni takalhakaxmatkolh huantu
cahuénilh amakolh lacchixcu-
huin tataakmutnulh nac xtacuhuin{
Quimpuchinacan Jesus. 6 Acxni chii
Pablo caliacchipalh xmacén Espiri-
tu Santo tactachi nac xokspuncén
y atinuj tachuhuin tzaculh tali-
chuhuinan hasta huantu xlacin ni
xtalakapasa, y chuné xtalichuhui-
namdnalh amd tachuhuin huantu
Dios xcamacatzinima.  Amakolh
cristianos huanti tataakminulh
xkalhacutiycin xtahuanit.

8 Aktutu papé makatzilh lata
tzimaj tzim4 xcamakalhchuhuiniy
cristianos nac xpusiculancan judios
xalac Efeso y tancs camaakatédk-
snilh lata lacu lacasquin Dios
catalipdhualh y akstitum cata-
latdmalh. °Pero xtahuildnalh
makapitzin lacchixcuhuin huanti ni
tacanajlapttulh y nac xlacatincan
cristianos huanti xtatamacxtumiy y
xtalipahudn Jests calahud xtali-
kalhchuhuinan xtachuhuin Jests.
Pablo niaj lay xcatapatiy y putum
catatdxtulh amakolh huanti xca-
najlaninit xtachuhuin Dios y anté
calelh nac xpuscuela chatum
profesor huanti xuanican Tirano,

y chali chali ant4 xcamakalhchu-
huiniy. 19Aktiy cata latdmalh Pablo
nac eé cachiquin, y cristianos huanti
xtahuilananchd nac xlicalanca amé
lanca xapulataman Asia nipara
chatum tamdakxtekli huanti ni kax-
matli xtachuhuin Quimpuchinacan
chund cumu la judios y huanti ni
judios. 1 Dios xmaxquiy litlihueke
Pablo laqui nacatlahuay laclanca
licAcnit tasctjut y nataucxilha cris-
tianos. 12Y hasta masqui caj payu
osuchi lata tcuya lhdkat huantu

xl& xcaxamay xcalenican tatatlanin
y acxni xlacdn xcalimacspalhcan
tuncan xtatatlantiy; y nachund
xespiritu akskahuininin tuncén
xcamakxteka cristianos huanti xca-
litlahuacén clhékat Pablo.

13-14Pero cumu xtalaménalh
anta nac ama pulataman maka-
pitzin lacchixcuhuin huanti mat
tlan xcatlakaxtuy akskahuininin,
na xui chatum xapuxcu cura
xuanican Esceva x14 xtahuildnalh
kalhatujin xlakahuasin, pus hua
chi xlakahuasdn Esceva amakolh
lacchixcuhuin huanti na xtahuén
pi xtacatzindn, y xtadn nac lactzu
cachiquinin laqui natamatlantiy
cristianos huanti xcamakatlajanit
xespiritu akskahuini. Cumu xlacdn
xcalitachuhuinancanittd pi Pablo
xliquilhan xtacuhuini Jests y huak
tatatlanin xtatatlantiy, entonces
xlacan na talitzaksapttulh para
xlicana tlan chund nacatlakaxtucédn
akskahuininin. Pus aktum quilhta-
mact acxni tamandklhulh chatum
huanti xmakatlajanit xespiritu
akskahuini chiné tahuénilh:

—iNac xtacuhuini Jestds huanti
liakchuhuinan Pablo aquinin ccali-
mapeksiyan pi camakxtéktit tama
chixc!

15pero amé akskahuini chiné
cakalhtilh:

—Aquit clakapasa Jesis y na cca-
tziy ticu tamd Pablo, pero chinchi
huixinin, ¢ticu minkasatcan para
tlan naquilamapeksiydhu?

16 Acxni chuné cahuanikolh, ama
chixcti huanti xmactanuma xespi-
ritu akskahuini lhken calikospasalh
amakolh lacchixcuhuin y lhtulyj
catalachipalh, y cumu luu tlihueke

xuanit nipara tuhua camakatlgjalh,
lan cahuilinicalh, camacxtitpux-
tukodcalh clhakatcan, atakala
tatzalatdxtulh nac amé chiqui xalh-
tantaldn y lan xcamatakahuicanit.
17Xliputum cristianos huanti xta-
huildnalh nac Efeso huanti ni judios
chu huanti judios tacatzilh huantu
xcaakspulanit amakolh catzinanin
lakahuasan y luu lan tapécualh, y
por eso xlicalanca nac amd pula-
taman xlichuhuinancén lacu
xkalhiy litlihueke xtacuhuini Jesus.

18Lhuhua huanti aya xtalipa-
huanit xtachuhuin Jests pero
lata xapulh calahud xtalicatziy y
xtalactlahuayahuay xamakapitzin
cristianos, putum xtamin y nac
xlacatincén cristianos xtalitayay
huantu nitldn xtatlahuanit. 1°Y
nachund lhuhua huanti xtacatzinan
talimilh xlibrojcdn huantu xtalis-
cuhuandn y macxtum talhctiyulh
nac xlacatincén cristianos. Aca-
listan tatldhualh xcuentajcén lata
xliputum am4 libros huantu calh-
cuytcalh, xtapalh xuanit lihuacay
cincuenta milh lata xaokxutunu
tumin xla plata. 2°Y nac xlica-
lanca ama pulataman lihuaca
xtalakapuntumima xtachuhuin
Jests y xtatalihuaquimdnalh huanti
xtalipahudn.

21Kampéalh tzint quilhtamacd
y Pablo aktum catzilh xlacata pi
nacalakapaxialhnamparay amakolh
canajlanin huanti xtahuildnalh
nac Macedonia y Acaya y na xlaca-
pastacnit pi nachan nac Jerusalén
y hasta nac Roma. ??Pero cumu
xafuerza nacamakalhchuhuinikoy
cristianos huanti xtahuildnalh nac
Asia, entonces cahuanilh Timoteo

Hechos 19

y Erasto xlacata pi catapulalhé nac
Macedonia y acalistdn x14 anta
nacalakchén.

Tzucuy taaklhdhuit nac Efeso

28 Am4 quilhtamact nac Efeso
makapitzin cristianos tztculh talisi-
tziy y talitaaklhuhuiy caj xpalacata
am4 xasasti latdmat huantu xli-
chuhuinama Pablo canihud. 24Hué
maactziquilh chatum chixct
xuanican Demetrio, eé chixci xcat-
lahuay xla plata lactzu xpusiculan
Diana huanti xlimaxtucdn cumu la
Dios nac amé cachiquinin porque
lhuhua cristianos xtacacninaniy;

y Demetrio chalhuhua xtasacuin
huanti xcamascujuy y lhuhua tumin
xtatlajay huantu xtatlahuay. 25Pus
hué xpalacata calimamacxtiimilh
xtasacudn chu xlihuak makapitzin
lacchixcuhuin huanti na hud xtalis-
cuja huantu x14 xtlahuay, y chiné
cahuénilh:

—iCompaiieros, lacchixcuhuin
xalac Efeso! Huixinin catziyéatit
pi eé tasctjut luu quincalima-
cuanimén porque antd mima huantu
lihuayamanahu chali chali. 26Pero
chi man huixinin ucxilhpatit y kax-
patpétit lata ldcu amd chixct Pablo
calimakalhchuhuiniy cristianos y
calimaakataksninit xlacata pi nitu
limacuédn amakolh tzincun huantu
tamacanitlahuanit lacchixcuhuin
y talimacdn xdioscan, porque mat
ni xlicana Dios; lhuhua cristianos
camaakataksninitta ut nac Efeso,
pero ni caj xman antd ud sino que
nachuni xlicalanca nac quimpu-
latamancén Asia. 2’ Xlicana pi luu
tuhua y lipecua naquincaquitaxtu-
niydn porque niaj tu catilimacualh

quintascujutcan y niaj ti quinti-
camaktamahuandn, y nachuna
litdim ama lanca pusiculan antani
tanuma quimpaxcatzican Diana
lhuhua huanti natalakmakén y
niaj ti catilakachixcihuilh xlihuak
huanti tahuildnalh nac xapula-
taman Asia, y nachund amakolh
cristianos huanti tahuildnalh nac
xlicalanca caquilhtamaci niaj
catitalakachixcthuilh.

28 Acxni amakolh lacchixcuhuin
takdxmatli huantu calitakalh-
chuhuinalh Demetrio xlacdn
luu tasitzilh y chiné tziculh
tamatasinan:

—iCanecxnicahud calatdmalh
quimpaxcatzican Diana huanti
mapeksindn ud nac Efeso!

29Caj lipuntzid lhuhua cristianos
xala amé cachiquin tatamac-
xtimilh y lipecua lata tzticulh
taaklhuhuatnin, huakaj tachi-
palh chatiy lacchixcuhuin xalac
Macedonia huanti xtatalapulay
Pablo xlacdn xcahuanicdn Gayo
y Aristarco, y tasakalelh hasta
antanicu putum xtatamacxtu-
minit laqui nacamakalhapalican.
30Pablo xtanuputtin antani putum
xtatamacxtuminit cristianos laqui
nacatakalhchuhuinin pero huanti
xtalipahudn Jests ni talacasqui-
nilh nacalaktanty. 31 Xahuachi
makapitzin mapeksinanin romanos
huanti xamigos xtahuanit Pablo
tamacaminilh tachuhuin xlacata
pi ni camakténulh nac eé taklha-
huit. 32 Antanicu xcalichancanit
Gayo y Aristarco xlihuak amakolh
lacchixcuhuin lipecua lata xtaca-
tasaménalh y tunyj tanu xtahuén
chatum chattim, y makapitzin

nachund xtamakquilhuaménalh
masqui ni xtacatziy tcu xpala-
cata luu xlitzucunit taaklhdhuit.
33Makapitzin judios huanti na anta
xtamaktanumdénalh antani putum
xtatastoknit cristianos tadcxilhli
chatum talipahu judio xuanicdn
Alejandro, xlacdn tahuénilh pi
cacamakalhchuhuinilh amakolh
cristianos huanti xtamaactzuquinit
taaklhthuit, x1a tlan catlahuanilh.
X14 chexli xmacan nac xlacatincan
cristianos xlacata pi cacs cataqui-
lhua tzint. 34Pero acxni amakolh
cristianos huanti xtasitzinit taca-
tzilh pi na judio am4 chixct huanti
xcamacacsaputin lihuaca palha
tzticulh tamacatasiy, max cumu
aktiy hora chund akmuluj xtahuil4-
nalh y chiné xtaquilhuamdnalh:
—iCanecxnicahud calatdmalh
quimpaxcatzican Diana y nipara
chatum ticu catilakmdkalh!
35Acxni chilh chatum csecretario
mapeksina anta xald, amakolh cris-
tianos cahuanicalh xlacata pi cacs
cataquilhua; y acxni cha takélh-
xtekli tzint x1a chiné cahuénilh:
—Compaieros lacchixcuhuin
xalac Efeso, huixinin stalanca
catziyatit pi acxni minitancha nac
akapin Diana ud quincalakchin,
hué xpalacata anté ud liya xpusi-
culan laqui nalakachixcuhuiydhu
y namaktakalhdhu. 36Y nipara
chatum ticu catihua para ni cana.
¢Ttacu chinchi xpalacata huixinin
litaaklhuhuiyatit? Mejor caj cacs
calacahuéntit y nitu calacataquitit.
37Porque umakolh lacchixcuhuin
huanti huixinin ut calitanitétit
nitu talikalhkamanamdnalh xpusi-
culan quidioscén Diana y na nipara

hué Diana calahud talichuhuindn.
38Pus para hud Demetrio chu
xamakapitzin huanti na huatiya
tasctjut taliscujménalh para ticu
calimakasitzicanit o para ttcu
nitlan catlahuanicanit, pus huantu
lacatitum catamalacapulh nac xla-
catincan mapeksinanin porque hua
xlacan talakahuildnalh laqui natat-
lahuay justicia y natamaxokoniy
huanti chund mininiy. 3°Y para
huintt huixinin lacasquinatit xcat-
lahuanicén, pus huantu lacatitum
catastoktit nac pumapeksin laqui
antéd nacalacaxtlahuanicantit min-
taaklhuhuitcan. °Hu4 xpalacata
chuna aquit ccalihuaniman, porque
para hua lactalipahu mapeksinanin
romanos natacatziy pi huixinin
putum tastoknitatit y huilhaj
lapatit natzucucandn quincaliya-
huacandn pi malacatzuquimanéhu
guerra, acxni chi naquincaka-
lhasquincandn tticu xpalacata
xlitastoknitdhu y tdcu xliaklhuhuat-
namanahu, ¢lacu chii nahuanahu
nakalhtinandhu?

4L Acxni chund catakalhchuhui-
nankolh ama secretario, xliputum
cristianos taakatdksnilh huantu
xcahuanima y acalistdn putum
taalhé nac xchiccéan.

Pablo an nac Macedonia y nac Grecia
2 Acxni chi amakolh cris-
tianos huanti xtasitzinit
tatacacskolh, Pablo camastokli
xlihuak huanti xtalipahuan
Quimpuchinacén Jests laqui naca-
makalhchuhuiniy, acxni cha
camakalhchuhuinikolh lalihuan
tztculh tacaxa y camacatiyalh,
cahudnilh pi aya xama, y alh nac

Hechos 19, 20

Macedonia. 2Xlihuak lactzu cachi-
quinin antanicu xla titaxtulh
camakalhchuhuinilh cristianos
huanti aya xtalipahuanit Jests

y chuné anché hasta nac Grecia.

3 Aktutu papé anté latdmalh y acxni
chi aya xtacaxnit, xdmaj tajuy nac
barco laqui naan nac Siria, catzilh pi
xanapuxcun judios xtalilacchuhui-
nanit laqui natachipay nac barco y
natamakniy. Entonces x14 ni juerza
tlahuénilh anti napuén nac barco
mejor chipalh xatiji Macedonia

y anté natitaxtuparay laqui tlan
nachdan. 4Tastaldnilh Pablo maka-
pitzin natalan, chatum xuanicdn
Sépater xkahuasa Pirro xalac Berea,
Aristarco chu Segundo xalac Tesa-
l6nica, Gayo xalac Derbe, Timoteo,
Tiquico y Tré6fimo xalac Asia.
5Umakdlh lacchixcuhuin tapidlalh
laqui ant4 naquincakalhiyachan
nac Troas. 6 Acxni xtitaxtunittd
xpaxcuajcan judios lata tahuay
caxtilanchahu huantu nitu kalhiy
levadura, antd nac Filipos ctajihu
nac aktum barco y cdhu pekén nac
Troas, xliakquitzis quilhtamact cca-
lakchdhu amakolh cristianos huanti
aya xtapulanit, luu kasijua aktum
xamana clatamdhu nac Troas.

Pablo malacastacuaniy chatum
kahuasa huanican Eutico

7Acxni chalh domingo lhuhua
cristianos tatamacxtiimilh,
macxtum cuayahu laqui naclaka-
chixcuhuiydhu Dios, y cumu aya
lichali xamajé an hué xpalacata
Pablo luu makas xcalimakalhchu-
huinima cristianos, hasta chalh
itat tzisa nia xmaakasputuy lata
xcamalactituminima xtachuhuin

Dios. 8Nac ama cuarto antanicu
xactamacxtuminitdhu talhmana
chiqui xuanit y hasta xliquilhmac-
tutu xacuilananchahu, aklhuhua
limaksko xcamapasicanit huantu
xaclimakskomandahu. °Aya xlaca-
tzalanit itat tzisni y Pablo chunact
xchuhuinama, y chatum kahuasa
anté culucs xuf nac ventana xkax-
matnima xtachuhuin Pablo, pero
acxni niaj lay lacatayanilh talhtata
maktum lata lhcat lacadhua, lhken
minchd y poks tamékosli hasta nac
tiji, xanin quisaquicalh. 1°Pablo
lalihuan tactalh nac améa talhmana
chiqui, acxni chilh antani xm4 amé
kahuasa, snat tldhualh y chiné
cahudnilh amakolh cristianos:

—iNi capecuantit! Eé kahuasa
stacnamajct, nitu nima.

11-12X]jcana x14, acxni aya akés-
putli am4 kahuasa léncalh nac
xchic cumu ldmpara nitu xlaninit y
nini xcatzaniy. Xlihuak cristianos
huanti tadcxilhli lan talipaxtthualh
y talakachixcthuilh Dios caj xpa-
lacata. Entonces Pablo cataampa
nac amé cuarto antani xtatamac-
xtuminit, lakchékelh caxtilanchahu,
lacxtum cuaydhu y x14 tzucupa
camakalhchuhuiniy cristianos hasta
xkakakolh. Acxni chi xkakakolh
amé quilhtamact Pablo técaxli y
alh nac Aso.

Pablo chan nac Mileto
13 Aquinin cpuldhu ctajihu
cbarco y cdhu hasta nac Aso laqui
anté nactitiyayahu Pablo, porque
ni tajupudtulh nac barco huata caj
tlahuéalh. 4Acxni chd anté ctata-
noklhchdhu, lacxtum ctajupardhu
nac barco y cdhu pekén nac Miti-

lene. 1> Anté chi ctacaxpardhu y
lichalf ctitaxtihu xmalakatancs
aktum cachiquin huanicdn Quio,
xlituxama cchdhu nac Samos, y lita-
tima cchahu nac Mileto. 16 Masqui
luu lacatzti xui xacachiquin Efeso
Pablo ni lacasquilh nacchanahu
hasta antd porque ni xlacasquin
namamakapalicdn o makas nala-
tamay nac xapulataman Asia, huata
mejor titum xchamputtin nac
Jerusalén laqui xquilhta nachan
acxni taxtuy xapaxcua huanicén
Pentecostés.

Pablo camakalhchuhuiniy
lakkolutzinni xalac Efeso

17Huata huantu tlahualh Pablo
acxni xacuilanahu nac Mileto, xla
camacdnilh tachuhuin amakolh lak-
kolin huanti xtapuxcuniy nataldn
nac Efeso xlacata pi cataldkmilh
nac Mileto porque xcatakalhchuhui-
namputtn. ¥ Acxni xlacén tachilh,
chiné cahuénilh:

—Huixinin stalanca catziyatit
lata l4cu xaccatalamén acxni pulh
ctiquilachi ut cxapulataman Asia.
19 Ankalhind akstitum clipahuanit
Dios laqui huixinin naucxilhtit,
maklhuhua aquit ccalaktasan y
ccamakalhchuhuinin acxni xlac-
latayayatit, y lhuhua talipuhuén
quildkchilh xahua tapatin caj
xpalacata huantu xquintatlahua-
niputtn judios. 2°Pero masqui
chuné aquit nipara caj hua tamé
clitamakxtéknilh, pus ankalhin
ccalimakalhchuhuinin xlimapeksin
Dios huantu luu nacalimacuaniyan
masqui antanicu lhuhua xtzamacan
xahua nac minchiccan. 21 Xli-
huak judios chu huanti ni judios

limacxtum ccahuanin pi xafuerza
nalakpaliyétit xalixcdjnit mintala-
capastacnican nac xlacatin Dios y
nalipahuanatit Quimpuchinacén
Jesucristo. 22Pus chii aquit cama
nac Jerusalén porque hud Espiri-
tu Santo chuné quimacatzinima,
pero nipara tzind ccatziy ticu anta
naquiakspulayachd. 23Y caj xman
pulactum aquit ccatziy, porque
hué Espiritu Santo quimacatziniy
akatunu cachiquinin antanicu canit,
huan pi ankalhiné quinkalhkalhiy
pulachin xahua lhuhua tapatin.
24Pero nitu quimakeklhay, y nipara
hué quilatdmat clakcatzan masqui
xacnilh, huata caj xmanhud aquit
clitaakatzankey xlacata pi xac-
makantaxtilh quintasctjut huantu
Quimpuchinacédn quimacuentajlinit
laqui naccalimakalhchuhuiniy cris-
tianos lata ldcua Dios calakalhaméan
xlihuak xcamanan.

25’Pus lanchd aquit tancs cca-
huaniyén pi xlihuak huixinin
huanti ccaliakchuhuinaninitan
xtachuhuin Dios, chi niajpara
maktum caquintilaucxilhui. 26 Pus
hué xpalacata ccalihuaniyan para
ticu caj nalaktzankatayay aquit
ni quincuenta, 27 porque aquit
nitu ccamaaktzekuilininitidn huata
tancs ccalimakalhchuhuinin lata
lacu lacasquin Dios nalakmaxtu-
yétit milistacnican. 28 Cht aquit
ccahuaniydn pi mecstucan cuentaj
cacatlahuacantit, y nachuné luu
cuentaj cacatlahuatit amakolh
cristianos huanti talipahuamputtn
Dios y huanti x14 calacsacnit laqui
nacalakmaxtuy. Porque hué Espiri-
tu Santo calimaxtunitdn cumu
la xanapuxciin huanti natamakta-

Hechos 20

kalha ama huanti Quimpuchinacan
Jests limacamdstalh xlatdmat y
stajmékalh xkalhni laqui nacalak-
maxtuy, y ni caticatapatin para caj
milacatacdn natalaktzankatayay.
29 Aquit stalanca ccatziy pi acxni
aya canittd nahudn ni tzankay
laclixcéjnit lacchixcuhuin huanti
natamin caakskahuiyan laqui nalac-
latayayatit nac mintacanajlatcan,
xlacan xtachuna cumu la lapanit
acxni calakchin borregos, masqui
macxtum xtalamdnalh calaktlakay
y camalaktzankey. 30Luu skélalh
catahuilatit porque hasta huanti
lacxtum catacanajlayétit lancha
makapitzin natatalakaspittayay y
natalakmakan xtalacapastacni Dios
y natatzucuy tamasiyuy taaksanin
y lhuhua natalipahuén. 3! Hui-
xinin luu lihuana calacapastactit
lata aquit ccamaktakalhni, cca-
maktayén, ccalaklipuhudn, hasta
xactasay acxni xaccamakalhchu-
huiniy4n xchaliy4n xchaliyén
hasta cmakétzilh aktutu cata, pero
necxni ccalitlakuén.

32’Natalén, aquit ankalhin
nackalhtahuakaniy Dios caj
mimpalacatacén laqui necxnict
nacatzankaniydn xtalakalhamanin
chu xtapaxquit, y cachalh xtalaca-
pastacni hasta nac minacujcén laqui
ni natatlajiyatit nac mintacanaj-
latcan, laqui na nacamaklhtinanatit
xlihuak huantu x14 camalacnuninit
nacamaxquiy xcamanan huanti
natalipahuén. 33 Aquit necxni clac-
puhuanit para na lan xackalhilh
huantu huixinin kalhiyétit para
xalacudn milhakatcdn osuchi hua
mintumincén. 34 Huixinin stalanca
catziyatit pi aquit ankalhiné qui-

macan xacliscujma laqui nactlajay
huantu naclihuayandhu aquit chu
umakolh cristianos huanti anka-
lhina quintatalatlahuan. 35Aquit
tancs ccamasiyunin xlacata pi
xafuerza nascujatit laqui tlan naca-
maktayayatit amakolh cristianos
huanti nilay tascuja o huanti luu
tamaclacasquimdnalh tamaktay;
porque luu caj calacapastactit xta-
chuhuin Quimpuchinacan Jests
acxni chiné huéa: “Tlak lipaxtihu
namaklhcatziya acxni namakta-
yaya mintacristiano nixachuna
acxni huix namaxquicana huantu
maclacasquimpat.”

36 Acxni chund calimakalhchu-
huinikolh eé tachuhuin Pablo chu
amakolh lakkolutzinni tatatzokods-
talh y lacxtum takalhtahuakénilh
Dios. 3’ Huak xtatasaménalh acxni
chatunu chatunu laktalacatztihuilh
Pablo, tasnatli y tatzucli amakolh
lakkolutzinni y tahuédnilh tachali.
38X]acéan lan talipihua hasta tata-
salh porque cahudnilh pi niajpara
maktum catitaspitli xlacata naca-
lakmin. Huata caj cacs talacdhua
niaj ti chuhuinalh y tdalh talakax-
teka nac barco.

Pablo chan nac Jerusalén

2 1 Acxni chi ctajukéhu nac
barco ccaakxtekyahudhu

amakolh natalan xalac Efeso, titum
cédhu nac aktum cachiquin hua-
nican Cos, y lichali cchdhu nac
Rodas, lituxama chid cchahu nac
Patara. 2Acxni antd cchdhu, cuc-
xilhui aktum barco huantu xama
pekan nac Fenicia, anté ctajahu
laqui hua nacpuanahu. 3Acxni
cht aya xtlahuama barco huantu

xacpuamanahu alimékat cucxi-
lhui cxapulataman Chipre, pero
ni ctachokéhu huata titum cédhu
nac chichut hasta nac Siria. Pero
ama barco huantu xacpuama-
nihu xlimakxteknit xuanit tacuca
nac Tiro, pus hasta anta quinca-
lencan. 4Acxni cchihu, ctactdhu
nac barco y ccalakapaxialhndhu
amakolh cristianos xala amé cachi-
quin huanti xtalipahuén Jests, y
kasijua aktum xamana anté xac-
lamanédhu. Acalistdn makapitzin
canajlanin tahudnilh Pablo xlacata
pi ni juerza catlahudnilh naén nac
Jerusalén porque chuné xcama-
catzininit Espiritu Santo. >Pero
acxni takatzilh aktum xamana lata
anté xaclamanéhu juerza ctacaxui
y putum cristianos huanti xtalipa-
huan Jestis chuna lacchixcuhuin,
lacchajan, xahua lactzu camén
putum tadmilh quincalakaxtekan
hasta nac xquilhtin pupund; anta
chi macxtum ctatzokostdhu y
ckalhtahuakanihu Dios. 6 Acalistan
chi macxtum clamacatiydhu y cca-
huanihu amakolh cristianos tachali,
aquinin ctajihu nac barco y xlacan
taalhé nac xchiccéan.

7Acxni chi ctacaxui nac Tiro
titum cchahu nac Tolemaida, anta
chi ctactdhu nac barco y anta
na ccalakapaxialhndhu amakolh
cristianos huanti na xtalipahuan
Jests y kasijua aktum quilhtamaca
antd ctamakxtekui. 8Lichali Pablo
y aquinin huanti lacxtum xactala-
pulaydhu ctacaxui nac Tolemaida
y ctlahuadhu hasta nac aktum-
litum cachiquin huanicén Cesarea.
Anté chd clakapaxialhndhu Felipe
huanti na xliakchuhuinan xtachu-

huin Cristo. Hua eé Felipe huanti
xcatatapeksiy amakolh kalhatujan
lacchixcuhuin huanti talacsacli
apostoles laqui natamaktayanindn
nac xlitascujutcan xalac Jerusalén;
anté chd ctamakxtekui nac xchic.
9Felipe xkalhiy kalhatati xlactzu-
majan huanti nia xtatamakaxtoka,
y Dios xcamaxquinit xtalacapas-
tacni laqui nataliakchuhuinén.
10 Juerza aklhuhua quilhtamact
anté xaclamandhu y maktum quilh-
tamact minchd nac Judea chatum
profeta xuanicdn Agabo. 1'Milh
quincalakapaxialhnanan y acxni
quincalakchin huakaj méklhtilh
csinturén Pablo, sacstu lihuana
lilacchicalh y limacachicalh, y
chiné hua:

—Espiritu Santo quimacatzi-
nilh xlacata naccahuaniyan pi nac
Jerusalén amakolh judios chiné
natachiy xpuchind eé cinturén, y
acalistdn natamacamastay nac xla-
catincan mapeksinanin romanos.

12 Acxni amé profeta chuhui-
nankolh, xlihuak cristianos huanti
xtalipahudn Dios nac Cesarea y
nachund aquinin huanti xactala-
pulaydhu nitldn cmaklhcatzihu caj
xpalacata huantu x14 naakspulay,
luu lanca litldn csquinihu Pablo
xlacata pi ni caalh nac Jerusalén;
caj lata clipuhudhu hasta ctasdhu.
13pero Pablo chiné quincakalhtin:

—¢Tcu xpalacata qui-
lalilaktasaydhu y lihuaca
quilalimakalipuhuandhu? Aquit
ni cpecudn, aktum ccatziy masqui
caquintamacnicalh nac pulachin
osuchi masqui caquimaknicalh nac
Jerusalén caj xpalacata Quimpuchi-
nacan Jesus.

Hechos 21

14Pero cumu nildy cmaakatanihu
xlacata pi ni caalh nac Jerusalén
pus chunatd cmakxtekui y cuanihu:

—Calalh xtapaxuhuan Quimpu-
chinacén Dios.

15Caj lipuntzt ctzuctihu taca-
xdhu y cdhu pekén nac Jerusalén.
16Na quincastalanin makapitzin
canajlanin xalac Cesarea, y na anté
xmima chatum chixct xalac Chipre
xuanican Mnasén, x1a na makasa
xlipahuanit Quimpuchinacan Jests
y antd xacamandhu laktuncuhui-
yéhu nac xchic.

Pablo lakapaxialhnan Santiago

17 Acxni chid cchdhu nac Jeru-
salén amakolh cristianos huanti
xtalipahudn Jests luu lipaxtihu
tdmilh quincamacatiyayan y
quincaxakatlin. 18Lichali Pablo
alh quincatalakapaxialhnanan
Santiago y antd putum xtahuila-
nanchai lakkolutzinni. 1® Acxni cha
ccamacatiyakéhu Pablo tzdculh
calitakalhchuhuindn lata lacu
Dios xmaktayanit y xmatlahuinit
laclanca lic4cnit tasctjut nac xlak-
stipancédn amakolh cristianos huanti
ni judios. 2°Acxni amakolh lakkolu-
tzinni takaxmatnikolh xtachuhuin
Pablo xlacdn huak tapaxcatcatzinilh
Dios huantu xtlahuanit. Pero aca-
listdn chiné tahudnilh:

—Huix catziya pi lhuhua judios
xala ut na talipahuanit Quimpu-
chinacén Jesus pero xlacin latiya
talakatiy tamakantaxtiy huantu
talismaninit y xafuerza xlacdn
tamakantaxtiy xlihuak huantu huan
nac xlimapeksin Moisés. 21 Chi
aya calitakalhchuhuinancanit pi
huix camakalhchuhuiniya xlihuak

judios huanti makatté tahuila-
nanchd, mat huix cahuaniya xlacata
pi niaj cuentaj catatldhualh xla-
cata natamakantaxtiy xlimapeksin
Moisés, xahuachi mat niaj cata-
circuncidartldhualh xalakskatan
xlakahuasan, y niaj catatldhualh
xlihuak huantu aquinin ckalhi-
yéhu quintasmanincén. 22Pus éticu
chi natlahuaydhu? Acxni xlihuak
cristianos natacatziy pi huix chi-
tanita ut nac Jerusalén catuhué
natahudn y lhuhua huantu natali-
yahuayan. 23Pero nitu capthuanti,
tlan nalacaxtlahuayahu, porque

ud tahuildnalh kalhatati lacchix-
cuhuin huanti aya talitayanit pi
natalakachixcuhuinin nac lanca
pusiculan xalac Jerusalén. 2*Huata
mejor hud lacxtum cacatapi y caca-
talakachixcuhuinanti, xahuachi
huix cacapalakaxokénunti xli-
huak huantu nacamatajican lata
nacaakstantarasitcan, y xlihuak
camakantaxtitit huantu limapek-
sinanit Moisés natlahuayahu laqui
tlan natanuyapi nac pusiculan, y
nataucxilha judios pi ni xlicana
huantt calitakalhchuhuinancanit.
Chun4 tlan natataluloka pi huix

na makantaxtiya huantu aquinin
quintasmanincan y ni lakmakana
xtapéksit Moisés. 2°Pero amakolh
cristianos huanti ni judios pero aya
talipahuanit Jests, niaj cacahua-
nihu para juerza catamakantaxtilh
xlimapeksin Moisés, caj xmanhua
catamakantaxtilh huantu aya cca-
tzokninitdhu nac mactum carta y
ccamacaninitdhu y anté ccalima-
kalhchuhuinihu pi ni catahualh
tahud huantu lilakachixcuhuicanit
tzincun, nipara hud catdhualh

xalihua lactzu takalhin huantu
caakxtonkcanit y ni tastajmakanit
xkalhni, na nipara hud catdhualh
huantu tajicsuanit, chu kalhni ni
natahuay, nachuna litim niti caxa-
kétlilh atunuj puscat para hui o ni
kalhiy xpuscat.

Atzini aya xmaknicdn
Pablo nac pusiculan

26Pablo tlan tldhualh huantu
tahudnilh amakolh lakkolun, y
lichali catdalh amakolh kalhatati
lacchixcuhuin laqui nacatalaka-
chixcuhuinédn nac lanca pusiculan,
pero acxni nia xtanuy ant,
pulh tamakantaxtikolh lata
tdcu lactzu lactzt xtalacasquin
natatlahuay y acalistdn cha taté-
nulh laqui natamacatzininén o
natalitayay pi litzimé natalén
xlilakachixcuhuincdn huantu nata-
lipaxcatcatziniy Dios.

27Xliaktujin quilhtamact acxni
ahuatd natadn talakachixcuhuindn
nac pusiculan, makapitzin judios
huanti xtaminitanchd nac xapu-
lataman Asia taticxilhli Pablo pi
xtanuma, tziculh taakastacyahuay
cristianos laqui natasitziniy Pablo y
putum tacanajlanilh. 22Y chiné tzi-
culh tamatasinén:

—iHuixinin lacchixcuhuin xalac
Israel, catlahuétit litldn caquila-
maktaydhu! Putum cachipdhu eé
chixcd porque hué eé huanti an nac
catuhua pulataman calimakalh-
chuhuiniy cristianos xlacata pi niaj
catamakantaxtilh huantu quintica-
limapeksin Moisés, y nachuna litim
huan pi mat niaj calakachixcuhui-
nahu ud nac lanca xpusiculan Dios
xalac Jerusalén, pero huata lancha

catatanunitanchi umakolh lacchix-
cuhuin huanti ni judios y chuné lan
likamanama xpusiculan Dios.

29Hué4 chuné xtaliquilhuamdénalh
porque xalitzisa xtaucxilhnit nac
Jerusalén pi xtalapulay chatum
chixct xalac Efeso xuanican
Tré6fimo, y xtalacpuhuén pi Pablo
xmanunit chd nac pusiculan amé
chixct huanti ni judio.

30Xlihuak judios huanti takax-
matli huantu xliyahuamdacalh Pablo
lan tasitzilh, putum tachilh anta-
nicu x14 xy4 y macxtum tachipalh,
tasakaxtulh nac pusiculan y tama-
lacchihualh cxamadlacchi antani
xlactanucan huantu xlipacahuili-
canit. 31 Actzi xuanit aya xtamakniy
acxni chatum alh huaniy xacoman-
dante tropa pi xlihuak cristianos
tachipalh chatum chixcad y xtahui-
liniménalh. 32Caj lipuntz amakolh
tropa putum tachalh antani xtza-
macdan y acxni amakolh cristianos
tatcxilhli pi tdchalh tropa niaj
tahuilinilh Pablo. 33 Acxni chilh
comandante mapeksinalh xlacata
pi cachipécalh Pablo y calimacachi-
calh kantiy cadenas, acalistan cha
cakalhasquilh amakolh cristianos
nicu xminitancha ama chixc, ticu
xtlahuanit y tdcu xuanican. 34Pero
amakolh cristianos huinti tunu xta-
huén y makapitzin tunu xtahuén,
akmulyj tatdhui y comandante ni
akétaksli huantu xtaliyahuaménalh,
huata mejor mapeksinalh xlacata
pi caléncalh nac cuartel. 3°Actzd
xtzankay aya xtachdn nac cuartel
acxni xlilhuhua cristianos putum
lhuilek tatahuacanich4 amakolh
tropa huanti xtalemanalh Pablo,
pero huata xlacdn maktum lata

Hechos 21, 22

chex tatldhualh hasta talhméan
laqui nitu natatlahuaniy. 36Xlihuak
cristianos xtasitzinit y palha chiné
xtaquilhuamanalh:

—iMaktum camaknihu,
camaknihu!

Pablo catakalhchuhuinan amakolh
cristianos huanti xtasitzinit

37 Acxni Pablo lichdncalh nac
cuartel chiné hudnilh comandante:

—¢Pi naquimaxquiya quilhtamact
caj tzind ctachuhuinamputunén?

Y cumu nac xatachuhuin griego
xakatlilh, ama comandante chiné
kalhtilh:

—iL&cu! ¢Pi tlan huix chuhuinana
cxatachuhuin griego? 38 Aquit xac-
lacpuhuén pi max huix amé chixcd
xalac Egipto huanti ninaj makas
quilhtamact timalacatziquilh
tasitzi, x1a camakéstokli aktati milh
lacchixcuhuin huak makninanin
y putum catdalh nac desierto. iOh,
pus pi ni huix!

39Pablo chiné huénilh:

—Oh, ni aquit huanti huix hua-
nipat. Aquit x14 judio, clacachinit
nac aktum talipahu cachiquin
huanican Tarso xmunicipio Cilicia.
¢Pi ni xquimaxqui talacasquin
para xaccatachuhuinalh umakolh
cristianos?

40Comandante méxquilh talacas-
quin xlacata pi cacatachuhuinalh
amakolh cristianos, Pablo tatuhua-
calh nac xatalhmén escalén y chexli
xmacén xlacata pi cacs cataquilhua.
Acxni cht putum cacs taquilhua x14
tziculh calitachuhuinan nac xata-
chuhuin hebreo y chiné cahudnilh:
2 Xlihuak huixinin natalan

chu lakkoltn huanti

quincakaxmatnimanéhu, cuentaj
catlahudtit y caakatédkstit huantu
naccahuaniyan xlacata pi tlan nac-
tamaktayay nac milacatincan.

2Acxni amakolh judios takaxmatli
pi nac xatachuhuin hebreo xchuhui-
nama atzind luu cacs taquilhua laqui
natakaxmatniy huantu nahuén, y
Pablo chiné cahuénilh:

3—Aquit na judio chund cumu la
huixinin, quincachiquin huanicén
Tarso xmunicipio Cilicia, pero anté
ul nac Jerusalén quimakastaccanit
xahuachi antd ckalhtahuakanit nac
escuela antani xmakalhtahuakenan
Gamaliel, hu4 x14 quimasiydnilh
tancs nacmakantaxtiy amé lima-
peksin huantu Dios ticaméxquilh
xalakmakén quilitalakapasnicén.
Hasta acxni tuncan aquit ctzucunit
laktzaksay lata tlan naclimacuaniy
xlihuak xlitlihueke quinactd y
nachund cumu la huixinin laktzak-
sapatit la calaccht quilhtamacd.
4Xapulh aquit xaccaputzatlahudn
porque xaccamakniputtn huanti
xtalipahudn Jests y huanti xtaca-
najlay xtachuhuin, quilhpaxtum
xaccasitziniy chuné lacchix-
cuhuin cumu la lacpuscatnin,
xaccasakaxtuy nac xchiccén y
xaccatamacnuy nac pulachin.
5Xanapuxcun cura chu lakko-
lutzinni judios stalanca tacatziy
xlacan huantu aquit ctitlahuanit,
porque huatunin aquit ccasquinilh
limapeksin y caquintafirmar-
tlahuénilh mactum oficio laqui
naccamaxquiyaché xanapuxcun
judios huanti xtalamananchd nac
Damasco. Y maktum quilhtamact
anta chi xacpekama laqui naccapu-
tzay antd amakolh cristianos huanti

xtalipahudn Jests, naccachipay y
naccalimin ud nac Jerusalén laqui
lan naccamapatiniydhu.

Pablo lichuhuinén lata lacu lakpalilh
xalixcdjnit xtapuhuan
(Hechos 9.1-19; 26.12-18)
6’Pero acxnict xactlahuama nac

xatiji Damasco y aya xacmalaca-
tzuhuinit cachiquin luu tastinut
xuanit, caj xamaktum acxni lam
minchd nac akapdn aktum taxkaket
y antd chi macaxkakenankolh
antanicu aquit xacy4. ’ Acxni ctic-
xilhli am4 taxkaket maktum lata
lhken ctamokosli nac quincahuayu
y ctamachd nac catiyatni, na acxni-
tiya ckaxmatli pi xquixakatlimécalh
y chiné xquihuanima: “iSaulo,
Saulo! ¢Ttcu xpalacata quiliputza-
stalatlahuana?” 8“¢Ticu huix huanti
quixakatlipat?”, ckalhdsquilh. Y
ama tachuhuin chiné quihuanipa:
“Aquit Jests xalac Nazaret huanti
huix luu sitziniya y ni ucxilhputuna,
y hasta putzastaldpat.” ° Amakolh
lacchixcuhuin huanti xquinta-
taamanalh, acxni tatcxilhli améa
taxkaket lan tapécualh, pero xlacan
ni takdxmatli amé tachuhuin huantu
xquihuanimdcalh. 19Aquit cka-
lhasquimpd: “Quimpuchind, éticu
chinchd aquit quilitldhuat?” Quim-
puchinacan Jests chiné quihuanipa:
“Lalihuédn cataqui y juerza cachipi
nac Damasco antanicu xpimpat;
antd nahuanicanapi huantu huix
militldhuat.” 12 Pero cumu amé
taxkdket huantu cicxilhli lipecua
lata quimalakachixikolh chunaté pi
quimalakaxdkelh, huata caj quin-
tapekechipalelh quincompafieros
hasta nac Damasco.

12’Ant4 xui chatum chixcd
xuanicdn Ananias huanti luu xli-
pahuén Dios y xmakantaxtima
nac xlatamat xlimapeksin Moisés,
xlihuak judios huanti xtahuildnalh
nac Damasco lipaxthu xtalichu-
huinan pi tlan xtapuhudn xuanit y
xtapaxquiy. 13Maktum quilhtamact
Ananfias quildkmilh antanicu aquit
xacui y acxni quilédkchilh chiné
quihudnilh: “Saulo, lanchuj tuncén
huix calacahuanampara, cacaxlalh
milakastapu chuna cumu la xla-
cahuanana xapulh.” Acxni tuncén
aquit clacahuanampd y ctcxilhli
ami Ananias. 14X14 chiné quihua-
nipa: “Hud amd Quintlaticadn Dios
huanti titalipahualh xalakmakan
quilitalakapasnican x14 lacsacnitan
laqui huix nalakapasa huantu x1a
xtalacapastacni y xtapaxuhuén, y
naucxilha amé akstitum chixca
huanti xlacsacnit naquincalak-
maxtuydn, y man nakaxpatniya
xtachuhuin. 15X14 lacsacnitan laqui
huix napina lichuhuinana lataché
ticuya cachiquin huantu man
ucxilhnita y kaxpatnita. 6Pus hué
xpalacata chi aquit clihuaniyan
pi niaj camamakapali quilhtamact
y cataakmunu, y acxnict naquilh-
chipiniya Quimpuchinacén Jess,
nahuaniya pi lipahuana laqui x14
nalacxapanikoyédn xlihuak mintala-
kalhin huantu tlahuanita.”

Pablo lichuhuinan lacu macéancalh
nac xlacatincan huanti ni judios
17°Ni limakas quilhtamact aquit
ctaspitli nac Jerusalén, y acxni cht
calh nac lanca xpusiculan Dios laqui
nackalhtahuakaniy caj xamaktum
quimalacahuanicalh cumu la a

Hechos 22

camanixnimpi. 18 Ciicxilhli Quimpu-
chinacén Jests y chiné quihuénilh:
“Lalihuan tuncén catacaxti porque
ul nac Jerusalén niticu catikax-
matniputin mintachuhuin acxni
nalichuhuinana huantu ctlahuanit
nac milatdmat.” 19 Aquit ckalhtilh:
“Quimpuchind, ¢lacu ni caquintita-
kaxmatnipttulh? Pus xlacdn huak
tacatziy lata lacu aquit xaclicatziy,
xacan canihua cachiquinin y nac
quimpusiculancan y xaccachipay,
xaccachihuiliy y xaccalén nac
pulachin xlihuak huanti xtalipa-
huanén. 2°Y nachuna litim acxni
maknicalh Esteban ama tlan chixct
huanti xlichuhuinanan, pus aquit na
Iuu emaklicatzilh acxni maknicalh,
porque hasta ccamaktakalhnilh
clhakatcan amakolh lacchixcuhuin
huanti taliactalaméknilh chihuix.”
21Pero Quimpuchinacén Jests
quihuénilh: “Aquit clacasquin pi
lalihuan catacaxti, porque makat
camdan malakachayén hasta nac
xpulatamancan huanti ni judios
laqui xlacdn na natakaxmata
quintachuhuin.”

Xcomandantejcan tropa
makalhapaliy Pablo

22 Acxni chund huankolh Pablo,
amakolh cristianos niaj takaxmat-
nipdtulh huata caj lipecua tztculh
tamatasindn, y chiné xtahuén:

—iTama chixci nipara tzind
mininiy nalatamay, mejor maktum
camaknihu!

23 Amakolh lacchixcuhuin luu
lipecua lata xtasitzinit, calahud xta-
quilhuaménalh y cata mari xtalilay
clhakatcan hasta lhken lhken xta-
makosuy pokxni nac caunin. 24 Amé

comandante ni cétzilh tdcu xpala-
cata luu mari xtalisitzininit Pablo,
mejor matamacnuninalh nac xpu-
lacni cuartel y mapeksinalh xlacata
pi cakesnékcalh laqui nahuén ticu
nitlan xtlahuanit, huantu xpalacata
mari xtalisitzininit amakolh lac-
chixcuhuin. 25 Acxni chi aya lihuana
xmacachicanit laqui nakesnokcéan
aya xamacalhd chad kesnokcén, y
cumu anté xlakdya chatum capitdn
Pablo chiné huénilh:

—¢Pi kalhiyatit huixinin lima-
peksin xlacata nakesnokatit
chatum romano hasta masqui
ni pulh namakalhapaliyatit
laqui nacatziyatit ticu xpalacata
limalacapucanit?

26 Acxni ama capitan kaxmatnilh
xtachuhuin Pablo lalihuin 1dkalh
comandante y chiné hudnilh:

—Ama chixct huanti huix pimpat
makesnokninana xl4 na romano,
pus hua xpalacata aquit clihua-
niyan pi luu cuentaj catlahua huantu
huix pimpat tlahuaniya.

27Entonces comandante lalihudn
ldkalh Pablo y chiné kalh&squilh:

—¢Pi xlicana mat na romano
huix?

Pablo kalhtilh:

—Jeje, xlicana x14, aquit na anta
nac Roma ctapeksiy.

28Comandante huanipé:

iJé, max chund! Pero aquit luu
lhuhua tumin climakasputnit xla-
cata pi aquit na anté nactapeksiy
nac Roma.

Pablo kalhtipa:

—Max chuni x14 pero huix, porque
hasta acxni aquit ctilacachilh
romano quimaxtunicalh nac quiacta
acxni quirregistrartlahudcalh.

29 Acxni amakolh tropa tacétzilh
pi Pablo na romano xuanit lakasiyu
tzticulh tatapanuy y niaj takésnokli,
y nachuné comandante tzticulh
laklhpecuén chicé para nalihua-
nican lata xtalichihuilinit cadena y
xtakesnokputtin.

Pablo lichuhuinan nac
xlacatincdn xanapuxcin judios
80Lichali quilhtamacti ama
comandante camamacxtimilh
xanapuxcun cura chu xlihuak
lakkolutzinni judios huanti xtama-
peksinédn, cumu x14 luu xcatziputtin
tlcu xpalacata xtalisitziniy Pablo;
entonces mapeksinalh xlacata pi
camaxtunikdcalh cadenas huantu
xlimacachicanit y caliminicalh nac
xlacatincén laqui natamakalhapaliy.
2 Pablo chatunu chatunu
calaklacalh amakolh mak-
mapeksinanin huanti xtamapeksiy
judios, y huanti chd xtaamdanalh
tamakalhapaliy, acalistdn chiné
cahudnilh:

—Natalén, aquit akstitum cuilinit
quintalacapastacni nac xlacatin
Dios y nitu akatiyuj clama.

2Hasta nipara chuhuinankolh
ama xapuxcu cura xuanicdn Ana-
nias mapéksilh chatum huanti
lacatzt xlakaldya Pablo pi caloks
quilhtldhualh laqui nalicatziy.
3Pero Pablo chiné huanilh:

—Dios amén quilhmaxquiyan
huantu huix luu quilhlacas-
quimpat, aksanina chixct, porque
ni makantaxtipat xlimapeksin
Dios huantu titzokli Moisés. Huix
tand huilapi cumu la juez laqui
lacatitum naquimputzananiya
huantu nitlan ctlahuanit, é{ticu

chincht xpalacata limapeksinampat
naquinquilhlascan?

4—iCacs caquilhuanti! ¢Ttcu
xpalacata chund likalhtipaxtoka
chatum xapuxcu cura huanti Dios
lacsacnit xlacata pi nascujnaniy?
—tahuénilh huanti lacatzt xtalaka-
yénalh Pablo.

5Pablo cahudnilh:

—Cagquilamatzankenanihu huantu
cud, porque aquit ni xaccatziy para
hué lanca xapuxcu cura. Porque
nac xtachuhuin Dios huantu tatzok-
tahuilanit nac likalhtahuaka chiné
huan: “Ni calikalhkamdnanti
mapeksind huanti puxcunit nac
mimpulataman.”

6Cumu Pablo catzilh pi amakolh
lacchixcuhuin huanti xtatamacxtu-
minit makapitzin fariseos xtahuanit
y makapitzin saduceos, entonces
x14 caxakéatlilh y palha chiné
cahuénilh:

—Natalan, aquit fariseo porque
quintlat y quintzi xlihuak xlitala-
kapasnican huak fariseos xtahuanit,
pus caj hué xpalacata climakasi-
tzinanit porque aquit ccanajlay pi
xlicana nin talacastacuanén nac
calinin.

7Acxni chii amakolh lacchixcu-
huin tacétzilh pi Pablo na fariseo
xuanit, fariseos y saduceos sac-
stucén tziculh talamaaklhuhuiy
y tunyj tunu xtahuan. 8Porque
saduceos ni tacanajlay para nin
talacastacuanan nac calinin, y na
tahuén pi mat niti andn adngeles y
nipara hud espiritu lama. Pero Fari-
seos huak tacanajlay pi xlicana nin
talacastacuandn nac calinin. ® Ama-
kolh lacchixcuhuin luu lipecua lata
akmuluyj xtahuildnalh, caj xaldn

tatdyalh makapitzin xmakalhtahua-
kenacén judios huanti xtatatayay
fariseos, tzticulh takalhmaktayay
Pablo y chiné tdhua:

—Eé chixct nitu tlahuanit para
tdcu nitlén. ¢Tdcu chi lilayatit
lisitziniy4tit y hasta malacapuyaétit
caj xpalacata cumu para tachuhui-
nalh chatum &ngel o para chatum
espiritu?

10pPero cumu amakolh lacchix-
cuhuin ni taakétaksli huantu
cahuanicalh huata caj lihuaca xta-
sitzinit, ama comandante pécualh
chica natamakniy Pablo, pus hua
xpalacata calimapéksilh xtropa xla-
cata pi caquitiyacalh Pablo anta-
nicu xya y catamacnucalh nac
cuartel.

11 Acxni lihuana catzisuankolh
ama quilhtamact Quimpuchinacan
Jesus tasiytinilh Pablo y chiné
huanilh:

—Catuxcani Pablo, ni capécuanti;
pus chuna la kalhinita licamama
quilichuhuinanita ut nac Jeru-
salén nachuné naquilichuhuinanapi
nac Roma cxlacatincén laclanca
mapeksinanin.

Lilacchuhuinancan lacu
namaknican Pablo

121 jchali cht acxni xkakakolh
makapitzin judios lacxtum talicatzilh
xlacata natamakniy Pablo, kalhtum
talitdyalh pi nipara kalhtum tahué
catitdhualh y na nipara catitakot-
nulh hasta cani nataucxilha pi mé
xanin Pablo. 13Luu clhuhuacén
xtahuanit amakolh lacchixcuhuin
max lihuacay tipuxam huanti chund
xtalitayanit natatlahuay. 4 Acxni
chti chund talacaxlakolh lalihuan

talakalh xanapuxctn cura chu lak-
kolutzinni mapeksinanin, y chiné
tahudnilh:

—Lata chatunu aquinin clitayani-
téhu pi ni cactihuaydhu hasta cani
nacmakniydhu Pablo. *>Pus hua chd
ccalilakmimdn laqui canacaj tzint
xquilamaktay4hu, xuanitit coman-
dante xlacata pi chali calimilh
Pablo uti nac mimpumapeksincén
porque hui actzu tachuhuin huantu
kalhasquimputunatit laqui luu
lihuana nacatziyatit huantu lisi-
tzinican y huantu liyahuamécalh.
Pero acxni chd nia tachin nahuan
aquinin naccalipataxtuydhu nac tiji
y anta tuncdn nacmakniydhu.

16pero xpuxnimit Pablo, xkahuasa
xpipi catzilh huantu xtalaclhcahui-
linit amakolh judios, x14 lalihuén
alh nac cuartel laqui nahuaniy
xcucu huantu xcatziy. 17 Pablo
tuncan tasénilh chatum capitdn y
huénilh xlacata pi calelh xpuxnimit
nac xlacatin comandante porque
x14 xcatziy aktum tachuhuin huantu
xl4 xlitakalhchuhuinamputtn.
18 Ama4 capitan lelh amé kahuasa
nac xlacatin comandante chuné
cumu la huanilh Pablo, acxni chi
lichalh nac xpumapeksin chiné hua-
nilh comandante:

—Ama3 chixcd huanti tanuma
nac pulachin huanican Pablo qui-
huénilh pi cacliminin eé kahuasa
porque mat catziy aktum tachuhuin
huantu litachuhuinamputunéan.

19Comandante pekechipalh ama
kahuasa, tdalh lacatum antanicu niti
nacakalhakaxmata huantu natali-
chuhuinan y antd kalhasquilh:

—¢Tacuya tachuhuin
xquihuaniputuna?

20 Ama kahuasa kalhtilh:

—Makapitzin judios luu lacxtum
tatalacaxlanit xanapuxctin cura
xlacata pi chali natahuaniyén calipi
Pablo nac xpumapeksincan laqui mat
natamakalhputzaniy aktum tachu-
huin huantu tacatziputin caj xlacata
huantu limalacapucanit. 21 Pero
huix ni cacanajla porque lihuacay
tipuxam lacchixcuhuin tzek taka-
lhimé&nalh nahuén nac tiji porque
talitayanit pi ni catitahudyalh y ni
catitakétnulh hasta cani natamakniy
Pablo. Xlacén aya lihuana talicatziy
huantu natahuaniyén ahuat4 tala-
casquimanalh pi huix cacalikalhti
huantu natasquiniyén.

22 Acxni chi chuné takalhchuhui-
nankolh, ama comandante huanilh
ama kahuasa xlacata pi niticu cali-
tachuhuinalh huantu x14 xcatziy,
acalistan cht huanilh xlacata pi
caalh4 nac xchic.

Pablo malakachacan nac
xlacatin gobernador

23 Amé comandante cataséanilh
chatiy capitdn y cahudnilh xla-
cata pi catamdcaxli aktiy ciento
tropa huanti caj natatlahuadn, na
aktiy ciento huanti natalén xlan-
zajcén, y tutumpuxamacihu huanti
acahuayu, xlacata pi huatiyd ama
quilhtamact camaknajatza hora
xala catzisni natataxtuy y natadn
nac Cesarea. 2*Na cahudnilh pi
catamacdxnilh tantum cahuayu
huantu napuén Pablo porque ni
xlacasquin para tticu nalanitayay
nac tiji laqui tlan nalichancén nac
xlacatin gobernador Felix. 25 Acxni
chi aya tatacaxkolh, camalénilh
mactum carta antanicu chiné xuan:

26“Aquit Claudio Lisias huanti
ctzoknunimén huix talipahu gober-
nador Felix: luu cana lipaxthu
cxakatlilacamachén. 27Uma chixct
huanti aquit cmalakachaniman
xtachipanit judios y xtaaménalh
tamakniy, max ahuayu xtitamak-
ninit pero cumu aquit ccatzilh
lalihuén ccatdalh quisoldados y
ccamaklhtilh. Acxni chi aquit cli-
chilh nac cuartel x14 quihuénilh pi
na anta nac Roma tapeksiy. 28 Aca-
listan chi aquit ccamamacxttimilh
xlihuak mapeksinanin judios laqui
huatunin natamakalhapaliy. 2° Acxni
cht aquit ccalichénilh nac xlaca-
tincan ccétzilh pi hué xtalisitziniy
y xtamalacapunit caj xpalacata
ni tamatlantiy lata x14 lakachix-
cuhuiputin xDioscén, pero aquit
ni cmaclaniy xtalakalhin xlacata
para mininiy namaknicén o nata-
macnucan nac pulachin. 3°Pero
cht aquit ccétzilh pi makapitzin
judios luu lacxtum talicatzilh pi
natamakniy, pus hud chd xpalacata
huix climalakachanimachén laqui
antd nac milacatin catamalaca-
pulh eé chixct xlihuak huantu ud
taliyahuaménalh.”

31Chund cumu la xcalimapeksi-
canit, amakolh tropa camaknajatza
hora tamacaxli Pablo tascacatlahua,
hasta nac Antipatris talakaxka-
kachd. 32Anté chi nac eé cachiquin
aktati ciento tropa huanti caj xtat-
lahuamanalh, tataspitli nac cuartel
xalac Jerusalén, caj xmanhué
huanti acahuayu chinej talencha
Pablo. 33 Acxni chd tachalh nac
Cesarea taldkchalh gobernador,
tamacaméxquilh carta y na anté
tamacamadstalh Pablo. 34 Acxni

likalhtahuakakolh carta gobernador
kalh&squilh Pablo:

—¢Nicu xald huix?

Pablo kalhtilh:

—Aquit xalac Cilicia.

Cumu gobernador aya catzilh pi
xalac Cilicia xuanit Pablo 3°chiné
huénilh:

—Hasta acxni natachin huanti
tamalacapumén nackaxmatniydn
huantu huix naquihuaniya.

Acalistan cht limapeksinalh xla-
cata pi catamacntdcalh nac améa
lanca chiqui huantu xyahuanit
Herodes, pero na hud pi catamakta-
kalhli tropa laqui ni natzalay.

Pablo chuhuinan nac xlacatin
gobernador Felix
2 4 Liquitzism4 tachilh nac
Cesarea lhuhua mapek-
sinanin judios chu Ananias lanca
xXapuxcu cura, na xtataminit
chatum licenciado huanti xuanicdn
Tértulo. Anta xlacén titum
taldkchalh gobernador laqui nata-
malacapuy Pablo. 2Acxni liminca
Pablo, Tértulo alh nac xlacatin
gobernador laqui natalacapuy y
chiné tztculh chuhuindn:

—Luu xlicana ccapaxcatcatziniydn
huix gobernador Felix caj xpalacata
huantu tlahuanita nac quilacatacén,
porque hasta lata huix tzucunita
mapeksinana aquinin akatziyanca
clamandhu nac quincachiquincén.
3Xlihuak aquinin judios ccapax-
quiyan porque lhuhua huantu huix
quilatainitahu. 4Pus hué xpalacata
cht hasta luu litl&dn csquiniyén xla-
cata pi xquilakaxmatnihu canacaj
puntzt quintalacaputcédn huantu
cliyahuamanahu tama chixct. Hua

tama chixct xpuxcucan amakolh
cristianos huanti cahuanicén naza-
renos, canihua cachiquin huiliy
tasitzi acxni x14 camakalhchu-
huiniy cristianos, xlihuak judios
lakaputiyu tatahuilay. 6 Acxni chi
chalh nac Jerusalén nachund anté
xdmaj likamandan lanca quimpu-
siculancén, pero acxni aquinin
cucxilhui huantu x14 xdmaj tlahuay
huakaj cchipdhu y xacamandhu
makniydhu chund cumu la huan
nac xlimapeksin Moisés. ' Pero
quincalakchin comandante Claudio
Lisias xla quincapektandn, aquinin
ni xacmacamaxquiputunahu pero
luu xafuerza quincamaklhtin.
8X14 quincahuanin pi para hui
tu aquinin climalacapuydhu eé
chixct pus mat huix caccalakmin
laqui naccatalacapuniyan. Pus
chi huix camakalhapali laqui x14
man nahuaniyén pi xlicana huantu
aquinin climalacapumandhu.

9Xlihuak judios huanti xcataminit
na luu tamaldlokli pi xlicana huantu
xchuhuinanit am4 licenciado.
10Gobernador Felix macahuénilh
Pablo xlacata cakalhtinalh xlihuak
huantu xlimalacapumécalh para
cana o nicana. Pablo tayalh y china
chuhuinalh:

—Aquit luu cana lipaxtihu

camdn catakalhchuhuinanan y ni
caj cquilhpecudn, lihuaca cka-
lhiy tapaxuhudn nacchuhuindn
nac milacatin, Gobernador Felix,
porque ccatziy pi huix makasé ua
mapeksindmpat y luu akstitum
lipimpat milimapeksin. 1 Pero luu
taputzan natlahuaya nacatziya pi
xtaluléktat huantu camén hua-
niyan. Lanchd kalhiy aktiy xamana

lata ctichalh nac Jerusalén laqui
naclakachixcuhuiy Dios nac lanca
xpusiculan. 12Pero nitu ccalima-
kalhchuhuinima cristianos xlacata
pi catamatzaquilh tasitzi, y niti tu
cuanima huantu nitldn o para nac-
camalakaspita cristianos nac lanca
xpusiculan Dios xalac Jerusalén,
na nipara nac xpttamakstoknicdn
judios, y na nipara alacatunu nac
ama cachiquin. 2¥Hud xpalacata
clihuan pi umakolh lacchixcu-
huin nilay caquintitamalul6knilh
xlihuak huantu quintaliyahuama-
nalh. ¥Pero hui pulactum huantu
clitayay nac milacatin, xlicana
aquit clipahudn y clacscujnima
ama xastacné Dios huanti tita-
lakachixctihuilh xalakmakan
quilitalakapasnican, pero aquit
chuné claktzaksama xatasctjut
cumu la masiyulh talacapastacni
Jests, y ccanajlay huantu titali-
chuhuinalh xalakmakan profetas
xahud xlimapeksin Moisés nachuna
cumu la xlacén tacanajlay, pero
masqui chuné ctlahuama umakolh
lacchixcuhuin tahuan pi aquit
claktzankatayanit. 1> Aquit na hua
ccanajlay y ckalhima huantu xlacén
tacanajlay xlacata pi Dios nacama-
lacastacuaniy xlihuak cristianos nac
calinin y anté natatasiyuy huanti
tlan xuanit xtapuhuancéan chu
huanti lanca xcalakayacalh. 16Pus
hué xpalacata aquit clilacputzay
nactlahuay lacudn tasctjut laqui
chuné nitu naclitamokostayay nac
xlacatin Dios y nipara nac xlaca-
tincén cristianos.

17’Makasa quilhtamaci aquit cta-
caxli nac Jerusalén y calh latapuliy
nac alacatinuj cachiquinin, pero

cht ctitaspitli laqui nacmastay actzu
limosnas huantu nacalimaktayacén
judios huanti laklimaxkenin y nitu
takalhiy y laqui naclakachixcu-
huinéan nac lanca xpusiculan Dios
xalac Jerusalén. 18-19 Aquit chu
kalhatati lacchixcuhuin xacmakan-
taxtimanahu huantu lactzu lactza
clismaninitdhu aquinin judios
laqui tlan naclakachixcuhuinandhu
masqui xlicana pi ni quilhuhuacéan,
pero niti tu likalhkamanama y niti
aklhuhuatnalh, na nipara ti tatlan-
caninit aquinin. Chund chi aquinin
xactlahuamandhu acxni makapitzin
judios huanti xtaminitanchd nac
Asia quintaicxilhli nac pusiculan,
pus para hui huantu nitlan ccatla-
huaninit o clitldhualh talakalhin
pus huatunin tamakolh lacchixcu-
huin catdmilh quintamalacapuy.
20pero cumu xlacan niti taminit pus
aquit clacasquin pi hua umakolh
lacchixcuhuin catahuanin para ttcu
nitldn ccahudnilh o tdcuya tala-
kalhin quintamaluléknilh acxni
quintamakalhapalilh lakkolutzinni
nac Jerusalén. 21 Caj xmanhua
aktum hui tachuhuin huantu aquit
luu palha ccahuénilh y max ni
tamatlantilh, chiné ccahuanilh:
“Huixinin quilamalacapumandhu
cumu aquit ccanajlay pi Dios naca-
malacastacuaniy nin nac calinin.”
22Cumu ama gobernador Felix
xcatziy ldcu xtatataksa amakolh
cristianos huanti xtalipahuan Jests
y na xcatziy pi xlacan ni xtalakatiy
tasitzi, hua xpalacata chiné cahua-
nilh amakolh judios:
—Max ni cacticalacaxtlanin uma
mintaaklhuhuitcan lanchd, huata
mejor caminkelh comandante Lisias

Hechos 24

laqui tancs naquilitakalhchuhuinan
lacu luu quitaxtunit.

23Felix mapéksilh capitdn xla-
cata pi tachin cahuilicalh Pablo
pero camaxquicalh talacasquin
para ticu natlahuay, para natamin
talakapaxialhnédn xamigos catata-
chuhuinalh y na ni cacalihuanicalh
para ticu nataliminiy huantu
namaclacasquin.

24Nji limakas quilhtamact Felix
matasaninalh Pablo laqui x14
nacalitakalhchuhuinén lacu luu
lipahuancén Jests, y lacxtum xla-
casquin natamakalhchuhuinicdn
xpuscat huanti xuanican Drusila,
umaé puscat na judia xuanit. 2°Pablo
tziculh calitakalhchuhuinan
xtachuhuin Dios pero acxni hué-
nilh lata lacu luu xlilatamatcan
cristianos, xlacata pi nalakmakan
xlihuak huantu lixcéjnit xtalacapas-
tacni porque Dios nacamaxokoniy
xlihuak xtalakalhincan xlihuak
cristianos, acxni chuné litakalh-
chuhuinalh, gobernador Felix ni
tilakatilh y chiné huanilh Pablo:

—Aya tlan huankey mintachuhuin,
acxni naquilimakuaniy nacuaniyén
laqui naquilitakalhchuhuinamparaya.

26Pero huata Felix xlacasquin pi
Pablo camalacntnilh tumin laqui
namakxteka, hué xpalacata ni caj
maktum limatasaninalh laqui nata-
chuhuindn. 27 Aktiy cata lacatzélalh
lata xtachinit Pablo, y maktum
quilhtamact nac amé cachiquin
talakpalilh mapeksina, taxtulh
ligobernador Felix y huancht tala-
lakméaxtulh Porcio Festo. Y cumu
Felix ni xlacasquin natasitziniy
judios ni tamdacxtulh Pablo nac
pulachin.

Pablo ni lacasquin hua

namakalhapaliy Porcio Festo

25 Lituxama quilhtamact
lata Porcio Festo xmaklhti-

nanit xlimapeksin nac Cesarea acxni
chi tacaxli y alh nac Jerusalén.
2Xanapuxcun cura, lakkolutzinni
mapeksinanin y xalactalipahu
judios acxni tacétzilh pi Porcio
Festo xminit nac Jerusalén, xlacan
lalihuén tadalh tamalacapuy Pablo.
SLanca litlan tasquinilh xlacata pi
camapeksinalh caléncalh Pablo nac
Jerusalén laqui antd namakalhapa-
licanachd, pero huata xlacdn aya
lihuana xtalilacchuhuinanit pi nac
tiji natamaknitayay. 4Festo chiné
cakalhtilh:

—Pablo antiy4 tanumaché cpu-
lachin nac Cesarea y niaj makas
quilhtamact nacané anté. >Hué
xpalacata ccalihuaniyan pi huanti
tamapeksindn nac milakstipancdn
caquintastaldnilh acxni aya nacdn
nac Cesarea laqui para hui tu nitldn
tlahuanit am4 chixcd pus xlacén
antd natamalacapuyacha.

6Xlitzima osuchi xliakcdhu quilh-
tamact lata makapélalh Festo nac
Jerusalén, acalistédn cht téspitli
nac Cesarea. Lichali tuncén cha
tdnulh nac xpumapeksin antanicu
xcalacaxtlahuay huanti xcamala-
capucanit, acxnituncan chi ama
mapeksinalh xlacata pi calimini-
calh Pablo. 7 Acxni chi lichincalh
Pablo nac pumapeksin amakolh
judios huanti xtaminitancha nac
Jerusalén lhuhua catuhud huantu
tziculh taliyahuay masqui ni
xtamalulokniy huantu xtalimalaca-

puménalh. 8Huata Pablo chiné x14a
huénilh gobernador:

—Aquit nitu ctlahuanit para ticu
nitlan, nitu clikalhkamanama lanca
xpusiculan Dios xalac Jerusalén, na
nipara hué xlimapeksin Moisés, na
nitu ccamauxcanima cristianos xla-
cata catatalalacataquilh mapeksina
romano.

9Cumu gobernador Festo xlacas-
quin pi ankalhin catatatdyalh y ni
catasitzilh amakolh judios xalac
Jerusalén chiné kalhasquilh Pablo:

—¢Pi lacasquina naccalenan nac
Jerusalén laqui anta naccamakalha-
paliyan ttcu luu tlahuanita?

10pablo kalhtilh:

—iPus ni clacasquin! Mejor caqui-
malakacha nac xlacatin emperador
romano laqui hué naquimakalha-
paliy, porque aquit na antd nac
Roma ctapeksiy. Porque hasta huix
stalanca catziya pi nitu ccatla-
huaninit umakolh judios. 11 Para
aquit xaccatzilh pi xlicana huintt
nitldn ctlahuanit y quimininiy
hasta xquilimaknicalh caj hué
xlacata, pus nipara tzind xactat-
lancédnilh maktum xactamastalh
caquilamaknihu, pero cumu nitu
ctlahuama para tticu nitlan huantu
quintaliyahuamdnalh umakolh
lacchixcuhuin pus nipara chatum
chixct kalhiy derecho para naqui-
lamacamastayahu nac xlacatincan
judios laqui naquintamakniy. Huata
mejor chund calalh cumu la aquit
clacasquin xlacata pi hud caquima-
kalhapélilh emperador romano.

12Gobernador Festo catakalh-
chuhuinalh makapitzin huanti
xcatamapeksinan xlacata lacu luu

natatlahuay, acalistan chi chiné
huénilh Pablo:

—Lihuaca tlan, cumu luu cana lak-
pimputuna emperador, pus anté cht
nacmalakachaydn nac xpumapeksin
laqui hud man namakalhapaliyan.

Festo litachuhuinan rey
Agripa xtaaklhdhuit Pablo
13Ni limakas quilhtamacd améa
rey Agripa chu xtaBerenice tachilh
nac Cesarea laqui natalakapa-
xialhnén Festo. 14 Juerza aklhuhua
quilhtamacta antéd makapalalh
Agripa nac Cesarea, y maktum
Festo litachuhuinalh Agripa amé
taaklhghuit huantu xkalhiy Pablo, y
chiné huénilh:

—Acxni la utédxtulh Felix x1a
quintamékxtekli chatum tachin
nac pulachin laqui aquit nacla-
caxtlahuay tu lin. ®Acxni chid
aquit huacu cquilalh nac Jerusalén
amakolh xanapuxctin xcurajcan
judios chu lakkolutzinni xmapek-
sinacén quintalacapudnilh xlacata
pi aquit cacmamaknininalh. 16Pero
aquit ccakalhtilh pi quilimapek-
sincdn aquinin romanos ni mastay
talacasquin para ticu namaknicén
chatum tachin para ni pulh nama-
kalhapalican y natatalahuaniy
huanti tamalacapuménalh para
cana osuchi ni cana. /Pus acxni
cht xlacdn tdmilh uti nac Cesarea
aquit ni cmamakapdlilh quilhta-
mac lichali tuncén ctdnulh nac
quimpumapeksin y cmatiyédnalh
am4d chixct laqui nacmakalha-
paliy. 18 Acxni tziiculh tamalacapuy
aquit xaclacpuhuama pi max
nataliyahuay tamaknin o takalhan.
19Caj xmanhud xtalimalacapuma-

Hechos 25

nalh porque Pablo mat niaj tancs
canajlay huantu luu xlicanaj-
latcan xlihuak judios y maluloka
pi ama chixci xalac Nazaret huanti
xuanican Jesas y huanti xmakni-
canit nac Jerusalén lama xastacna.
20 Aquit ni ccétzilh lacu naclacax-
tlahuay xtaaklhhuit, huata mejor
ckalhasquilh Pablo para x14 xmat-
lantiy nacmacén nac Jerusalén
laqui antd namakalhapalicanacha.
21Huata x1a chiné quinkalhtilh:

“Mejor caquimalakacha nac xla-

catin emperador romano laqui hua
naquimakalhapaliy.” Aquit clima-
peksinalh pi tachin catdhui hasta
acxni nacmalakachay nac Roma.
22 Acxni chuhuinankolh Festo,
Agripa chiné huénilh:
—Xacucxilhli tamé chixct laqui
xackaxmatnilh xtachuhuin.
—Para cana, chali tuncan nac-
malakapasniyan laqui naucxilha y
nakaxpatniya xtachuhuin —kéalh-
tilh Festo.
23Ljchali tzisa tachilh nac puma-
peksin rey Agripa y Berenice luu
lihuana xtacaxydnalh, y na putum
catichilh makapitzin lactalipahu
lacchixcuhuin chu xanapuxcun
tropa. Gobernador Festo matiya-
nalh Pablo, 24y chiné cahuéanilh
huanti macxtum xtahuildnalh:
—Talipahu rey Agripa y xlihuak
huixinin huanti lanchd quilakaxmatni-
manahu, hud eé chixct huanti lanchi
huixinin ucxilhpétit, lhuhua judios
tamalacapunit, catuhué huantu tali-
yahuay chund nac Jerusalén chu uti
nac Cesarea. Xlacan talacasquin pi
cacmamaknininalh, 25pero aquit nitu
cmaclaniy talakalhin huantu nacli-
macamastay laqui namaknicén. Pero

Hechos 25, 26

cumu x14 man quihudnilh pi lacas-
quin hua camakalhapélilh emperador
Augusto pus chti max juerza nacma-
lakachay nac Roma. 26Cumu aquit ni
ccatziy tcu nactzokniy quimpuxcucdn
emperador caj xlacata huantu limalaca-
pumadcalh eé chixct, porque juerza que
nactamalakachay mactum carta, pus
hud xpalacata ccalimamacxtuminitan
xlihuak huixinin y nachund huix rey
Agripa laqui man namakalhapaliya y
chuné chd huij nahudn huantu nac-
tzokniy emperador Augusto. 27 Porque
aquit ccatziy pi nilay cmalakachaniy
emperador chatum tachin para ni
nacuan huantu limalacapumacalh.

Pablo huaniy Agripa huantu
limalacapumacalh
2 Y Rey Agripa chiné hué-
nilh Pablo:

—Pus cachuhuinanti laqui nackax-
matdhu huantu huix akspulamén.

Xl14 tzticulh chuhuinén y chiné
cahuénilh:

2—Rey Agripa, cana lipaxihu maklh-

catziy quinact pi tlan nacchuhuinn
nac milacatin laqui nactamaktayay
porque xlicana pi luu lhuhua huantu
quintaliyahuaménalh taaksanin tama-
kolh judios. Huix stalanca catziya lata
lacu takalhiy xtasmanincén judios, y
aya catziya huantu aquinin clitaaklhu-
huimandhu, pus hud chii xpalacata
climakatzankeydn y csquiniyén litlan
pi luu lihuana xquinkaxpatni quinta-
chuhuin laqui naakataksa huantu aquit
nacuaniyan.

Pablo lichuhuinan lacu xlama
acxni nia xlipahuan Jests
4’Xlihuak judios tacatziy lata

lacu aquit xaclama acxni actzuct

xacuanit nac quincachiquin

Tarso chu nac Jerusalén anta-

nicu cstactapulikolh. ®Lhuhua
xlacdn quintalakapasa y para
xtahuampttulh tlan tamaluloka

pi aquit xaccanajlay huantu taca-
najlay tamakolh fariseos, porque
xlacén huanti tancs tamakantaxtiy
huantu quincalimapeksiyan nac
xlimapeksin Moisés. 6Pero hué chd
quilimalacapucanit caj xpalacata
porque ccanajlay pi Dios nama-
kantaxtiy amd xtachuhuin huantu
ticamalacnuniché xalakmakan
quilitalakapasnican, pi namin
quilhtamact acxni x4 nacama-
lacastacuaniy xlihuak xcamanén
nac calinin. “Lhuhua judios huanti
tamintilhanitanch4 nac amakolh
pulaccutiy pulataman huantu xca-
mapeksiy Israel nachuna tacanajlanit
pi Dios nacamakantaxtiniy amé
xtamalacndn, y hud xpalacata talila-
kachixcuhuinit y taputzanit lata lacu
natalimacuaniy, pero caj hua chua
xpalacata lhuhua judios quintama-
lacapumdnalh cumu aquit ccanajlay
pi Dios nacamalacastacuaniy nin nac
calinin. 8Y chinchd huixinin, élacu
lacpuhuanatit? ¢Pi tuhua cahua
nacanajlaydhu xlacata pi Dios tlan
camalacastacuaniy nin nac calinin?

Pablo lichuhuinan lata
lacu xapulh xcaputzastalay
huanti xtalipahuén Jests
9’Xapulh acxni aquit xaaktzankin
xaclama xaclacpuhudn pi xafuerza
naccamalaksputuy amakolh cris-
tianos huanti aya xtalipahudn Jests
xalac Nazaret. 19Nac Jerusalén
lhuhua cristianos ccatamacnulh
nac pulachin y caj xaclipaxuhuay

acxni xcamaknican makapitzin
canajlanin; chund aquit xactla-
huay porque hué xanapuxcun cura
xquintalimapeksinit. 1*Lan ccama-
patininit nac xpusiculancan judios
xlacata pi catalakmékalh Jests
huanti aya xtalipahudn, luu lipecua
xaccasitziniy porque hasta masqui
lhuhua tatzélalh nac alacattnuj
cachiquinin aquit ni ccaméakxtekli
catdalh huata ccaputzastalalh laqui
naccamapatiniy.

Pablo lichuhuinan lata lacu Jests
xakatlipaxtokli nac tiji
(Hechos 9.1-19; 22.6-16)

12Y maktum quilhtamact ccas-
quinilh litldn xanapuxcun cura
pi caquintaméxquilh talacasquin
nacan cachipay amakolh canaj-
lanin huanti xtalamananchd nac
Damasco. 13Anté chid xacama aquit
chu makapitzin quincompafieros,
actzi xuanit aya xacchandhu,
luu tastinut xuanit, acxni caj
xamaktum lam minché aktum
taxkdket nac akaptn y quilaca-
tahuacakolh ama taxkaket, luu
tlihueke xuanit nixachuna cumu
la chichini. 1 Aquit chu xlihuak
huanti xaccataama lhken cta-
mokosui y ctamachdhu nac tiyat,
acxnitiya ckaxmatli pi xquilixakat-
limacalh nac xatachuhuin hebreo
y chiné xquihuanima: “Saulo,
Saulo, {tiicu xpalacata quiliputza-
stalapat?” 15 Aquit ckalhédsquilh:
“(Ticu huix huanti quintachuhui-
nédmpat?” X14 quinkalhtilh: “Aquit
Jestis huanti huix putzastalapat.
16pero lalihuén cataqui, porque
hué clitasiyuninitédn laqui naquilac-
scujniya, huix nalichuhuinana nac

Hechos 26

xlacatin cristianos huantu ucxilh-
nita lancht chu huantu naucxilhact
acalistan huantu aquit nacmasi-
yuniyén. 7 Aquit nacmaktayayén
laqui nitu natatlahuaniydn amakolh
judios chu huanti ni judios porque
aquit camén malakachayan nac
xcachiquincén. 1¥Xlacén tala-
manalh cumu la xalakacapucsua
pero huix nacalakpina y nacali-
makalhchuhuiniya quintachuhuin
nacamalacahuaniya y niaj cata-
latamalh xalakacapucsua huata
catakalhilh taxkdket; y nachuna
litim huix pimpatté camaktayaya
laqui niaj hud natatlahuaniy xta-
paxuhuan akskahuini huata hua
natatlahuay xtapaxuhudn Dios; y
tancs cacalimakalhchuhuini laqui
naquintalipahuén y tlan nacca-
matzankenaniy xtalakalhincén y
natamaklhtindn ama lanca tapaxu-
huédn huantu ccamaxquiy xlihuak
huanti xcamandn Dios talitaxtunit.”

Pablo huén pi huak tlahualh
huantu Dios huanilh
19°Tancs cuaniyan rey Agripa, pi

aquit ni caj ckalhakaxmatmadka
amd xtachuhuin Jestis huantu
minchda nac akapin, 2°huata pulh
hué ccalitakalhchuhuinalh amakolh
cristianos huanti xtahuildnalh nac
Damasco xlacata pi catalakmdakalh
xalixcéjnit xtalacapastacnican y
hué catalipdhualh Jests, y tancs
catalatdmalh laqui natatasiyuy pi
xlicana talakmakanit huantu nitlan.
Acalistan cht calh nac Jerusalén

y ccalixakatlilh eé xatldn tama-
catzinin huantu mastay laktaxtut
amakolh cristianos huanti anté xta-
huilanalh chu huanti xtahuilanalh

xlicalanca nac xapulataman Judea,
xlihuak cristianos ccalimakalhchu-
huinilh masqui ti ni judios. 21Caj
xpalacata cumu hué eé xtachuhuin
Dios huantu aquit tancs clichuhui-
nanit o clichuhuinama tamakolh
judios putum quintachipalh nac
lanca xpusiculan Dios nac Jerusalén
y hasta xquintamakniputtn. 22Pero
xlicana pi hud Dios quimaktayanit
y nitu quiakspulanit hasta ucyé chd,
aquit ni cquilhpecuan clichuhuinan
xtachuhuin Dios nac xlacatincén
cristianos chuné huanti lactalipahu
cumu la huanti nitu xkasatcan, na
nipara tdcu ccalimakalhchuhuiniy
huantu para nichund tilichuhuinalh
Moisés xahua xalakmakan profetas
huantu xdmaj kantaxtuy, 23xlacata
pi amé Cristo huanti x4maj min lan
namapatinicin y hasta namaknicén,
pero acxni namaknikocén juerza
xamapaj lacastacuanén nac calinin,
y x1& xdmaj liakchuhuindn aktum
laktaxtut, y cumu aya xlacasta-
cuananittd nahuan pus ni xmanhué
judios sinoque xlihuak cristianos
canihua xalanin lata xlicalanca
caquilhtamact natalilacahuanan
xtaxkaket chu xlaktaxtut.

Pablo xmaakataksniputin Agripa
xlacata pi calipahua Jests

24 Acxni Pablo chuné chuhui-
nankolh eé tachuhuin, gobernador
Festo chiné quilhdnilh:

—iPablo, huix max caj niaj acsta-
lanca l4pat! Porque caj lata mari
kalhtahuakaya ahuayu para hué
malakahuitimdn.

25Y Pablo chiné kalhtilh:

—Talipahu gobernador Festo, aquit
nitu clakahuitima porque xlihuak

huantu cchuhuinanit tancs taaka-
taksa y hué xtaluldktat.

26Pablo laklacalh antani xuf rey
Agripa y chiné hudnilh:

—Huix talipahu rey Agripa, luu
lihuana lakapasa huantu aquinin
ckalhiydhu quintasmanincén, pus
caj hua xpalacata luu nipara tzint
cquilhpuhuén cchuhuindn nac mila-
catin porque ccatziy pi huak catziya
huantu kantaxtunit nac quimpu-
latamancan, porque huantu anta
kantaxtunit nitu caj tzek lanit. 2 Rey
Agripa, hui tu ckalhasquimputundn:
¢Pi canajlaya huix huantu titalichu-
huinalh xalakmakén profetas? Aquit
ccatziy pi huix canajlaya.

28Rey Agripa kélhtilh:

—Huata mejor cacs caqui-
lhuanti. ¢Huix max lacpuhuana
pi naquimaakataksniya xlacata
caclipdhua Jests caj cumu luu tancs
chuhuinanita?

29Ppablo huanipa:

—Pus para tancs o ni tancs
cchuhuinanit, Dios xlac4squilh pi
xkalhitit huixinin chatunu chatunu
huanti quilakaxmatnimandhu eé
tapaxuhudn huantu aquit ckalhiy
caj cumu clipahudn Jests, masqui
huixinin nichund xcalimacachi-
cantit cadenas cumu la aquit.

30Rey Agripa huakaj tdyalh chu
Berenice xahua gobernador Festo
y tatdxtulh, na putum tatdxtulh
huanti antd xtamaklahuildnalh.
31 Acalistan Festo y Agripa laca-
tunu tzek tziculh talichuhuinén eé
taaklhdhuit, y chiné xtalahuaniy:

—Xlicana pi tamd chixct nitu
tlahuanit talakalhin, nipara tzina
lakchdn namaknican y nipara cpu-
lachin mininiy natanuy.

32 Agripa huénilh Festo:

—Hasta tlan xtimakxtekui eé
chixctd para ni hua man xtihua pi
mejor lacasquin man camakalhapé-
lilh lanca quimpuxcucdn emperador
nac Roma.

Pablo malakachacan nac
xacachiquin Roma

2 Acxni aya lacaxlakécalh pi
naquincamalakachacanan
nac Italia antanicu hui Roma, Pablo
chu makapitzin tachin camacamas-
tacalh nac xmacén chatum capitan
xuanican Julio huanti xcapuxcuniy
pulactum tropa huanti xcalimapa-
cuhuicin Batallén del emperador.
2C4hu nac aktum cachiquin hua-
nicdn Adramito, y anté ctajihu nac
aktum barco huantu xama pekén
nac Asia. Na antd lacxtum xquin-
cataamdn quintalacan Aristarco
xalac Tesalénica huantu mapeksiy
Macedonia. ®Lichali cchdhu nac
Sidén, y capitén Julio tziculh
talalén Pablo hasta méxquilh tala-
casquin xlacata natacuta nac barco
y nacalakapaxialhnédn xamigos
huanti xtahuildnalh nac am4 cachi-
quin y laqui na xlacén natataiy
lata tcu xtamaxquiputin. 4 Acxni
ctacaxpardhu nac Sidén ahuayu
aya xaclaquitatlanitdhu nac pupuna
pero luu lipecua tztculh untn y
lacatunu xlemdcalh quibarcucén,
entonces caj clitamakspitui am4 isla
de Chipre, ®°y chuné tancs ccatila-
catzalahuilihu amakolh pulataman
huantu tahuildnalh nac xquilhtdn
pupund xcahuanican Cilicia y Pan-
filia y takala cchdhu nac aktum
cachiquin huanicdn Mira huantu
mapeksiy Licia.

Hechos 26, 27

6 Anté nac eé cachiquin capitén
Julio mandéklhulh aktum barco
huantu xminitanché nac Ale-
jandria y xama nac Italia, pus
lalihuan antd putum quincama-
jucén laqui hud nacpuandhu hasta
nac Italia. “Chunata lata ctitacaxui
nac Mira luu lakasiyu tztculh tla-
huaan quibarcucén nac chichut
porque xquincatalalactlahuaman
uln, juerza aklhuhua quilhtamaca
cmakapaldhu y takald cchdhu
nac xpaxtun aktum pulataman
huanicdn Gnido. Pero cumu udn
chunact mari xquincamaaklhu-
huimdn nilay ctachokéhu, titum
céhu nac isla de Salmén y clita-
makspitui, acalistdn chti cchdhu
nac aktum isla huanicén Creta.
8Pero cumu na nipara anta nilay
ctactdhu clitamakspitpardhu amé
isla y acalistdn cchdhu nac aktum
cachiquin huanicdn Buenos Puertos
lacatzli xtapekxtokui amé cachi-
quin xuanicin Lasea.

9Luu aklhuhua quilhtamact
xacmakapalanitahua lata xacla-
mandahu nac Buenos Puertos, pero
nachuna litim luu limaklihu
para nactajuparaydhu nac barco
y nacmatlahuaniydhu nac pupunt
porque aya xlakchanit quilhtamact
calonkni. Hué xpalacata Pablo
chiné calimakalhchuhuinilh huanti
xtapuxcunit nac barco:

10__Aquit lacatancs ccahuaniyan,
para juerza natlahuaniydhu naandhu,
nitlan catiquitaxtulh porque luu
limaklihu, porque ahuayu namalak-
tzankeydhu barco chu xlihuak tacuca
huantu antd tajuma, y hasta mismo
quilatamatcdn namalaktzankeydhu
para namuxtuyéahu.

11Pero capitdan Julio ni matlan-
tilh huantu huanilh Pablo huata
hué atzind cakalhakdxmatli huantu
xtaquilhuaménalh xpuchiné barco
chu xacapitdn. 12Xlacan juerza xta-
champuttin nac aktum cachiquin
xuanican Fenice porque anta ni luu
mari uniin masqui xlicana pi na
huatiyé Isla de Creta, y xtapecudn
para maktum nacalactlahuanikoy
uln xbarcucdn, y huata anté xta-
tamakxtekputunacha nac Fenice
lihuan natitaxtukoy xaquilhtamaca
calonkni.

Xlihuak huanti xtatajumdanalh nac
barco actza xuanit aya xtamuxtuy

13Maktum quilhtamact acxni
xkakaché luu calipaxtihu tasiyuy
lampara luu tlan natahuilay
quilhtamacd, lalihuén tzuctcalh
camacxtucén lhikat huantu lis-
noklén barco, y lalihuén tztculh
tlahuén barco nac xquilhttin
chiichut nac amé4 isla de Creta.
14Pero nipara mékat a xacandhu
acxni tahuilachi lipecua utn y
quibarcucén tzucticalh lencén nac
xpunaitat pupunt. ®*Cumu amakolh
huanti xtamatlahuaniméanalh barco
tatzdksalh xtamachokoputin pero
ni tamatléntilh porque luu lipecua
uln, pus huata tamdxquilh quilh-
tamact xlacata caquincalén udn
latachd nicu xlacasquin. 18Cchdhu
nac aktum actzu isla huanican
Clauda antanf{ ni luu xtachuni
xunuma, y takald cmahuacdhu
nac barco amé péklhat huanicén
salvavidas huantu caj sakalencan.
17 Acalistdn chi makapitzin tasa-
cuén lihuana tztdculh talilacchiy
tasihu ama barco laqui nitu nalaniy,

y cumu aya xtacatziy pi utin anta
xquincalemén pekan antanicu
luu lan xtamacxtumitahuilanit
muntzaya xkeitat chichut, pus
xtapecudn chicd para anté tancs
natalaknutahuilay y nalaktzankay
barco, huata lalihuan tamatutza-
huilh améa lhékat huantu xlisnoklén
udn laqui masqui caquincasakalén
udn pero niaj xtachuné xlitokostn
naan barco. 18Lichali acxni xka-
kacha chunact lipecua xunuma, y
cumu xtapecuamanalhd entonces
makapitzin tzticulh tamacén
nac chichut xlihuak huantu lac-
tzinca tacuca huantu xtajuma nac
barco. 1°Y nachund lituxama cumu
ni xtacacsma takeyahuand, chu-
nalitim tamacampd nac chichut
ama xmaclacasquinitcan huantu
xtaliscuja y huantu lipecua xma-
tzinquinit barco. 2°Luu aklhuhua
quilhtamact xaclatajumandhu nac
chtichut nittcu tasiyulh chichini
nipara hué stacu, porque ni xta-
cahuanima chunatiya xtapucsnit,
y lipecua xmima sin xahua udn.
Xlihuak aquinin aya xacpecuani-
tdhu porque xaclacpuhuanahu pi
niaj necxnicu cactitayachdhu nac
tiyat, y aktum xaccatziydhu pi antd
putum nacniyahu.

21Cumu luu aklhuhuaté quilh-
tamact xaclamandahu lata nitu
tapaxuhudn xacuayamandhu pus
maktum quilhtamact Pablo chiné
cahudnilh:

—Para huixinin xquintilakax-
matnihu huantu aquit cticahuanin
xlacata pi ni juerza catlahua-
nihu catacaxchahu nac Creta, pus
nichuné xquinticaakspulan lata
tlicua lancht akspulanitahu nac

xlaquitat chiichut. 22Pero chi niaj
calipuhuantit porque nipara chatum
aquinin xlihuak huanti mima-
nahu nac eé barco nitu catilanihu,
masqui xlicana x14 pi hué quibar-
cucan nalaclakoy. 23Porque najata
catzisni quintasiytinilh chatum
xéngel amd Dios huanti aquit clipa-
huén y clacscujnima. 24X14 chiné
quihudnilh: “Pablo, ni capécuanti
porque juerza nachipina nac Roma
laqui namakalhapaliydn emper-
ador, y caj mimpalacata Dios 4maj
calakmaxtuy xlacata ni nataniy
tamakolh cristianos huanti huix lac-
xtum catatajipat nac barco.” 2°Pus
hué xpalacata aquit ccalihuaniyan pi
catuxcanitit y niaj calaklhpecuéntit,
porque aquit clipahudn Dios y cca-
najlay pi chund nakantaxtuy lata
tu quihuénilh x4ngel. 26Masqui
cata xlitakala natacutachdhu nac
xquilhtan chichut nac aktum isla
pero hué x14 pi ni catinihu.

27 Aya xlema xliaktiy xamana
lata xaclatajumandhu nac chu-
chut porque udn lacatum lacatim
xlén quibarcucin xtachuni cumu
la aktum likaman hasta cchdhu
lacatum antanicu huanicdn Mar
Adriatico, max cumu luu itat tzisa
xuanit acxni makapitzin tasacuan
tacétzilh pi aya xacchamanédhu
nac xquilhtin pupunt. 28Lali-
huén tamdcalh kantum tasihu nac
xtamptn chichut laqui natacatziy
lacu xlipulhmdn, xkalhiy treinta y
seis metros xlipulhmdn. Caj actzt
tlahuamp4 barco tamacamp4d y xka-
lhiy veintesiete metros xlipulhmén.
29 Makapitzin tasacuan lalihuan
tamacalh kantati kalhxtéket xla
licAn huantu limachokocan barco,

porque xtapecuan chica para
xamaktum barco ras naquitalaca-
huacay nac chihuix, y xahuachi caj
uct caxkakalh xtalacpuhuén hasta
chuni xtalikalhtahuakaniménalh
Dios. 3°Makapitzin tasacuan xtatza-
laputtin laqui nitu nacaakspulay y
lakasiyu tzticulh tamactiy amé actzu
bote huantu tlan xpuchancéan hasta
nac xquilhttan, pero niticu xcatziy
huantu xtatlahuaménalh porque
xtahudn pi caj xtachihuiliménalh
barco. 31 Pero Pablo cadcxilhli y
lalihuan lakalh capitan Julio xahua
xtropa, y chiné cahuénilh:

—Para hua umakolh lacchix-
cuhuin natadn y ni antd ua
natatamakxteka nac barco pus
na nipara huixinin catilaktaxtutit,
juerza naniyatit mimputumcan.

32 Amakolh tropa lalihuan
talacchtculh tasihu huantu xta-
limactimdnalh bote y hasta nac
chichut pakx tajucha.

33 Acxni chi aya spalh xcax-
kakakoy Pablo chiné cahuanilh
amakolh cristianos:

—Chd aya lema lihuacay xliaktiy
xamana lata caj akatiyuj lapatit
para ticu nacaakspulayan y hasta
ni talihudn huayampatit. 34Pus
hué xpalacata ccalihuaniyén pi
cahuayéntit huantu tlan para pi
lacasquinétit; ni naniyétit niaj cape-
cuéntit porque tancs ccahuaniyéan pi
hasta nipara kantum miacchixitcan
catimalaktzankétit.

35Acxni Pablo chuna huankolh
tiyalh mactum caxtilanchahu,
paxcatcatzinilh Dios xtahu4, lak-
chékelh, y nac xlacatincan tzdaculh
huayan. 36 Xamakapitzin juerza na
taakpuhuantiyalh y putum cuayahu.

37 Aktiy ciento atutumpuxama-
cuchaxén cristianos xacuanitahu
xlihuak huanti xactajumandhu
nac ama barco. 38 Acxni chd aya
cuayankéhu latachd lan ckasui,
makapitzin marineros tzticulh
tamacdn nac pupund amd trigo
huantu xlimincan laqui niaj picuta
namatzincasniy barco.

Takpuspita barco nac pupuni

39 Acxni cha xkakakolh amakolh
marineros ni talacacatzilh xanicu
luu xactaxtunitanchdhu nac amé
pulataman, pero na tuncén cucxi-
lhui pi xuf lacatum camuntzayan
nac xquilhttan, acxtum tacétzilh
pi camalacatzuhuicalh barco
nac xquilhtdn chichut. 49Lali-
huén talacchticulh am4 tasthu
huantu xcalichicanit amakolh lac-
tzinca kalhxtéket xla licAn huantu
limachokocéan barco y anté caak-
xtekjtcalh nac xtampin chichut,
caakachexyahudcalh amé lhakat
huantu xlimatlahuanican barco,

y utn lalihuan tztculh snoklén
barco pekén nac xquilhtin pupund.
4lLata xtalacatzuhuima quibar-
cucén nac xquilhtéin, caj xamaktum
acxni lhken quincaaktoklhlenin
chichut lacatum antanicu luu
calujua, xquincan barco tzticulh
laktzankay nac camuntzayén y

niaj lay tasakélelh, y nac xtankén
tztculh talactucxtamay caj lata
xlitlihueke xquitahuacanimachi
chichut.

42 Amakolh tropa xtamakniputtn
xlihuak tachin laqui ni natatzalay
acxni natatacutaché nac pupund.
43Pero capitan Julio xlakmaxtu-
puttn Pablo xlacata ni namaknicén,

x14 ni lacdsquilh nacamaknicén
amakolh tachin huata limapek-
sinalh pi amakolh huanti tlan
taxquihuatndn lalihuén cataté-
julh nac chichut laqui pulh hua
natachdn nac xquilhtdn pupunt

y natatayayachd nac tiyat. 44Y
nachund hua pi amakolh huanti
nilay taxquihuatnan na catatajulh
y hud cataputacutché xatalactucxni
paklhat osuchi lata ticu nata-
maclay xatalactucxtamdn barco;
pus chund ama ctacutchahu nac
xquilhtan pupunt huak claktax-
tihu y nitu clanihu.

Tantum luhua macaxcay
Pablo pero nitu laniy

2 Acxni chi huakaté xac-
tacutnitanchdhu nac
xquilhtan chichut ni xlimakas cqui-
catzihu pi amd pulataman xuanicén
isla de Malta. 2Amakolh cristianos
huanti anta xtalamé&nalh nac amé
isla lalihuén tzdculh tatamac-
xtumiy; cumu luu tlan xtapaxuhuén
xtahuanit lalihudn tamamacxta-
milh quihui, tamalhctiyulh xlacata
nacskondhu porque luu lipecua
lata xlonknuma. 2Pero cumu Pablo
na quisacli patzt xascahuahua
quihui acxni chti xcamaquinca-
puma nac lhctiyat anté kostaxtuchi
tantum luhua, litamakéasnatli Pablo
y macéxcalh. Acxni amakolh
cristianos xalac Malta taticxilhli
pi Pablo litamakdsnatli luhua y
macéaxcalh, chiné tztculh tahuan:
—Tama chixcl max makninanit,
porque masqui ni mixtulh nac
pupunt pero cumu lhuhua tala-
kalhin tlahuanit Dios ni maxquiy
quilhtamact calatdmalh.

5Pero Pablo lhken makésulh ama
luhua y anté poklh tamacpuché nac
lhcayat, y nipara tzina ttcu lanilh.
6Xlacén xtalacpuhudn pi lan nali-
macactn y nipara xalitacatzin acxni
namalakchuhuiy, maktum natama-
yaché xanin. Pero cumu makas lata
lacatzélalh quilhtamacu y nitt xla-
nima huata chiné tzucupaj tahuan:

—iTam4 chixcti max chatum Dios
porque nipara tzind ticu tlahuanilh
xveneno luhua!

’Nac Malta xuf chatum gober-
nador xuanican Publio, cumu xla
xkalhiy xpucuxtu nac xquilhtin
pupund pus antéa chi nac xpu-
cuxtu ctacutchdhu. Acxni cétzilh
huantu xquincaakspulanitdn x1a
luu tlan quincacatzinin y aktutu
quilhtamact quincatahuayén.
8Quincahuanican pi xtlat Publio
xkalhiy palha lhctyat y xlilama
takalhnisti. Pablo alh lakatayay,
acxni chi x14 kalhtahuakanikolh
Dios, liacchipalh xmacén y tuncén
matléntilh. ®Acxni xlihuak cris-
tianos tacétzilh huantu xtlahuanit
Pablo lalihuan tztculh tamin
xlihuak tatatlanin huanti xtahui-
lanalh nac amé cachiquin y huak
camatlanticalh. 1°Caj lata huantu
xtlahuanit Pablo lhuhua cristianos
huanti xtapaxcatcatziniménalh, y
acxni chi aya ctacaxkéhu xlacata
nacquilhtayaparaydhu quintijican
luu Thuhua huantu quincataican
laqui nitu naquincatzankaniyan
nac tiji hasta nacchandhu antanicu
xacamanéhu.

Pablo chan nac Roma

11 Aya xlema xliaktutu papa lata
xaclamandhu nac amé pulataman

y acxni chi ctacaxui anté cta-
jahu nac aktum barco xuanicdn
Los Gemelos xalac Alejandria, x14
na antd xtamakxteknit nac Malta
lihuan titaxtukolh amé xquilhta
calonkni, pus hué cha cpuhdhu.
12Luu caj lacapala cchdhu nac
Siracusa, y anta ctamakxtekui
aktutu quilhtamact. 13 Acxni chi
anté ctacaxpardhu clitamakspitui
eé pulataman y cchdhu nac Regio,
lichali chd tzucupaj untn pero
huata caj quincamaktayén porque
lalihuan tzaculh sakalén quibar-
cucén y caj lichalf cchdhu nac
aktum cachiquin huanicdn Puteoli.
14 Anté chi nac eé cachiquin cama-
noklhtthu makapitzin nataldn
huanti na xtalipahuan Jests xlacan
quincahuanin xlacata pi anté cacta-
makxtekui canacaj aktum xamana;
acalistdn cha ctacaxparédhu, caj
ctlahuadhu y cchdhu nac Roma.
15Xlihuak amakolh cristianos xalac
Roma huanti xtalipahuan Jests,
acxni xlacén tacatzilh pi aya xac-
chamanéhu nac xcachiquincan,
putum tadmilh quincapaxtokan;
makapitzin xquincakalhiman
lacatum antanicu huanican Foro de
Apio, y makapitzin anté tachincha
lacatum antanicu huanicén Las Tres
Tabernas. Acxni Pablo catcxilhli

pi xlicana xtapaxquiy lan paxi-
hualh y paxcatcatzinilh Dios caj
xpalacata huantu x14 xtlahuanit y
lihuaca kalhilh licamama. 16 Acxni
chi cchdhu nac Roma capitan Julio
camacamadstalh tachin nac xlacatin
huanti nacamaktakalha, pero huata
x14 maxquilh talacasquin Pablo
xlacata pi lacatunu x1a catdhui
antanicu matlantiy, pero masqui

chuna ankalhind xmaktakalhma
chatum tropa.

Pablo catachuhuinan
judios xalac Roma

17Lituxama xlichancanit Pablo
nac Roma acxni x14 camatasaninalh
xanapuxcun judios antd xalanin nac
Roma, y acxni aya putum xtahuila-
nalh Pablo chiné cahuénilh:

—Xlihuak huixinin natalan,
aquit camén catakalhchuhui-
nandn y naccahuaniyédn xlacata
pi nitu ccatlahuanima judios
na nipara caj xackalhakaxmat-
makén am4 quintasmanincén
huantu aquinin judios quinca-
masiyuninitdn xtamakantaxtiy
xalakmakén quilitalakapasnicén.
Pero masqui nitu ctlahuama huantu
nitlan, nac Jerusalén quinchipa-
canchd y quimacamastacalh nac
xmacancidn mapeksinanin romanos.
18 Acxni amakolh mapeksinanin
quintamakalhapalikolh xlacdn
xquintamakxtekputdn porque ni
quintamaclinilh talakalhin huantu
naquintaliyahuay laqui naquimak-
nicén. °Pero huata xanapuxcun
judios ni talacésquilh naqui-
makxtekcan, pus hud xpalacata
ccalihudnilh pi hud aquit clacas-
quin naquimakalhapaliy emperador
ud xal4, pero nitu nalacpuhua-
natit para caj ccasitziniy o hui
td ccalimalacapuputin amakolh
huanti quinatachiquin judios.
20Pus hué chid xpalacata aquit
ccalimatasanindn laqui huixinin
naquilalakapasdhu y nacatziyatit
pi aquit clitachinit caj xpalacata
ckalhkalhima y ccanajlay huantu
na xlihuak quilitalakapasnicin

israelitas xtacanajlay pi Dios naca-
malacastacuaniy nin nac calinin,
pus huéa cha xpalacata masqui
chuné quilimacachicanit cadenas.

21 Amakolh lacchixcuhuin chiné
takalhtinalh:

—Aquinin nitu quincalakchiman
carta xalac Judea antanicu naquin-
calitakalhchuhuinancanén ticu
huix, y masqui na taminitanché
nac Jerusalén makapitzin cristianos
nitu quincalitakalhchuhuinaman
para ticu nitldn tlahuanitampi
anté. 22 Aquinin clacasquinahud
naquilahuaniydhu xanicu huix luu
maktapeksiya y ticuya talacapas-
tacni huix kalhiya, porque aquinin
ccatziydhu pi xlihuak huanti tali-
pahuén Jests latacha nicu mari
casitzinicdn y ni caucxilhputuncén.

23Xlacén talilhcénilh aktum
quilhtamact laqui nacatakalh-
chuhuinan, acxni lakchalh ama
quilhtamact luu lhuhua cristianos
tatamacxttimilh antanicu xufi
Pablo. XI4 tzticulh camakalhchu-
huiniy cristianos, chunat4 lata
tixkakalh hasta tzisuankolh xca-
malacaputuncuhuinima lata lacu
Dios xmalacatzuquiputin xasasti
xlimapeksin nac xlatamatcan huanti
talipahudn, y anté xquilhpaima
nac likalhtahuaka huantu xamakéan
titzokcha Moisés xahua profetas
xlacata huantu xdmaj tlahuay Jests.
24Lhuhua huanti talipahualh Jests
caj xpalacata huantu xcahuanima
Pablo, pero makapitzin ni taca-
ndjlalh. 25 Amakolh cristianos ni
acxtum tacatzilh y tatapajpitzilh,
tamputiy tatadxtulh, y acxni aya
xtataxtumanalh laqui nataana nac
xchiccan Pablo chiné cahuanilh:

—Huantu Espiritu Santo tima-
lacpuhuénilh profeta Isaias
lancht nac eé quilhtamaca aya
kantaxtuparanit. 26 Porque Isaias
chiné ticahuanilh xalakmakan
quilitalakapasnican:

Huixinin pimpétit kaxpatéatit
quintachuhuin, pero nitticu
catiakatakstit;

masqui lacahuanandtit qui-
taxtuy cumu lampara nitu
ucxilhpatit.

27 Porque huad minacujcén luu

lanca xtdyat,

masqui kalhiyatit mintakencén
pero ni likaxpatatit,

kalhiyatit milakastapucén pero
nitu tlan lilacahuananatit,

masqui kalhiyétit mintala-
capastacnican pero nilay
akataksatit huantu xatlan
tapuhuan,

chuna quitaxtuma
porque huixinin ni
quilakaxmatniputundhu

y ni quilalakmimputundhu xla-
cata aquit naccamatlantiyan.
28pus na milicatzitcidn pi ama lak-
tédxtut huantu Dios malacnuy na
nacalimakalhchuhuinican catihua
cristiano masqui ni judios, porque
xlicana pi huatunin natacanajlaniy
y natalipahuén.

29 Acxni takaxmatkolh eé tachu-
huin amakolh judios lalihuan
tatdxtulh y sacstucén tzaculh tala-
huaniy para cana o nicana huantu
xcalimakalhchuhuiniy Pablo.

30Pablo sacualh aktum chiqui y
anté latdmalh nac Roma aktiy cata,
x14 lipaxtthu xcamakamaklhtindn
huanti x14 xtalakapaxialhnan.
31Chunatiyé lata xlichuhuindn
xtachuhuin Dios, lihuana xma-
lacaputuncuhuiy tdcu xpalacata
xlimacamincanit Quimpuchinacan
Jesucristo nac caquilhtamacd, y
nipara ticu xud para nitldn huantu
tlahuama o para nalactlahuanican
xtascadjut.

